
LÉIRÍONN tuairisc spleodrach ón
gCoimisinéir Teanga gur bhris na
Gardaí agus an Roinn Coimirce
Sóisialaí an dlí ó thaobh cearta tean-
ga de.

Deir an tuairisc a eisíodh inné gur
theip ar údaráis an Gharda Síochána
cloí leis an dlí nuair nach bhféadfadh
ochtar as naonúr Gardaí a cuireadh ar

dualgas i nGaoth Dobhair a gcuid
dualgas a chomhlíonadh trí Ghaeilge. 

Fuarthas freisin gur sháraigh an
Roinn Coimirce Sóisialaí dualgais
reachtúla i dtaca le marcanna bónais
a thabhairt d’inniúlacht sa Ghaeilge
agus sa Bhéarla i gcomórtais inmheá-
nacha ar leith d’ardú céime.   

Níos tromchúisí fós, deir an
Coimisinéir go bhfuil an chosúlacht
air go bhfuil an “cur chuige lochtach

seo de chuid na Roinne” coitianta ar
fud na Státseirbhíse.

Tá tuarascáil speisialta faoin éagóir
a rinne an Roinn ar dhaoine le
Gaeilge a bhí ag lorg ardú céime
curtha faoi bhráid Thithe an Oireach-
tais ag an gCoimisinéir.

Dúirt Comhdháil Náisiúnta na
Gaeilge go léiríonn an tuarascáil “eas-
naimh mhóra” i gcur i bhfeidhm Acht
na dTeangacha Oifigiúla.

Dúirt an Seanadóir Trevor Ó
Clochartaigh ó Shinn Féin go raibh an
méid a bhí déanta ag na heagrais Stáit
“scannalach” agus go mbeadh sé ag
déanamh iarratais iad a thabhairt os
comhar Comhchoiste Oireachtais
chun ceisteanna a fhreagairt.

Anailís iomlán ar
leathanaigh 6-7

Vótóirí 
Fhianna Fáil
ag dul go dtí
Sinn Féin: 
Ó Cuív
Fianna Fáil 
sáinnithe a deir 
Ó Cuív –
géarchéim taobh
istigh de bhliain
mura n-athróidh
cúrsaí
Máirtín Ó Catháin

NÍL na daoine a d’imigh ó Fhi-
anna Fáil chuig an Lucht Oibre
san Olltoghchán anuraidh ag
filleadh ar an bpáirtí, a deir an
Teachta Dála Éamon Ó Cuív; i
dtreo Shinn Féin atá na daoine
sin ag dul anois.  

Sin é breithiúnas Uí Chuív ar
an bpobalbhreith is deireanaí a
thaispeánann go bhfuil titim
1% go dtí 14% ar thacaíocht
Fhianna Fáil i measc an
phobail agus go bhfuil Sinn
Féin ardaithe go suntasach.  

“Údar diomú é an
pobalbhreith aríst agus is
cosúil go bhfuil muid sáinnithe
go hiomlán,” arsa Ó Cuív a bhí
ina Leascheannaire ar Fhianna
Fáil nó gur cuireadh as an post
sin é de bharr a sheasamh i
leith Chonradh Fioscach na
hEorpa.  Nuair a fiafraíodh dó
cén uair a bheadh sé ina
ghéarchéim sa bpáirtí dá
bhfanfaidís chomh híseal agus
atá anois sna pobalbhreithean-
na, dúirt an Teachta Ó Cuív:
“bhuel, tarlaíonn sé nach
bhfuil toghchán ar bith i ngar
dúinn.  

Ar lean ar leathanach 2

Gaeil buacach ag Féile na Meán Ceilteach 2012
Katie McGreal

BHÍ Féile na Meán Ceilteach
2012 ar siúl i nDoire an tseach-
tain seo caite agus d’éirigh an-
mhaith leis na meáin Ghaeilge
ann. 

Bhuaigh Frances Nic
Géadaigh Gradam Phearsa
Raidió na Bliana. Is iriseoir le
RTÉ Raidió na Gaeltachta í
Frances agus tá sí lonnaithe i
stiúideo na nDoirí Beaga i dTír
Chonaill le os cionn 20 bliain. 

Bhuaigh RTÉ Raidió na
Gaeltachta an gradam Stáisiún
Raidió na Bliana. 

Bronnadh an Torc don
sraithdhráma  ar ‘Corp &
Anam’ a bhí le feiceáil ar TG4
agus a léirigh an comhlacht
Magamedia. Scríobh Darach
Mac Con Iomaire na ceithre
chlár agus bhí sé i láthair chun
an Torc a ghlacadh. Clár é seo

faoi thuairisceoir teilifíse a
thugann aghaidh go misniúil ar
fhiosrú coiriúlachta, in ain-
neoin brú a bheith ag teacht ó
fhoinsí éagsúla a bhí ann.  

Bronnadh an Torc sa Rannóg
do Dhaoine Óga  ar ‘Ó Tholg go
Tolg’, sraith eile a bhí le feiceáil
ar TG4. Tugann an tsraith seo
léargas ar an surfáil tolg, cineál
eachtraíochta a bhfuil borradh
agus fás as cuimse tagtha air le
gairid. Sa tsraith seo, tugann an
láithreoir, Bláthnaid Tracey,
agus a ceamaradóir, Laura
O’Connell, beirt shiúlach
scéalach, faoin Eoraip, ar thóir
lóistín agus cairde. 

Bhí Tomaí Ó Conghaile ina
fhear an tí don fhéile in
éineacht le Síle Ní Bhraonáin ó
TG4. “Bhí craic iontach ann
agus atmaisféar spleodrach,” a
deir Tomaí. 

“Bhuaileamar le daoine ón

mBreatain Bheag agus as
Albain atá ag déanamh an rud
céanna ar son a dteanga. Nílim-
id (mar Ghaeilgeoirí) linn féin.”

Bhí 19 rannóg áirithe ann a
chlúdaigh na meáin raidió, teil-
ifíse agus digiteacha, na meáin

do dhaoine óga agus cláir fhais-
néise, shiamsaíochta,
bheochana agus neart eile.  Tá
tuilleadh eolais faoin bhféile
agus faoi na buaiteoirí uilig ar
fáil ar www.celticmediafesti-
val.co.uk.  

Frances Nic Géadaigh ó RTÉ Raidió na Gaeltachta 

Vótóirí 
Fhianna Fáil
ag dul go dtí
Sinn Féin: 
Ó Cuív

Ar lean ó leathanach a haon
Ach má bhíonn muid chomh

híseal seo faoi cheann bliana
beidh an cás an-trom-
chúiseach”.  Nuair a fiafraíodh
dó an raibh Teachtaí Dála agus
Seanadóirí Fhianna Fáil ag
glacadh leis nach bhfuil aon
chosúlacht athbheochana ar an
bpáirtí d’fhreagair sé:  “Tá cuid
acu á thuiscint agus cuid ach
nach bhfuil”. 

Ag tagairt dó do cheisteanna
faoin leagan amach a d’fhéad-
fadh a bheith ar chomhrialtas
amach anseo, dúirt an Teachta
Ó Cuív gur mo luí a bheadh aige-
san le ceangal idir Fianna Fáil
agus Sinn Féin ná a bheadh aige
le ceangal leis an Lucht Oibre.
“Is cineál comhghuaillithe
nádúrtha lena chéile iad Fine
Gael agus an Lucht Oibre” a deir
an Teachta Ó Cuív.  “Tá
dearcadh difriúil poblachtach
againne; sin rud mór”.  Dúirt an
Teachta Ó Cuív freisin nach
bhfeiceann sé go dtiocfadh sé sa
déanamh go mbeadh Fianna
Fáil ina bpáirtithe rialtais le Fine
Gael.  Ach ní bheadh aon drogall
air a bheith i mbun rialtais le
Sinn Féin. 

“Ní fheicim cúis ar bith nach
dtiocfadh muid (Fianna Fáil) le
Sinn Féin” a deir an Teachta Ó
Cuív.  Níor dhóigh leis go dtioc-
fadh ceisteanna polasaithe
eatarthu,  a dúirt sé.  “Feictear
dom go mbeadh cruth eile ar an
saol nuair a thiocfadh an lá go
mbeadh Sinn Féin ag tabhairt
aghaidh ar bhord an rialtais

anseo.  “Cuimhnigh go bhfuil
difríochtaí suntasacha idir na
polasaithe atá ag an rialtas ó
thuaidh agus an leagan amach
atá ag Sinn Féin sa bPoblacht
faoi láthair,” ar sé. 

Ag caitheamh súil níos faide
siar sa stair, dúirt Éamon Ó Cuív
go mba “taisme staire” a bhí ann
go raibh bearna idir Fianna Fáil
agus Sinn Féin ar an gcéad iar-
raidh. 

“Níor thug Sinn Féin aithean-
tas don Dáil in 1926,” a deir an
Teachta Ó Cuív,  “agus sin í an
chúis stairiúil gur thugadar
cúrsa eile orthu féin.  Ach tá
Sinn Féin istigh sa Dáil anois.” 

Dúirt an Teachta Ó Cuív nach
bhfuil aon bhunús le caint go
gclisfeadh Fianna Fáil uilig go
léir.  “Níl an baol sin ann,” a deir
sé.  “Tá na mílte ball againn ar
fud na tíre agus tá gréasán láidir
eagrúcháin againn.  Ach is léir
go gcaithfimid a dhul amach i
measc an phobal agus pola-
saithe nuálacha chuir chun cinn
a bhaineann leis na fadhbanna
atá ag an bpobal,” a deir sé. 

Fear Gaeltachta i mbun an
Údaráis den chéad uair riamh 

BEIDH Steve Ó Cúláin ina
Phríomhfheidhmeannach nua
ar Údarás na Gaeltachta do na
cúig bhliain amach romhainn,
a d’fhógair Údarás na Gaeltach-
ta an tseachtain seo caite.  

Deir sé gur fiontraithe a  fhor-
bairt agus páirt a ghlacadh sa
straitéis fhostaíochta atá ag an
rialtas an plean is mó atá aige le
linn a thréimhse sa phost. 

Oibríodh sé le Roinn na
Gaeltachta agus na geallsealb-
hóirí agus na daoine cuí uilig
chun straitéis nua a chur le
chéile “a phósann an Straitéis
20 Bliain don Ghaeilge agus an
straitéis fhostaíochta atá ag an
rialtas,” a deir Ó Cúláin. 

Síleann sé gur céim ollmhór

iad an 220 post nua in Indreab-
hán a d’fhógair an comhlacht
Meiriceánach, Mylan an

tseachtain seo caite. 
“Ní amháin don 220 duine a

fhostóidh an comhlacht ach
don phobal i gcoitinne,” a deir
sé.

Ach cad faoin  Ghaeilge? An
postanna Béarla iad seo? 

“Is rud neodrach é post,” a
deir sé.

“Má tá Gaeilge ag na fos-
taithe labhróidh siad Gaeilge le
chéile agus má tá Béarla acu
labhróidh siad Béarla. 

“Beimid ag siúl go mbeadh
daoine áitiúla fostaithe ann.”  

Thosaigh Steve Ó Cúláin ag
obair le hÚdarás na Gaeltachta
in 1980 agus tá taithí leathan
aige ag plé le gníomhaíochtaí
agus tograí éagsúla sna réimsí

forbartha gnó, turasóireachta
cultúrtha, forbartha pobail,
teanga agus cultúr i nGaeltach-
taí áirithe na tíre. 

D’oibrigh sé ar feadh tamaill
ar thograí i nGaeltacht Mhaigh
Eo agus Chontae na Mí agus
chaith sé an chuid is mó dá am
san Údarás ag obair i nGaoth
Dobhair agus i gCúige
Mumhan. 

Bhí sé fostaithe mar Ardb-
hainisteoir Pleanála agus
Polasaí san Údarás sular cea-
padh ina phost nua é mar
Phríomhfheidhmeannach ar
an eagraíocht. 

Is as Both Chuanna, An
Spidéal, i gCo. na Gaillimhe ó
dhúchas do Steve Ó Cúláin.

Labhair Katie McGreal le Steve Ó Cúláin, Príomhfheidhmeannach
nua d’Údarás na Gaeltachta

Steve Ó Cúláin, príomhfhei-
dhmeannach Údarás na
Gaeltachta

Eamon Ó Cuív

Ken Nilsen, cara
Chonamara agus
na dtíortha 
Ceilteacha

Deontas

Daoine i Meiriceá corraithe faoi
tháillí taistil Aer Lingus go hÉirinn
Mairtín Ó Catháin 

TÁ go leor gearáin sna Stáit
Aontaithe faoin gcostas atá ar
thuras fillte go hÉirinn anois
ar eitleáin Aer Lingus.  De réir
scéalta anall, tá daoine ann
nach bhfuil ag teacht go
hÉirinn ar chor ar bith de
bharr na dtáillí seo; tá daoine
eile ag déanamh cam-
chuairteanna le comhlachtaí
eile le praghas níos réasúnaí a
fháil ar an aistear. 

“Bhí Aer Lingus ag iarraidh
beagnach $1,200 ormsa ar
thuras fillte as Aerfort Logan i
mBoston go dtí Aerfort na
Sionainne,” a deir an tAthair
Seán Mac Carthaigh, an séi-
plíneach atá ag cliarlathas na
hÉirinn imeasc na n-imirceach
i mBoston.  “Ní íocfainn é,” a

deir sé. 
Shocraigh an tAthair Mac

Cárthaigh an t-aistear a
dhéanamh as Boston go
Londain ar chomhlacht Amer-
ican Airlines agus ceangal le
heitilt de chuid Aer Lingus go
dtí an tSionainn.  Cosnaíonn
an turas $625 ar an gcaoi sin,
beagnach leath an táille a
bhainfeadh Aer Lingus amach
ar an turas díreach.  

Ait go leor is ar eitleán de
chuid Aer Lingus a thiocfaidh
sé as Londain; tá tú in ann an
turas as Boston go Londain
agus as sin go dtí an tSionainn
a cheannacht ó American Air-
lines agus déanann siadsan
socrú dhuit dul ar Aer Lingus
don drioball deireannach den
aistir. 

“Tá chuile dhuine anseo ag

caint faoi tháillí arda Aer Lin-
gus,” a deir Jim Grealish, atá ar
dhuine de na pearsain shin-
sireacha sa gCumann Lúthch-
leas Gael i mBoston agus ar
fud na Státaí ó thuaidh i
Meiriceá.  

“Níl sé inrásta ag cuid de na
daoine a dhul go hÉirinn,” a
deir Jim Grealish.  Dúirt
seisean gur i mbliana atá na
praghsanna is airde fós tugtha
faoi deara ag daoine.  

“Chosain turas abhaile le
hAer Lingus go maith ós cionn
$1,000 ar dhuine muinteartha
liom chuig ócáid teaghlaigh le
gairid,” a deir Grealish.   Cea-
pann seisean gur cheart don
Rialtas anseo féachaint le rud
éicínt a dhéanamh faoina
praghsanna arda.  

Dúirt an tAthair Seán Mac

Cárthaigh, atá i measc
imirceoirí na hÉireann seasta i
Meiriceá go bhfuil labhartha
aige féin le seirbhís
thaidhleoireachta na hÉireann
i Meiriceá faoin scéal.  “Níl a
fhios agam céard is féidir a
dhéanamh,” ar seisean. 

Dúirt daoine eile ar labhair
muid leo gur féidir margadh
níos fearr a fháil ach a dhul
anonn agus anall agus leas a
bhaint as comhlachtaí eile ach
nach bhfeileann sé sin do
dhaoine go leor. 

Dúirt Jim Grealish go bhfuil
sé an-deacair teagbháil a
dhéanamh go pearsanta le
duine in Aer Lingus freisin –
rud a fuair muid féin amach
agus muid ag iarraidh ceist a
chuir orthu faoina táillí as
Meiriceá an tseachtain seo.  

Teideal 'Gaeltacht Gréasáin' 
diúltaithe ag grúpaí pobail
TÁ an teideal 'Gaeltacht' diúl-
taithe ag grúpaí pobail atá i
mbun cainte faoi stádas
reachtúil nua a shonrófar sa
Bhille Gaeltachta.

Moladh stádas 'Gaeltacht
Gréasáin' do cheantair uir-
beacha ina bhfuil pobal láidir
Gaeilge mar chuid de Stráitéis
20 Bliain an rialtais.

Tá trí ghrúpa i mbun cainte
leis an Roinn Ealaíon,
Oidhreachta agus Gaeltachta
faoin moladh, Áras Chrónáin i
gCluain Dolcáin, Glór
Cheatharlach agus An Clár as
Gaeilge atá lonnaithe in Inis.
Tá siad ar fad den tuairim nár
cheart an téarma 'Gaeltacht' a
úsáid i dtaca leis na ceantair. 

“Tuigeann gach duine céard
atá i gceist le Gaeltacht,
coincheap ar leith atá ann,”
arsa Brian Ó Gaibhín ó Áras
Chrónáin i gCluain Dolcáin.

“Ní Gaeltacht é Cluain Dol-
cáin, Ceatharlach ná Inis agus
níl muid ag iarraidh go
mbeadh míthuiscint ná imní ar
éinne faoin méid a bheadh i
gceist leis an stádas nua seo.”

“Níl muid ag iarraidh dul in
iomaíocht leis an nGaeltacht,
is ag tacú léi a bheidh an fhor-
bairt seo.”

Tá an Roinn ag lorg moltaí
faoin teideal a úsáidfear do na
ceantair sa reachtaíocht a
fhoilseofar níos déanaí i
mbliana. Rinneadh roinnt cinn
go dtí seo, 'Baile Gaelach' agus
'Baile Gaeilge' ina measc.

Níl na critéir don stádas
leagtha amach go fóill, ach
tuigtear go mbeidh gnéithe ar
nós na gaelscolaíochta,
eagraíochtaí pobail, seirbhísí

eaglasta trí Gaeilge, clubanna
óige, imeachtaí rialta trí
mheán na Gaeilge agus eile
mar chuid de. 

Ní fios go fóill an gcuirfear
figiúirí faoi líon na nGaeilgeoirí
nó cainteoirí laethúla Gaeilge
sna ceantair de réir an daonáir-
imh san áireamh chomh
maith.

“Caithfidh slat tomhais éigin
a bheith ann don stádas seo
agus caithfidh sé a bheith
réalaíoch,” arsa Ó Gaibhín.
“Beidh sé seo sa dlí mar sin
caithfear é a fháil i gceart.”

Beidh na grúpaí ag bualadh
leis an Roinn agus le Foras na
Gaeilge an mhí seo chugainn
sula gcuirfear an reachtaíocht
don Bhille Gaeltachta i dtoll a
chéile. Tuigtear go gcuirfear
tús le scéimeanna píolótacha
san trí cheantar, Cluain Dol-
cáin, Baile Cheatharlach agus
Inis, má chomhlíonann siad na
critéir, in 2014. 

Dúirt an tAire Stáit Gaeltach-
ta, Dinny McGinley, ag Bron-
nadh Gradam Sheosaimh Uí
Ógartaigh an tseachtain seo

caite, go raibh deiseanna ann
d'áiteanna ar nós chathair na
Gaillimhe aitheantas a fháil
faoin mBille Gaeltachta.

“Agus Gaeltacht Chonamara
ar leac an dorais ag cathair na
Gaillimhe, is cinnte go bhfuil
féidearthachtaí ann don
chathair stádas reachtúil a
fháil mar chathair ina
labhraítear an Ghaeilge go for-
leathan, ach na critéir chuí a
bheith comhlíonta faoin
reachtaíocht,” ar seisean. 

“Le tús a chur leis an
bpróiseas pleanála teanga,
measaim go mbeadh sé
inmholta dá dtiocfadh na
príomhpháirtithe uilig atá ag
plé le cur chun cinn na Gaeilge
sa chathair le chéile, mar aon
le páirtithe leasmhara eile,
chun tús a chur leis an
bpróiseas chun plean teanga a
ullmhú don chathair. 

Ar ndóigh, beidh na heagrais
Stáit chuí toilteanach gach uile
chúnamh agus chomhairle a
thabhairt maidir leis an
bpróiseas seo,” A dúirt an tAire
Stáit.

Gina Ní Chathasaigh agus Dáithí Ó Drónaí ag Bál an Acadaimh
ar an gCeathrú Rua Dé Chéadaoin seo caite. PIC: SEAN O MAINNIN

Máirtín Ó Catháin 

ÚDAR bróin do chuid mhór
daoine i gConamara an
scéal as Ceanada an tseach-
tain seo go bhfuil Ken
Nilsen básaithe.  Bhí Ken
Nilsen ina Ollamh le Léann
Ceilteach in Ollscoil St Fran-
cis Xavier in Antigonish in
Nova Scotia.  Ach ní mar
ollamh ná mar scoláire, ach
mar chomharsa béal dorais
is fearr atá cuimhne air i
gceantar Bhun na gCnoc ar
an tSraith Salach.  

Chaitheadh Ken Nilsen
píosaí den bhliain ansin
cuid mhaith de dheich
mbliana fichead ó shin agus
é ag déanamh staidéir ar
Ghaeilge na háite.  “Bhí
aithne mhaith agam air
agus b’álainn an duine é,”
arsa Máire Seoige as Doire
Bhéal an Mháma ar a clois-
teáil dí gur bhásaigh Ken.
“Chaith sé píosaí móra
anseo an taobh eile den
doras againn,” arsa Máire
atá anois sna nóchaidí.
“Thaitnigh sé le chuile
dhuine thart.  Bhíodh sé ag
tógáil píosaí cainte.  Rinne
mé féin píosaí cainte leis.  Is
dóigh go bhfuil siad coin-
nithe thall in áit éicínt.  Go
ndéana Dia grásta air”. 

Thugadh Ken Nilsen
sciuirdeanna thart taobh
Charna freisin agus bhí sé
ansin go deireanach dhá
bhliain ó shin.  Cé go raibh
an tsláinte ag cliseadh air,
rinne sé tuilleadh taifeadta
ar an gcuairt sin go Carna.  

Áras Chrónáin i gCluain Dolcáin.

DEISEANNA OIBRE DEN SCOTH LEIS AN 
AONTAS EORPACH DO CHÉIMITHE LE GAEILGE 

 

-Dioplóma sa Dlítheangeolaíocht agus san Aistriúchán Dlíthiúil 

-Dioplóma san Aistriúchán Dlíthiúil 

 
Earcaíonn an tAontas Eorpach aistritheoirí agus dlítheangeolaithe go tráth 
rialta. Tá ganntanas ar an AE faoi láthair maidir le haistritheoirí dlíthiúla agus 
dlítheangeolaithe1 le Gaeilge.  

Deireadh Fómhair 2012 - Bealtaine 2013 tairgfidh Óstaí an Rí cúrsaí 
páirtaimseartha ardleibhéil chun rannpháirtithe a chumasú le cur isteach ar 
fholúntais mar aistritheoirí dlíthiúla le Gaeilge agus dlítheangeolaithe le 
Gaeilge le hInstitiúidí an AE. 

Seasfaidh na cáilíochtaí seo freisin don té ar suim leis fostaíocht taobh amuigh 
 Tá maitheamh táillí ar fáil do dhaoine a bhfuil deacrachtaí 

airgeadais acu. Ní gá cáilíocht sa Dlí don chúrsa san Aistriúchán Dlíthiúil. 

Foirmeacha iarratais & tuilleadh eolais ar fáil ag 
www.kingsinns.ie/gaeilge.htm 

agus ó : daithi.maccarthaigh@kingsinns.ie 087-2368364. 

Cuireann an Roinn Ealaíon Oidhreachta agus Gaeltachta tacaíocht ar fáil don dá chúrsa seo. 

 

                                                           
1 Daoine, a bhfuil cáilíocht ghairmiúil sa dlí nó céim sa dlí acu, a dheimhníonn go bhfuil leaganacha éagsúla de 
achtachán i dteangacha éagsúla ag teacht lena chéile. 

Cúrsa

Tacaíocht Áirithe ann d’Easaontóirí
ach is líonmhara ‘Mí-shástóirí’
Anailís le hAnton Mac Cába

TÁ easaontóirí poblachtacha
lag, ach mar sin féin, is ann
dóibh. Déantar botún go
minic, a rá nach bhfuil
tacaíocht acu. Rinneadh an
botún céanna i gcás Shinn
Féin na blianta ó shin. D’fhág
sin nár thuig iriseoirí ar tharla
nuair a d’éirigh Sinn Féin ag
tús na 80idí.

Tá anois 40 easaontach
poblachtach ina gcimí in Roe
House i bpríosún Mhagh
gCabraí. Tríocha bliain ó shin,
bhí thart ar 1,000 comhalta
den IRA faoi ghlas. 

I gcomparáid leis an líon
sin, is beag é líon na n-easaon-
tach. Níl siad ábalta a bheith
ina mbagairt armtha don stát,
ag an phointe seo. 

Tá bunús áirithe ag easaon-
tóirí i roinnt ceantar, go
háirithe Cathair Dhoire, agus
in oirthear Thír Eoghan thart
fá Oileán an Ghuail agus Dhún

Geanainn. Bhí cúpla céad acu
ag Comóradh Cásca na n-
easaontóirí i nDoire.

Bhí sin cor ar a bheith leath
chomh mór le comóradh
oifigiúil Shinn Féin. Deir sin
níos mó faoin bhail atá ar
Shinn Féin ná faoi easaontóirí
a bheith ag bailiú tacaíochta.
Tá vóta Shinn Féin láidir. Ag
an phointe seo, má tá rud ar
bith le tarlú, beidh Sinn Féin

níos faide chun tosaigh ar an
SDLP.

Tá ballraíocht mhór acu ach
níl an bhallraíocht sin
gníomhach, mar a bhíodh,
taobh amuigh d’aimsir
thoghcháin. Cinnte, tá sin ag
achan páirtí le tamall de
bhlianta. 

Bhí Sinn Féin difriúil, nó
facthas gur cúis agus nach
páirtí a bhí iontu. Fadhb atá ag

Sinn Féin ná gur daoine atá
ina bhfostaithe ag an pháirtí –
ar bhealach amháin nó ar
bhealach eile – cuid mhór den
mhuintir a bhíonn gníomhach
anois. 

Comhartha ar a bhfuil ag
tarlú ná na Cumainn
Phoblachtacha in oirthear
Thír Eoghan. Tá ceann anois
curtha ar bun i bhFear Man-
ach. Is daoine a bhí san IRA,
nó i Sinn Féin atá iontu. Níl
siad ar aon intinn faoin pho-
laitíocht – ach amháin gan a
bheith ar aon intinn le Sinn
Féin.

Ach fós, tá meaisín
fíochmhar toghchánaíochta
ag Sinn Féin nuair a bhíonn
sin de dhíth. Níl páirtí ar bith
eile chomh héifeachtach.

Ina ainneoin sin, níl achan
rud ina cheart acu. Scór bliain
ó shin, bhí gníomhaithe ag
Sinn Féin ar fud cheantracha
Caitliceacha an Tuaiscirt. Bhí
teangmháil ag an pháirtí leis

an phobal s’aige.
Tá amhras ann gur amh-

laidh atá anois. Anuraidh bhí
fothoghchán i mBéal Feirste
Thiar nuair a d’éirigh Gerry
Adams as a bheith ina fheisire
Westminster. Toghadh Paul
Maskey, ach caitheadh an líon
ba lú vótaí riamh i dtoghchán
sa Tuaisceart, 37%.

Níl iomrá ar líon suntasach
daoine bheith ag dul i dtreo na
n-easaontóirí. Tá míshástacht
ann. Nuair a bhí Ian Paisley go
dona tinn, d’iarr Martin
McGuinness go ndéanfadh
daoine urnaí thar a cheann.
Níor thaitin sin le cuid mhór
daoine sa phobal Caitliceach,
náisiúnaithe measartha go
maith ina measc.

Mura bhfuil easaontóirí
flúirseach, tá daoine ann atá
míshásta. Dar le neart náisiú-
naithe gur ghéill Sinn Féin an
iomarca agus go bhfuil Aon-
tachtaithe den bharúil gur leo
an lá. 

Rún Rite le
Loch nEathach
a thabhairt faoi
úinéireacht
phoiblí
Anton Mac Caba

RITHEADH rún tríd an Tionól ó
thuaidh go mbeadh Loch
nEathach faoi úinéireacht
phoiblí. Is le hIarla Shaftesbury
an loch seo. Ba iad Sinn Féin a
mhol an rún agus thug an
SDLP, an DUP agus Páirtí na
Comhghuaillíochta a dta-
caíocht dó. 

Tá Loch nEathach ar an loch
is mó in Éirinn nó sa Bhreatain
agus leis na céadta bliain, tá ias-
cairí ag tabhairt a mbeatha i dtír
as. Tá sé ar an loch is líonmhara
pollán - níl siad sin ach i gcei-
thre loch ar fud an domhain
agus in Éirinn atá siad uilig. Tá
cáil ar an iascaireacht eascann
ann freisin agus tá eascanna
Loch nEathach cosanta ag an
Aontas Eorpach. 

Bhíodh Patricia Campbell ina
rúnaí ar Chumann Iascairí Loch
nEathach. Dar léi nár tugadh
riamh mar is ceart faoin
mheath ar an iascaireacht: “Tá
an Loch iontach truaillithe. Níl
stráitéis éifeachtach bain-
istíochta ann le tabhairt faoi
seo.” Ní thugtar aird ar an
phoitéinseal atá sa loch, dar léi.
“Tá scileanna á gcailliúint,” ar
sise. “Níl stráitéis ann le daoine
óga a mhealladh le dul amach
ar an Loch.” 

Tá níos lú ná 100 iascaire ag
obair ar an Loch anois, laghdú
75% le cuimhne Campbell. “Tá
an iascaireacht ann leis na
céadta bliain,” ar sise. “ach tá sí
ag dul a fháil bháis.”

Dréacht de Bhille Teanga Tugtha don Aire
Anton Mac Cába

CHUIR an Comhalta den Tionól
Reachtach, Dominic Ó Brolcháin,
dréacht de bhille teanga chuig
Carál Ní Chuilín, Aire Cultúir,
Ealaíon agus Fóillíochta an Tuais-
cirt. Molann an dréacht go
mbeadh an Béarla agus an
Ghaeilge ar chomhchéim mar
theangacha oifigiúla.

Sa litir, dúirt an Brolchánach
go raibh sé ag cur na dréachta
chuici “toisc go bhfuil tú féin mar
Aire ag tabhairt moltaí Achta
chun tosaigh cheap mé gurbh

fhearr domsa mo chuid iarrachtaí
a chur le do chuidse - ní neart go
cur le chéile, mar a deir an
seanfhocal. Beidh mé ag dúil le

do chuid moltaí a fheiceáil i gcló
sár i bhfad.”

An tseachtain seo caite, chuir
sé ceist ar an Aire faoi dhul chun
cinn an Achta. Sa bhfreagra, dúirt
an tAire go raibh sí ag dúil go
mbeadh an Brolchánach, agus a
comhghleacaithe “ag iarraidh a
chur ina luí ar an dream nach
bhfuil den bharúil céanna gur rud
maith é Acht Gaeilge. In ionad
eisean a bheith ag cur ceiste orm
achan mí faoi cad tá mé ag
déanamh faoi Acht Gaeilge, tá
tacaíocht traspháirtí de dhíth
orm.”

Ceist Chiotach na gComharthaí
Anton Mac Cába

DE bharr bagairtí dlí ón DUP
tarraingíodh siar moladh a
bhí ag Comhairle Mhachaire
Fíolta go mbeadh na
comharthaí uilig dáthean-
gacha san ionad fóillíochta
ar an bhaile. Tá sin le n-
athoscailt go luath, i ndi-
aidh a bheith athchóirithe. 

Dúirt an Comhairleoir
Paul McClean ón DUP go
mbeadh Ultais ar na
comharthaí chomh maith –
dá mbeadh Sinn Féin ag iar-
raidh a bheith uileghab-
hálach. 

Mhol Sinn Féin nach
gcuirfí comharthaí ar bith in
airde go dtí go socrófaí stá-
das dlíthiúil na
gcomharthaí. Tharraing siad

an moladh siar nuair a
dúradh nárbh fhéidir an t-
ionad a oscailt gan
comharthaí.

Dúirt an Comhairleoir
Seán Mac Giolla Cheara go
raibh dréachtpholasaí
Gaeilge ag an Chomhairle, é
amuigh do chomhair-
liúchán. “Lúifeadh sé le ciall
go mbeadh na comharthaí a
bheadh suas dáthean-
gacha,” ar seisean. “Tá
móramh againn ar an
Chomhairle. Thiocfadh linn
rud ar bith a bhrú tríd ach ní
sin mar atáimid. Sin rud a
dhéanfadh na hAontach-
taithe.”

Tá rún ag Mac Giolla
Cheara buaileadh leis an
Choimisiún Comhionannais
faoin cheist.

Easaontóirí nó Mí-shástóirí? Lucht Éirigí ag agóidíocht taobh
amuigh de staisiún PSNI i bhFear Manach.

Dominic Ó Brolcháin, Ball Tionóil 

Loch nEathach ón Spás 

Folúntas

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

An tAire
Oideachais chun
‘déiléail’ le
Gaelscoileanna
Go minic bíonn amhras ar lucht na Gaeilge faoi
dhearcadh na bpolaiteoirí i leith na Gaeilge. 

Bíonn paranóia orthu fiú, scaití. 
Ní bhíonn an galar seo orm féin de gnáth,

agus is fada ó bhí mé ag breathnú ar na X Files. 
Luaim é seo i gcomhthéacs ráitis a rinne an

tAire Oideachais, Ruairi Quinn, faoin
nGaelscolaíocht an tseachtain seo caite. Tá an
tAire ag cothú míshuaimhnis i measc na
nGaeilgeoirí le tamall le ráitis faoi stádas na
teanga i scoileanna na Poblachta. 

Tá ‘athbhreithniú’ ar bun aige ar mhúineadh
na Gaeilge i mbunscoileanna, ach tá sé ráite
aige cheana féin go bhfuil an-iomarca ama á
chaitheamh ar an nGaeilge, mar sin ná bíodh
ionadh oraibh má aontaíonn an t-athbhreith-
niú a thionscain an tAire le tuairimí an Aire. 

Ar cheart go mbeadh níos mó imní ar lucht
na Gaeilge faoi ráiteas a rinne sé Dé Céadaoin
seo caite? 

Ag freagairt ceiste faoin bhFóram ar Phátrú-
nacht agus Iolrachas, dúirt an tAire go raibh trí
aidhm leis an obair a rinne an grúpa – dhá
cheann acu ná “divesting patronage where
there is a stable population and demand for
diversity of schools” agus  “promoting more
inclusiveness in all schools”. 

Rinne sé cur síos ar an tríú ceann mar “deal-
ing with Irish-medium primary schools.”
Bealach aisteach a bhí ann le cur síos ar
mholtaí an Fhóraim, a dúirt gur cheart freastal
a dhéanamh ar an éileamh don Ghaelsco-
laíocht. 

Beidh le feiceáil cén chaoi a bheas an tAire
ag “déileáil” le bunscoileanna lánGhaeilge - tá
súil agam nach raibh sé ag breathnú ar na
Sopranos le déanaí!

Gearán faoin
nGaeilge 
diúltaithe i 
Stormont
TÁ dul chun cinn áirithe déanta ag an nGaeilge
sa Dáil le tamall anuas, ach céard faoi Thionól
Stormont? 

Bhí bua beag ag lucht na teanga an tseach-
tain seo caite nuair a dhiúltaigh Leas-Cheann
Chomhairle an Tionóil do ghearán faoi labhairt
na Gaeilge. 

Chuir ionadaí an SDLP, Doiminic Ó
Brolcháin, ceist dátheangach ar an Aire
Cultúir, Ealaíon agus Fóillíochta Carál Ní
Chuilinn faoi Acht na Gaeilge. 

Thóg sé thart ar 30 soicind an cheist a chur i
nGaeilge agus i mBéarla araon. Bhí go leor
torainn le cloisteáil ó fheisirí eile agus Ó
Brolcháin ag labhairt i nGaeilge, ach níor rin-
neadh taifead oifigiúil ar an méid a dúradh. 

Rinne Sydney Anderson ón DUP clamhsán
faoin ráiteas i nGaeilge níos déanaí, áfach, ach
dhiúltaigh an Leas-Cheann Chomhairle, John
Dallat, (SDLP) an gearán. 

Tá sé de chead ag feisirí cibé teanga is mian
leo a úsáid fad is dhéanann siad aistriúchán go
Béarla do na feisirí eile. 

Nach mbeadh sé níos simplí, áfach, córas
ateangaireachta a chur ar fáil sa Tionól? 

Dealraíonn sé go bhfuil ceann ann cheana
féin, ach gurbh é an Ceann Chomhairle agus an
Leascheann Comhairle an t-aon dream a bhfuil
fáil acu air. 

Níl plean ar bith ag an Tionól cluasáin a chur
ar fáil do na feisirí eile. Gan amhras dá mbeadh
ciall ag an DUP ní chuirfeadh siad srian ar lab-
hairt na Gaeilge sa Tionól, mar a léiríonn an
Dáil ní gá srian oifigiúil a chur ar an teanga lena
chinntiú nach labhraítear go minic í. 

Ó thaobh na ceiste féin de, dúirt an tAire Ní
Chuilinn go raibh sí ag iarraidh meon na
ndaoine atá in aghaidh an Achta a athrú. 

Leis an veto atá ag an dá thaobh den phobal
ar a chéile i Stormont, ní bheidh Sinn Féin agus
an SDLP in ann Acht Gaeilge a chur i bhfeidhm
gan toil na nAontachtóirí. 

Beidh tairbhe mar sin ag baint le togra Líofa
2015 má éiríonn leis daoine ón bpobal Aon-
tachtach a mhealladh chun na Gaeilge.
Cabhróidh sé sin le ‘dípholaitiú’ na teanga
(polaitiú a tosaíodh na céadta bliain ó shin),
rud atá riachtanach do chur i bhfeidhm an
Achta.

An bhfuil feisire
Fhianna Fáil 
Fritheorpach
anois?
TÁ cáineadh láidir déanta ag Feisire Phar-
laimint na hEorpa de chuid Fhianna Fáil ar
mholtaí go gcuirfí Comhbhonn Cánach Cor-
paráide Comhdhlúite i bhfeidhm san Aontas
Eorpach.

“Is inniúlacht náisiúnta iad cúrsaí cánachais

agus ní mór don Choimisiún cloí leis sin,” arsa
Liam Aylward. “Faoin bprótacal breise maidir
le buarthaí mhuintir na hÉireann i dtaca le
Conradh Liospóin, ar glacadh leis i bParlaimint
na hEorpa inniu, is léir gurb ag na Ballstáit atá
an inniúlacht do chúrsaí cánachais.”

“Ní chuirfeadh CCCC le dea-fheidhmiú an
mhargaidh aonair beag ná mór, agus d’fhéad-
fadh fiú go ndéanfaí damáiste do gheilleagair
bheaga oscailte, cosúil le hÉirinn, dá bharr,” a
dúirt an Teachta ó Chill Chainnigh.

Tá seasamh láidir tógtha ag Aylward in
éadan an CCCC, ach an gciallaíonn sé sin go
bhfuil sé ‘fritheorpach’. An fáth a gcuirim an
cheist ná gur cosúil go gcloisfear an téarma
‘fritheorpach’ go rialta idir seo agus an reifre-
ann ar an gConradh Fioscach. Is fíor go mbei-
dh roinnt de na daoine atá in éadan an
chonartha in éadan an Aontais Eorpaigh féin,
ach beidh sciar mór nach mbeidh. Mar sin, cé
aige a bhfuil an ceart sainmhíniú a dhéanamh
ar céard atá ‘fritheorpach’ agus cé nach bhfuil?

Níl sé de cheart ag éinne i ndáiríre, toisc go
bhfuil tuairimí éagsúla ann faoin mbealach is
fearr chun an AE a fhorbairt. 

Tóg cás na SAM mar shampla, dá mbeifeá i
do chónaí ann in 1830 an mbeadh sé ‘frith-
Mheiriceánach’ tacú le sclábhaíocht nó gan
tacú leis? Céard faoi na 1970í, an mbeadh sé
‘frith-Mheiriceánach’ cur in éadan Chogadh
Vietnám nó tacú leis? An rud atá ann ná nach

bhfuil ‘Meiriceá’ amháin ann, bíonn dhá
thaobh den scéal ann i gcónaí. Tá an Eoraip
mar an gcéanna agus níor cheart beag is fiú a
dhéanamh de dhaoine mar ‘frith-Eorpaigh’
toisc nach nglacann siad le gach rud a
mholann ceannairí an AE.

Beifear ag súil nach ndéanfaidh an tAire Quinn
aithris ar Tony Soprano nuair a bheas sé ag
'déiléail' leis na Gaelscoileanna.

Feisire Pharlaimint na hEorpa, Liam Aylward.
GRIANGHRAF: LEON FARRELL PHOTOCALL IRELAND.

Deontas

Anailís le 
Colm Ó Broin

LÉIRÍONN iniúchadh an
Choimisinéara Teanga nár
chloígh Coimisinéir an Ghar-
da Síochána le hAcht an Ghar-
da Síochána 2005 a éilíonn go
mbeadh oiread Gaeilge ag
baill den fhórsa atá lonnaithe
sa Ghaeltacht le gur féidir leo
í a úsáid go furasta le linn
dóibh a bheith i mbun a ndu-
algas. 

Chomh maith leis sin,
sáraíodh gealltanas reachtúil i
scéim teanga an Gharda
Síochána faoi Acht na dTean-
gacha Oifigiúla agus reach-
taíocht a théann siar go dtí
1924.

Gearán ó chainteoir
dúchais Gaeilge nach raibh
ábalta a chuid gnó a
dhéanamh trí Ghaeilge leis na
Gardaí i stáisiún an Bhun
Bhig/Dhoirí Beaga i nGaoth
Dobhair i Samhain 2010 a
chuir tús leis an imscrúdú. 

Seoladh an t-imscrúdú i mí
Feabhra 2011 ach cinneadh é a
chur ar leataobh go sealadach

nuair a méadaíodh go dtí triúr
líon na nGardaí a raibh
Gaeilge acu sa stáisiún.
Cuireadh tús leis an imscrúdú
arís nuair a chonacthas nach
raibh aon dul chun cinn
breise déanta ar an ábhar agus
i mí na Nollag 2011 rinne an
Coimisinéir Teanga cinneadh
foirmiúil nár comhlíonadh na
dualgais reachtúla teanga sa
chás seo. 

Mar chuid den phróiseas
imscrúdaithe, sheol na Gardaí
comhfhreagras chuig an
gCoimisinéir Teanga i mí na
Nollag 2011 a dúirt gur éirigh
leis na Gardaí sa stáisiún “pas
a fháil sa scrúdú éifeachtúil
béil Gaeilge a bhí le déanamh
acu i rith na tréimhse traenála
sa Teampall Mór. 

“Anuas air sin, tá tuairim is
100 Garda trasna Roinn Dhún
na nGall atá tar éis iad féin a
chur ar fáil chun feidhmiú trí
mheán na Gaeilge de réir mar
atá gá leis.”

Tagraíodh chomh maith do
chomharthaí dátheangacha a
bheith ar fáil i stáisiúin an
Gharda Síochána sa
Ghaeltacht chun comhairle a

thabhairt go gcuirfí comhalta
a bhfuil Gaeilge aige nó aici ar
fáil, i gcás nach raibh líofacht
ag an Gharda ar dualgas.
Tagraíodh d’oiliúint bhreise
sa Ghaeilge a sholáthar nuair
a bheadh maoiniú ar fáil, agus
an riachtanas teanga a chur
san áireamh i ndáileadh Gar-
daí nuair a bheadh deireadh
leis an lánchosc ar earcaíocht. 

Dúirt an Coimisinéir Tean-
ga, áfach, nár leor ar chor ar
bith a raibh sa litir seo le dul i
ngleic le croí na faidhbe.

“Bhí an scrúdú sin déanta
agus an caighdeán sin bainte
amach ag gach Garda den
naonúr a bhí lonnaithe ar an
Bhun Bheag/Doirí Beaga
nuair a tháinig an gearán
chun cinn den chéad uair
agus admhaíodh go soiléir
nach mbeadh ochtar den
naonúr sin ábalta déileáil le
duine den phobal trí
Ghaeilge.”

Níor mheas an t-imscrúdú
gur leigheas ar an scéal ach an
oiread é tairiscint ar bhreis
oiliúna sa Ghaeilge tráth éigin
níos deireanaí chun an riach-
tanas reachtúil a chomhlíon-
adh.

Rinne an Coimisinéir Tean-
ga sraith moltaí a bhí le cur i
bhfeidhm laistigh de

thréimhse naoi mí ag údaráis
an Gharda Síochána lena cin-
ntiú go mbeadh géilliúlacht
iomlán ann do na dualgais
reachtúla teanga.  

Agus é ag labhairt ag seo-
ladh Thuarascáil Bhliantúil
2011, dúirt an Coimisinéir
Teanga nach raibh stádas na
Gaeilge mar theanga phobail
sa Ghaeltacht chomh
leochaileach aon uair agus atá
anois agus nach féidir leis an
Stát a bheith ag súil go mair-
fidh an Ghaeilge mar rogha
teanga ag an bpobal sa
Ghaeltacht má leantar ag brú

Béarla ar phobal na gceantar
sin lena gcuid gnóthaí
oifigiúla a dhéanamh.

Cháin Peadar Mac Fhlann-
chadha ó Choiste Gaeltachta
Chonradh na Gaeilge an méid
a nochtadh sa tuarascáil.

“Mura bhfuil an Stát sásta
Gardaí le Gaeilge a chur sa
Ghaeltacht tá teachtaireacht
láidir á thabhairt acu nach
bhfuil tábhacht leis an tean-
ga.”

Tá an Teachta Neamh-
spleách, Thomas Pringle, ag
feitheamh ó Nollaig 2011 ar
fhreagra ar cheist pharlaim-
inte faoi líon na nGardaí le
Gaeilge atá lonnaithe i
nGaeltacht Dhún na nGall. 

Bíonn trí lá ag Ranna Rial-
tais freagraí a chur ar fáil do
Theachtaí Dála go hiondúil. 

Ag freagairt ceiste ón
Seanadóir Trevor Ó Clochar-
taigh an tseachtain seo caite,
dúirt an tAire Dlí agus Cirt,
Alan Shatter, go raibh “líon
substaintiúil” Gardaí le
Gaeilge sna rannáin ina bhfuil
Gaeltacht lonnaithe.

“I can assure the Senator
that both the Government and
An Garda Síochána are, and
will continue to be, strongly
committed to the Irish lan-
guage,” arsa an tAire.

Céatadán na ngearán
de réir cineáil  
Scéim teanga (eg cártaí aitheantais, suíomh 
gréasáin, foirmeacha) 25.9%
Comharthaíocht & stáiseanóireacht 19.8%
Comharthaí bóthair 15.7%
Ainm nó seoladh i nGaeilge 8.6%
Freagraí i mBéarla ar chumarsáid i nGaeilge 7.5%
Achtacháin eile a bhaineann le stádas nó le 
húsáid na Gaeilge 7.2%
Foilseacháin i mBéarla amháin  5.1%
Logainmneacha Gaeltachta 1.5%
Na Cúirteanna/Riaradh an Cheartais 1%
Eile 7.7%

Gardaí ag brú Béarla ar
mhuintir na Gaeltachta

Coimisinéir na nGardaí, Martin Callinan agus an tAire Dlí agus Cirt, Alan Shatter, ag searmanas bronnta céimeanna na nGardaí in
Ionad Traenála an Teampaill Mhóir . GRIANGHRAF: EAMONN FARRELL/PHOTOCALL IRELAND.

Dúirt an Coimisinéir
Teanga, áfach, nár
leor ar chor ar bith a
raibh sa litir seo le dul
i ngleic le croí na 
faidhbe.

Aoine 4 Bealtaine
7.00 p.m. Fáiltiú 

agus Oscailt Oifigiúil
le Colm Ó Baoill, Foras na Gaeilge

8.15 p.m. TAIBHSÍ NA  nGAEL
dráma nua le Proinsias Ó Cuilinn, 
á léiriú ag Aisteoirí Mhíobhaigh,
Na Dúnaibh.

Satharn, 5 Bealtaine
2.00 p.m. Magadh fé Mhagadh

cóiriú le hAisteoirí Bhréanainn
ar “An Béal Bocht”,
á léiriú ag Aisteoirí Bhréanainn,
Corca Dhuibhne.

3.00 p.m. Dúthaigh Sheoigheach
scéaldráma ón mbéaloideas
á léiriú ag Aisteoirí Chorr na Móna

8.30 p.m. An Teach Mór 
dráma  le Proinsias Ó Cuilinn, 
á léiriú ag Aisteoirí Charn Tóchair,
Co. Dhoire.

Domhnach, 6 Bealtaine

3.00 p.m. Bidín 
dráma le Pádraig Standún
á léiriú ag Aisteoirí an Lóchrainn,
Ceatharlach.

7.00 p.m. Díoltas an tSaoil
dráma le Proinsias Ó Cuilinn,
á léiriú ag Aisteoirí Mhic Easmuinn,
An Cheathrú Rua.

9.00 p.m. 
MOLTÓIREACHT NA FÉILE
agus
BRONNADH NA nGRADAM

le Donnchadh Mac Fhionnlaoich,
T.D., Aire Stáit na Gaeltachta

á chraoladh beo ar 
RTÉ Raidió na Gaeltachta.

Moltóir na Féile:
Máirtín Mac Donnchadha

* * *

ag Óstán na Trá
4.30 p.m. Éigse na Féile 

Agallaimh, Lúibíní, Ceapóga. 
Gearrdhráma le hAisteoirí Chúil
Aodha.

Féile Náisiúnta Drámaíochta 2012
Na Dúnaibh, Tír Chonaill

AN COMHLACHAS NÁISIÚNTA DRÁMAÍOCHTA
Camas, Conamara.
Teil: 091-574146 / Facs: 091-574155
www.drama-gaeilge.com      eolas@drama-gaeilge.com

Le tacaíocht ó Fhoras na Gaeilge

Féile Náisiúnta

734 gearán déanta leis an
gCoimisinéir Teanga in 2011
Colm Ó Broin

LE linn 2011, dhéileáil Oifig an
Choimisinéara Teanga le 734
gearán nua i dtaca le deacrach-
taí seirbhísí stáit á fháil trí
Ghaeilge; b’ionann sin agus
méadú 5% ar líon na gcásanna
ón bhliain roimhe sin. Is ó
Bhaile Átha Cliath a tháinig
50% de na gearáin agus tháinig
21% eile ón nGaeltacht.
Réitíodh formhór na gcásanna
sin trí idirbheartaíocht
neamhfhoirmiúil, gan dul i
muinín imscrúduithe
reachtúla.  

Dúirt an Coimisinéir Teanga,
Seán Ó Cuirreáin, gur cosúil go
bhfuil teipthe tríd is tríd ar
chóras daingnithe na
scéimeanna teanga – córas atá
i gcroílár Acht na dTeangacha
Oifigiúla. Níor dhaingnigh an
tAire Ealaíon, Oidhreachta
agus Gaeltachta ach scéim
teanga nua amháin le linn na

bliana 2011. 
San iomlán, tá 105 scéim

teanga daingnithe ag an Aire
go dtí seo, ach faoi dheireadh
na bliana 2011 bhí 66 acu sin
tar éis dul in éag.  D’fhág sin
nach raibh an dara scéim
daingnithe i gcás dhá thrian de
na comhlachtaí poiblí sin. Cé
go bhfanann forálacha na
chéad scéime i bhfeidhm, ní
raibh aon phlean ann le méadú
a chur ar sholáthar seirbhísí trí
Ghaeilge ó na comhlachtaí
poiblí sin.  

Bhí 20% de na scéimeanna
teanga in éag le trí bliana ar a
laghad agus 20% eile acu in
éag le breis agus dhá bhliain.

I measc na gcomhlachtaí
poiblí a raibh a gcuid
scéimeanna teanga in éag le
tréimhse fhada ag deireadh na
bliana 2011, bhí Oifig an
Uachtaráin, an Chomhairle
Ealaíon, Oifig an Ombudsman,
an tSeirbhís Chúirteanna,

Comhairle Contae na Gail-
limhe, Oifig na gCoimisinéirí
Ioncaim, agus an Roinn
Oideachais agus Scileanna.

“Ní féidir teacht ar aon
chonclúid eile ach go bhfuil
cliste anois ar an ngné tháb-
hachtach seo den reachtaíocht
teanga,” a dúirt an Coimisinéir
Teanga.

Dúirt Kevin De Barra,
Stiúrthóir Gníomhach
Chomhdháil Náisiúnta na
Gaeilge gur “léiriú í an easpa
dul chun cinn ar dhaingniú
agus ar chur i bhfeidhm na
scéimeanna teanga faoin
gcóras reatha gur cur i bhfei-
dhm drogallach atá ar siúl ag
formhór na gComhlachtaí
Poiblí, go bhfuil teipthe ar an
Roinn Ealaíon, Oidhreachta
agus Gaeltachta an córas
reatha a riaradh go héifeach-
tach, agus gur gá aghaidh a
thabhairt ar an gceist seo go
práinneach”.

Éagóir ar Ghaeilgeoirí sa Státchóras
Colm Ó Broin 

D’FHOILSIGH an Coimis-
inéir Teanga tuarascáil
speisialta inné a léirigh nár
chomhlíon an Roinn
Coimirce Sóisialaí na dual-
gais reachtúla teanga a bhí
orthu i dtaca le marcanna
bónais a thabhairt d’in-
niúlacht sa Ghaeilge i
gcomórtais inmheánacha ar
leith d’ardú céime. 

Ní dhearna an Roinn
achomhairc chun na hArd-
Chúirte i gcoinne chinneadh
an Choimisinéara Teanga
mar atá ceadaithe sa reach-
taíocht, ach fós féin níl siad
sásta moltaí na n-imscrú-
duithe a chur i bhfeidhm.

Is cosúil go bhfuil nach
mór an Státchóras ar fad ag
déanamh neamhaird ar an
dualgas atá orthu an
Ghaeilge a aithint mar scil
bhreis ag daoine atá ag lorg
ardú céime.

Bunaíodh an córas le mar-
canna bónais a bhronnadh as
inniúlacht in dhá theanga
oifigiúla an Stáit mar mha-
lairt ar chóras na Gaeilge
‘éigeantaí’ sa bhliain 1975.
Chinn an t-imscrúdú go raibh
dualgas reachtúil ar an Roinn
marcanna bónais as
inniúlacht sa Ghaeilge a
bhronnadh ar dhaoine a bhí
cáilithe go cuí, agus nach
raibh “aon discréid leis an
gceist”. 

Dúirt sé gur sháraigh an
Roinn an fhoráil seo nuair a
chinn sí na marcanna bónais

a theorannú dóibh siúd
amháin a raibh na céimeanna
deiridh sna comórtais d’ardú
céime bainte amach acu. 

Ba é seasamh na Roinne
nach bhféadfaí aon cheann
de mholtaí na n-imscrú-
duithe a chur i bhfeidhm
toisc go ndéanfadh an méid

sin “leasú aontaobhach ar
bheartais lár-aontaithe,” ina
measc, imlitreacha na
Roinne Airgeadais (atá frea-
grach as an Státchóras ar son
an rialtais), Cód Chleachtais
an Choimisiúin um Cheap-
acháin Seirbhíse Poiblí agus
‘Gnás na Státseirbhíse maidir

le comórtais um ardú céime.’
Níor ghlac an Coimisinéir

Teanga le seasamh na Roinne
a bheag ná a mhór. 

“Ní féidir liomsa, mar
Choimisinéir Teanga, géil-
leadh don argóint go dtógann
beartais Lár-aontaithe
tosaíocht ar fhionnachtana
reachtúla atá déanta faoi
réim m’údaráis,” arsa Ó Cuir-
reáin.

“Tá an chosúlacht air go
bhfuil an cur chuige lochtach
seo de chuid na Roinne
coitianta ar fud na Státseirb-
híse agus gur air sin atá cuid
den locht maidir leis an
imeallú atá déanta ar an
nGaeilge i measc na foirne sa
státchóras,” arsa an Coimis-
inéir Teanga.

“Bhí pobal na Gaeilge thíos
leis ar dhá bhonn, ní raibh an
Státchóras ag bronnadh na

marcanna bónais ach bhí go
leor gearán, go háirithe sna
meáin, go raibh daoine le
Gaeilge ag fail buntáiste
míchothrom.”

“Ní féidir liomsa níos mó a
dhéanamh maidir leis an
gcás seo ach tuairisc a thab-
hairt do Thithe an Oireach-
tais agus is gnó anois don
Oireachtas céimeanna breise
a thógáil, má mheastar gur
cuí sin a dhéanamh,” a dúirt
an tUasal Ó Cuirreáin.

Tá sé beartaithe ag an
Seanadóir Trevor Ó Clochar-
taigh ó Shinn Féin na hea-
grais Stáit a cáineadh sa
tuarascáil a thabhairt os
comhar Comhchoiste
Oireachtais chun ceisteanna
a fhreagairt.

“Tá sé scannalach gur
féidir leis na Gardaí, An
Roinn Coimirce Sóisialaí

agus Ranna Rialtais eile dlí
na tíre a shárú agus nach
bhfuil an Rialtas ag déanamh
tada faoi,” ar seisean. 

“Ní amháin nach raibh siad
ag comhlíonadh a gcuid
dualgas faoi Acht na dTean-
gacha Oifigiúla, níor
déanadh aon cheo leis na
tuarascálacha iniúchta seo ó
cuireadh os comhair Thithe
an Oireachtais iad ach an
oiread.”

“Léiríonn tuarascáil an
Choimisinéara gur beag
suime a chuireann an Roinn
seo sa bhfaillí atá á
dhéanamh acu, ach éagóir
den chineál seo is cionsiocair
le heaspa foirne le Gaeilge sa
Roinn céanna agus caithfear
fiosrú a dhéanamh an bhfuil
sé seo ag tarlú i Ranna eile
chomh maith,” a dúirt an
Seanadóir Ó Clochartaigh.

An Coimisinéir Teanga, Seán Ó Cuirreáin, le Tuarascáil 2011.

Focail le Gaoth Le Concubhar Ó Liatháin

GAEL eile isea an Canónach
George Salter ó Eaglais na
hÉireann a bhí faoi chaibidil
sa chlár ‘An Tost Fada’ ar
RTÉ 1 an tseachtain seo
chaite. Clár ab ea é seo inar
thug sé athchuairt ar an
dtigh in iarthar Chorcaí ónar
dhíbir an IRA a mhuintir in
1922. Bhí an cinedhíothú seo
ina chuid den chinedhíothú
a tharla ar Phrotastúnaigh an
chontae sa tráth cor-
raitheach sin i stair na tíre.

Ligtear i ndearúd go minic
an oiread a bhí sé i gceist ag
James Craig gur tír Phro-
tastúnach do Phobal Pro-
tastúnach a bheadh ó
thuaidh, agus go raibh sé i
gceist ag fórsaí áirithe ó
dheas go mbeadh an
‘Phoblacht’ ina tír
Chaitliceach do Phobal
Caitliceach.  Anois d’fhéadfá
a rá gur tíortha gan aon
chreideamh ceart an dhá
chuid den oileán seo. 

Tá moladh ag dul do ran-
nóg na gcláracha Gaeilge in
RTÉ as súil eile nach bhfuil
leathchaoch a chaitheamh ar
an dtréimhse seo.  Tá

moladh ag dul do George
Salter as a mheas don Éire-
annachas agus don Ghaeilge
a thabhairt slán leis in ain-
neoin na staire. 

Má cheapann aon léitheoir
nach maireann an
bhiogóidíocht sin beo in
Éirinn, éist leis seo. D’inis sé
scéal le linn an chláir mar
gheall ar chuairt a thug sé ar
bhialann lena iníon le
déanaí. D’aithin duine de
cheathrar fear ag an mbeár
go raibh sé faoi éide mar
urramach Protastúnach agus

dúirt i mBéarla. “We used to
shoot people like you,”

Labhair an t-urramach
Salter leis an gceathrar i
nGaeilge líofa, ag mhínigh sé
dóibh go raibh sé féin ana-
bhródúil gur Éireannach ab
ea é agus go raibh sé ag
féachaint chun cinn anois
seachas siar ar an stair fhuil-
teach ar thagair siad do. Bhí
air a chaint a aistriú go Béar-
la le go dtuigfidís é. Ansan,
faoi scamall náire, d’ól siad  a
ndeochanna agus bhailigh
siad leo ón tabhairne. 

Táim Dóchasach!
“TÁIM dóchasach, an uair seo, go
mbeidh athrú ann.”  B’shin an cur síos
gonta – ach iomlán – a rinne an bhean
a bhí ina suí os mo chomhair agus í ag
trácht ar thoghchán uachtarántachta
na Fraince.  

Bhí mé féin agus mo chlann ar
cuairt chuig muintir mo mhná seach-
tain nó dhó ó shin, roimh an chéad
bhabhta den toghchán an Domhnach
seo chaite. 

Ar an gcaoi chéanna nach
mbuaileann tú le héinne a thugann
vóta do Silvio Berlusconi san Iodáil
nó le Frau Merkel sa Ghearmáin, tá sé
deacair a dhothain bualadh le duine
ar bith a vótáil do Nicolas Sarkozy sa
Fhrainc cúig bliana ó shin. 

Ag an am céanna, toghadh é go
héasca agus tá an bean a sheas an
fhód ar son na Sóisialach ina choinne,
Segolene Royale, imithe as radharc go
hiomlán. 

Tá Sarkozy fós sa reicneáil tar éis an
chéad bhabhta agus beidh sé i
gcoinne Francois Holland ón bPáirtí
Sóisialach nuair a reáchtáiltear an
dara babhta i gceann deich lá nó mar
sin. 

Is breá liom an Fhrainc agus na
héagsúlachtaí ciallmhara idir í agus
an tír seo. . Nach íontach, mar sham-
pla, an tseift é dhá sheans a thabhairt
don vótóir i dtoghchán!  Tá cead ag
duine ar bith a thuairim a athrú. Má

tá sé maith a dhothain dhá sheans a
thabhairt don Rialtas – agus don
Aontas Eorpach – i reifrinn éagsúla
faoi chonarthaí dothuigthe, bhuel ba
cheart go mbeadh an dara seans ag
an vótóir freisin. 

Tá rudaí eile a thaitníonn liom faoi
Phoblacht na Fraince. Bhíos sa Bhri-
otáin agus bhí an toghchán ag tean-
nadh linn – ach ní raibh aon radharc
de phóstaeirí toghcháin ach i
suíomhanna ar leith cóngarach do

bhothanna vótála. . Gach seans nach
amhlaidh an scéal ar fuaid na
Fraince – ach baé sin an scéal sa Bhri-
otáin agus bhíos ag taisteal timpeall
an cheantair. 

Is beag an teilifís a chonac agus mé
ann agus bhí sé róchostasach a bhei-
th ar an idirlíon – nach ait an scéal go
bhfuil Aontas Eorpach againn ach
nach gciallaíonn sin nach féidir le
comhlachtaí teileachumarsáide
diansaothrú a dhéanamh ar chus-
taiméirí maidir le seirbhísí riach-
tanacha ar nós an idirlín agus a lei-
théid.  Bhí orm roinnt seiceála a
dhéanamh ar r-phostanna de bharr
m’uncail a bheith breoite – agus cho-
sain sé an t-uafás airgid orm. 

Ar aon nós, cad is fiú dul ar saoire
má tá tú chun a bheith ag faire ar an
teilifis nó ar an idirlíon. Cén sórt
faoiseamh é sin ón ghnáthshaol sa
bhaile?

Éagsúlachtaí eile a thugas faoi
ndeara, na háiseanna iontacha a
chuireann na húdaráis ar fáil don
phobal, go hairithe na háiseanna
spóirt. I ndeisceart na Briotáine, in
Quimper, thugamar cuairt ar linn
snámha iontach. 

Timpeall ar an linn bhí loch
seoltóireachta, páirc do lucht
scátála,  cúirteanna leadóige, plásó-
ga imeartha agus go leor eile nach
iad. 

Beag duine ramhar – mo dhála féin
– a chonaic mé sa Fhrainc nó dá fhe-
abhas an bia agus an deoch, tá
tuiscint láidir acu ar thábhacht na
haclaíochta agus an phráinn a
bhaineann le háiseanna spóirt den
scoth a chur ar fáil i ngach pobal ar
fuaid na tíre.  

Tír shaibhir í an Fhrainc gan
amhras, tír atá i bhfad níos saibhre
ná an tír seo againne. I ré an rach-
mais sa tír seo, caitheadh airgead ar
bhóithre, ar chomhairleoirí , ar
shaibhriú an mhionlaigh uachtair
seachas ar sheirbhísí don ghnáth-
phobal. 

Anois táimid ar an ngannchuid
agus is obair fhánach bheith ag lorg
airgid ón Státchiste le haghaidh
áiseanna spóirt – nó fiú scoileanna
agus ospidéil. 

Tá rud éigean lofa inár bPoblacht
agus b’fhéídir go bhfuil sé in am
smaoineamh faoin Phoblacht arís
agus tabhairt faoi arís. 

Tá an Fhrainc ar an gcúigiú leagan
dá Poblacht féin agus chonac duine
de na hiarrthóirí ag lorg go mbunófaí
an Séú Poblacht. 

An difríocht bhunúsach idir an tír
seo agus an Fhrainc, áfach, go bhfuil
fonn ar phobal na tíre sin an saol a
fheabhsú don phobal ar fad, seachas
dóibh féin amháin. Fior-
phoblachtóirí. 

FÍOR-PHOBLACHTÓIR eile ab
ea m’uncail a cailleadh an
tseachtain seo caite. Is é sin le
rá gur oibrigh sé ar son an
phobail. D’oibrigh Peadar Ó
Liatháin go dian dícheallach ar
son an phobail i Muileann an
Chláir i gCo. na Mí, áit ar chaith
sé trí bliana agus dhá fhichead
ina phríomhoide scoile, ina
ghníomhaí CLG, ina bhu-
naitheoir Comhar Chrei-
dmheasa, ina chara dílis, agus
ina mhúinteoir a thuill meas a
dhaltaí agus a dtuismitheoirí. 

Má bhí cos amháin leis i gCo.
na Mí, bhí an cos eile i Múscraí.
Chaith Peadar breis agus
leathchéad bliain ina
Chléireach ar Dhámhscoil
Mhúscraí Uí Fhloinn, an t-aon
chúirt filíochta den seantraidis-
iún atá fágtha sa tír. Chinntigh
sé go raibh an fhilíocht oscailte
do chách – seachas don dream
acadúil ina dtúir eabhair féin.

Is cuimhin liom gur bhu-
naigh sé Óg-Eagras Chúil
Aodha in 1981 chun airgead a
bhailiú le cúigear ón gceantar a
chur chun na Róimhe mar
chuid d’oilithreacht óige ón dtír
seo mar fhreagra ar chuairt
stairiúil an Phápa Eoin Pól II in

1979. Mar thoradh ar ár n-iar-
rachtaí  - agus ar spreagadh
Pheadair - chuaigh Máirtín Ó
Riordáin, Sorcha Ní Riada, Nóra
Ní Luasa, Ríta Ní hÉalaithe agus
Iarla Ó Lionáird ar cuairt chuig
an Phápa!  

Lean an tÓg-Eagras ag obair
ina dhiaidh sin agus i measc na
rudaí a dheineamar bhí leacht a
chur in áirde ar an dtigh inar
rugadh agus inar tógadh Seán
Ó Riordáin. 

Ag nochtadh an leachta in
1983, mhol cathaoirleach an
Óg-Eagrais, Eoghan Ó Lionáird,
go mbunófaí scoil lánGhaeilge i

mBaile an Chollaigh in ómós
don Riordánach agus ba í
Gaelscoil Uí Riordáin an chéad
cheann de ghlúin nua na
nGaelscoileanna a bunaíodh i
gCorcaigh..  Chun an fhírinne
d’insint, baé Pádraig Ó Cua-
nacháin, laoch Gaeilge Chorcaí
nach maireann, a spreag an t-
éileamh uainne don Ghaelscoil
– ach d’oibrigh sé. . 

Mar aguisín beag ar an scéal,
an Meán Fómhar ina dhiaidh
sin, chuaigh mé féin – bhíos im’
rúnaí ar an Óg-Eagras ag an am
– agus Eoghan isteach go dtí an
Ghaelscoil chun portráid den
Riordánach a bhronnadh ar an
scoil.  Sa rang an lá sin bhí
buachaill óg ar chas mé leis le
déanaí.  

Bhí sé ag obair ar an othar-
charr a thug m’uncail go dtí an
t-ospidéal díreach roimh an
gCásca.  Chuala sé sinn ag lab-
hairt Gaoluinne le Peadar agus
lean sé féin leis an gcomhrá
agus é ag cur Pheadair ar a
chompoird ar thuras a bheadh
míthaitneamhach go maith
seachas sin. 

Suaimhneas síoraí sna
Flaithis duit, a Pheadair, m'un-
cail dílis Gaelach. 

Peadar Ó Liatháin ar shlí na fírinne

San fhaopach:
Nicolas Sarkozy 

Peadar Ó Liatháin, a fuair bás
an tseachtain seo caite. An Tost Fada - Teaghlach Salter 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir SÚIL SIAR na Seachtaine

Conradh na Gaeilge ar Chlé agus ar Strae?

Donncha Ó hÉallaithe 

Ag Ardfheis Chonradh na Gaeilge dhá
scór bliain ó shin, a reachtáileadh i
gCaisleán an Bharraigh, cuireadh
deireadh leis an gcosc ar  rincí ‘gallda’
ag céilithe a bhí eagraithe ag an gCon-
radh. Ní hamháin go raibh ‘jiveáil’ agus
an ‘quickstep’ faoi chosc ag Riail 6 ach
bhí an seana-waltz agus damhsaí seite
coiscthe chomh maith!  

Ag Ardfheis ’72,  bhí neart plé faoi
bhallraíocht an stáit i gComhphobal
Eacnamaíochta na hEorpa (EEC), ní
nach ionadh agus reifreann faoin gceist
ag tíocht aníos ar an 10 Bealtaine. Sa
nuachtán, Scéala Éireann (24/1/1972),
faoin teideal ‘Conradh Adopts a Social-
ist Image’, tuairiscíodh go ndúirt
Éamonn Ó Cuív go neamhbhalbh ag an
Ardfheis nach mbeadh ballraíocht sa
gComhphobal Eorpach, ag tíocht le
haidhmeanna an pháirtí polaitíochta a
bhunaigh a sheanathair agus gur chuir
sé i leith cheannairí Fhianna Fáil go
raibh bun-aidhmeanna an pháirtí caite
i leataobh acu! 

Ag an Ardfheis atoghadh Maol-
sheachlainn Ó Caollaí ina uachtarán.
Faoina uachtarántacht bhí íomhá
phoiblí na heagraíochta athraithe ó

bheith ‘fianna fáileach’. Ba mhinic an
Conradh le feiceáil sna blianta sin ar an
eite chlé den dioscúrsa poiblí.  Ní mó ná
sásta a bhí roinnt daoine leis seo agus
iad clamhsánach agus buartha faoin
mbealach a raibh polaitíochta an eite
chlé imithe i bhfeidhm ar chean-
nasaíocht an Chonradh. Ar duine acu
bhí Treasa Uí Riagáin, ar foilsíodh alt
cáinteach a scríobh sí faoin gConradh
sa nuachtán Scéala Éireann (Irish
Press) ar Shatharn na hArdfheise.

Scéala Éireann, 22 Aibreán, 1972

Fealsúnacht na
hAthbheochana
Treasa Uí Riagáin ag trácht ar Chonradh
na Gaeilge

[---]‘Cad a tharla? De réir na cuma a
bhí ar chúrsaí idir 1965 agus 1969,
cheapfá go mbeadh áit bainte amach
ag Conradh na Gaeilge i saol na tíre seo
nó ar a laghad go mbeadh an Conradh
ar tí na háite sin a bhaint amach um an
dtaca seo. Níl amhras orm, ach go
bhfuil an ceart agam nuair a deirim go
bhfuil Conradh na Gaeilge i bhfad ón
bpoinnte sin.

Déarfainn gur fíor an rud atá á rá ag
daoine nach mbaineann le gluaiseacht
na Gaeilge ar chor ar bith – agus ná
dearmadaimís gurb iad siúd formhór
mhuintir na hÉireann – nach bhfuil
aon bhaint thábhachtach ag Conradh

an Gaeilge le saol an lae inniu.
Cad a tharla a chuir stop leis an

bhforbairt agus an fás a bhí ag teacht
ar an gConradh? Cár imigh an Réabh-
lóid? 

Bhí an Conradh ag ullmhú le
haghaidh réabhlóide sna blianta sin.
Réabhlóid cultúrtha a bhí ag teacht
agus bhí baill an Chonartha réidh le
ceannas a thabhairt agus a gcuspóir a
bhaint amach faoi dheireadh – “an
teanga Ghaeilge a chur faoi athréim ar
fud na hÉireann uile ionas go mba thír
Ghaelach í athuair”….

Tá ceannas an Chonartha chomh
scartha sin ón ngnáthphobal is a
fhéadfadh is bheith inniu. Tá “Réabh-
lóid” idir lámha acu – ach ní réabhlóid
le fís í. Is réabhlóid í atá á riaradh ag
smaointeoirí eile – ní fíor a rá gur
réabhlóid de chuid an Chonartha í. Tá
“bandwagon” na Réabhlóide in Éirinn
ag cur thar maoil ach ní shásódh aon
rud ceannas an Chonartha ach drea-
padh in airde air. 

Dealraíonn sé gur giorra do chróithe
lucht ceannais an eagrais an feachtas
in aghaidh bhallraíocht na hÉireann
san C.E.E. agus léirsithe in aghaidh an
Forcible Entry Bill ná cinniúint na
teanga. 

An tógtha ar dhuine a rá go bhfuil
cuma puipéid ar an gConradh –
puipéad atá ar a dhícheall ag sá a
chuid méara i ngach píog a mhús-
claíonn spéis na “Réabhlóidithe gair-
miúla” – agus a phíog bhocht féin ina
phraiseach cheana féin?’

Daonáireamh agus an
Ghaeilge
A chara,
An bhfuil aon anailís cheart ar chursaí Gaeilge agus an
daonáirimh ar fáil? Feicim an chuid is mó de ailt ar an
ábhar seo ag caint ar an méadú ar líon iomlán na ndaoine
a deir go bhfuil Gaeilge acu. Ní air seo amháin is cóir
breathnú ar ndóigh ach ar líon na nGaeilgeoirí as measc
an phobail uile. Feictear dom go bhfuil an céatadán cain-
teoirí as an bpobal tar éis titim. Is deas an rud méadú, ach
ní fiú brobh é má dhallann sé ar fhírinne an scéil sinn.
Le meas,
Eoin P. Ó Murchú
Gleann Cuilinn,
BÁC 18

Cumann na Sagart
Caitliceach
A Eagarthóir, a chara,
Maíonn Cumann na Sagart Caitliceach gur gá don Eaglais
fail réidh lena teagasc ar mhaithe le daoine a mhealladh.

Léiríonn an fhianaise a mhalairt. Tá mórán gach rud
atá á éileamh acu curtha i feidhm ag tionóil éagsúla Pro-
tastúnacha thar na blianta, ach i leaba iad a threisiú is
amhlaidh gur mheath siad níos gaiste.

Luaitear san alt féin go bhfuil borradh san Eaglais
Chaitliceach san Áis agus san Afraic - ina measc siúd atá
dílis don teagasc. Tá an rud céanna fíor áfach san Eoraip
agus i dTuaisceart Mheiriceá.  Tá daoine óga ag dul le
gairm crábhaidh sna hOrd Rialta, eagraíochtaí agus
deoisí sin ina bhfuil ceannairí a chuireann an dua orthu
féin Foirceadail na hEaglaise a thuiscint agus a theagasc,
seachas a dteagasc féin.

Is mise, le meas
Aonghus Ó hAlmhain
Baile an Chinnéidigh, Co. Chill Mhantáin

An Coimisinéir Teanga agus an
cath ar son cearta teanga in Éirinn

NÓCHA bhliain tar éis gur bunaíodh
Saorstát Éireann, mar a bhíodh uirthi, tá
an stát fós ag brú Béarla ar mhuintir na
Gaeltachta.

Níl aon éalú as, d’athraigh siad dathanna
an bhrait atá os ár gcloiginn  ach ó thaobh
cúrsaí teanga agus eile, ar go leor bealaí,
níor athraíodh a dhath.

Is é an rud a tharla ná gur athraigh an
chineál coilíneachta atá á déanamh ar an
Ghaeltacht, ó choilíneacht seachtrach, go
dtí coilíneacht intíre. 

Is é an rud atá difriúil ná go bhfuil dlíthe
á sárú chun sin a dhéanamh.

Is é sin an rud is measa, go bhfuil stádas
bunreachtúil agus stádas reachtúil ag an
Ghaeilge agus tá Acht Teanga ann, fiú más

acht lag an t-acht céanna.
An fhadhb ná go bhfuil neamhaird a

dhéanamh ar na dlíthe sin agus go bhfuil
iarrachtaí ar bun i rith an ama ag eilimintí
sa Státseirbhís chun cearta teanga a
mhaolú agus chun an tír a ghalldú.

Tá cuma na comhcheilge air seo go léir,
státseirbhís ghallda ag iarraidh í féin a
choinneáil gallda agus mar sin de ag sárú
thoil dhaonlathach na hÉireann. 

Tá na Gaeltachtaí á marú leis na pola-
saithe frith-dhaonlathacha seo, atá á mbrú
gan údarás ag daoine neamhthofa in
aghaidh thoil na ndaoine. Tá sé in am don
Oireachtas a chur in iúl go soiléir don stát-
seirbhís nach iadsan máistir na tíre, ach
gurb iad seirbhísigh na tíre iad. 

Ag an am céanna is atá na hiarrachtaí seo
ar bun, tá teachtaireacht láidir á chur
amach ag cuid mhaith de na meáin Bhéar-
la in Éirinn go bhfuil buntáiste
míchothrom á fháil ag Gaeilgeoirí. Tá sé
sin bréagnaithe go hiomlán ag tuarascáil
an Choimisinéara Teanga, Seán Ó Cuir-
reáin, an tseachtain seo. 

Tá sé léirithe chomh maith ag Oifig an
Choimisinéara Teanga go bhfuil Coimis-
inéir na nGardaí ag sárú a chuid dualgas,
agus ag briseadh an dlí, trí Ghardaí gan
Ghaeilge a chur ar dualgas sa chuid is
láidre de Ghaeltacht Thír Chonaill, 

Tá an ceart againn an cheist a chur, más
ag sárú an dlí atá na Gardaí, cén t-údarás
dlíthiúil atá ag na Gardaí seo gan Ghaeilge

a bheith ag feidhmiú i gceantar Gaeltach-
ta?

Is léir gur dream díograiseach éifeach-
tach iad na daoine ar fad a oibríonn in Oifig
an Choimisinéara Teanga. 

Ar ndóigh, tá neamhspleáchas na
hOifige  sin faoi bhagairt i gcónaí – d’ain-
neoin nach léir go mbeadh aon sábháil ann
ó thaobh costais de. 

Tá sé i gceist ag an rialtas í a bhrú faoi
Oifig an Ombudsman, dream nár dhaing-
nigh scéim teanga le dhá bhliain anuas.

Is léir anois cén fáth, d’ainneoin na
reachtaíochta lag lochtach, tá an Coimis-
inéir Teanga i bhfad ró-éifeachtach do
bhoic móra na státseirbhíse  agus iad ag
iarraidh Éire a ghalldú go hiomlán. 

Páidí Ó Lionáird  

SEACHTAIN saghas ait a bhí sa cheann
seo chaite. Seachtain inar tháinig
soiléiriú foirfe i mo threo ar an
ndifríocht atá idir an mhaicreacna-
maíocht agus an mhicreacnamaíocht.

Ar dtús, tháinig Ajai Chopra agus a
chairde lenár mórleabhar a iniúchadh
agus tuairisc a thabhairt dá máistrí faoi
staid na hÉireann. Dar leis go bhfuil
geilleagar na tíre lag leonta agus gur
cóir don Aontas Eorpach a bheith níos

gníomhaí ag teacht i gcabhair orainn. 
Ansin, mar mhalairt ar fad ar a raibh

ráite ag Ajai, d’fhógair an tAire Donn-
cha Mac Fhionnlaoich deontas de
luach €7,000 dom chlub áitiúil
Cumann Lúthchleas Gael Micheál
Breathnach, le feabhas a chur ar a
gcarrchlós. Cinnte tá feabhsú de dhíth
ar an gcarrchlós céanna, ach i
bhfírinne, níl aon chráitéir mhóra ann
nach leigheasfadh ualach gairbhéil.

Dhá thaobh den scéal céanna á n-
insint in achar uaireanta an chloig. 

Ansan, chonacthas deatach bán ag
eascairt os na spéartha os cionn na
bhForbacha le dea-scéal a fhógairt, go
raibh Príomhfheidhmeannaigh nua ag
Údarás na Gaeltachta. 

Chuireas agallamh ar Steve Ó
Cualáin aréir ar 7Lá. 

Tá aithne agam ar Steve le roinnt
mhaith blianta anois agus caithfidh
mé a rá go bhfuil an-áthas orm go
bhfuil duine ar a dtabharfainn cara
ceaptha i gceannas cheann de na hea-
grais is tábhachtaí i mo shaolsa, i saol
na Gaeilge agus na Gaeltachta araon. 

Tagann a cheapachán ag an am is
cinniúnaí ó thaobh na Gaeilge dhe
riamh b’fhéidir i stair an stáit. Níl aon
bhrú air mar sin, an bhfuil? 

Bhuel tá, broid agus bhrú. Beidh
siad san ann a déarfadh gur fearr
duine nua, seachtrach a thabhairt
isteach d’fhonn tús nua a chur le
hobair an Údaráis. 

Nílim ina measc, áfach. Ní haon am
é seo le bheith ag tabhairt scuab nua
chun oibre. Nuair is am chomh cinniú-
nach sin atá romhainn, spreagann sé

Boladh bréan ar Uisce Éireann
Conall Ó Móráin 

SCRÍOBH mé an tseachtain seo caite
faoi chúrsaí uisce agus na buntáistí atá
leis, más féidir an téarma sin d’úsáid
faoi cháin, mar chostas a ghearrfadh
an cur amú a dhéanann muid ar
acmhainn chomh luachmhar.

Ach ba é an méid a bhí le rá agam
faoin ‘comórtas tairisceana’ ar an
gconradh a bronnadh ar Bhord Gáis
atá tar éis an méid is mó spéise a thar-
raingt ar,  an scéal a foilsíodh i
nGaelscéal ar dtús.  An lá tar éis gur
foilsíodh an scéal, luaigh mé é ar chlár
‘Iris Aniar’ ar Raidió na Gaeltachta. 

Ní raibh tásc ná tuairisc faoi aon
tairiscint feicthe ag aon duine de
chomhairleoirí ná don Seanadóir a bhí
ar an gclár. Ar an Domhnach luaigh
mé an scéal céanna ar an Sunday Busi-
ness Show ar Today FM agus idir
Patricia Callanan, Comhlachas na
nGnólachtaí Beaga agus iarléachtóir le
heacnamaíochta, Moore McDowell,
arís ní raibh dada feicthe acu siúd faoi
aon tairiscint chun an comhlacht
uisce a rith. Ar an gclár céanna tá ár
gcuid éisteoirí dílse an-dícheallach ar
a gcuid taighde agus cuireadh cúpla
téacs isteach chugainn ag rá nach
raibh siad siúd in ann rian d’aon
chomórtas ar chonradh de chineál ar
bith d’fheiscint. 

Ar ndóigh, sular scríobh mise m’alt
bhí mise tar éis mo chuid scrúduithe
féin a dhéanamh ar shuíomh an Rial-
tais, www.etenders.ie, áit ar chóir go
mbeadh a leithéid le fáil. Ní gá dom  a
rá nach raibh sé ann.  Go bhfios dom,
agus tá mé tar éis an cheist a chur ar
dhlíodóirí agus ar speisialtóirí
tairiscintí (tá a leithéid do chomhlach-
taí ann mar go mbíonn sé chomh
casta go minic cur isteach ar a leithéid
de thairiscint) agus aontaíonn siad ar

fad go bhfuil dualgas ann an conradh
seo a fhógairt go poiblí. 

Mar atá taispeáinte sa mhéid atá
ráite sa mheid a foilsíodh d’fhíricí
Uisce Éireann, beidh ioncam os cionn
€1.2 billiúin in aghaidh na bliana ag an
gcomhlacht seo. Ní as an aer a thioc-
faidh an t-airgead sin, ach as ár bpó-
caí. Dá bharr, ba chóir go mbeadh fol-
lasacht den scoth ag baint lena
leithéid de shocrú, ach níl.

B’fhéidir gurb é Bord Gáis an dream
is fearr chun gnó an uisce a rith sa tír
ach, ar an lámh eile, b’fhéidir nach iad.
Níl aon taithí in aon chor acu ar a lei-
théid agus, cé nach aon saineolaí ar
chúrsaí uisce mise, cheapfainn go
bhfuil roinnt mhaith difríochtaí idir
comhlacht uisce agus comhlacht gáis
a rith. Tá comhlachtaí ar fud an
domhain nach ndéanann ach uisce a
sholáthar do réigiúin. Tá
speisialtóireacht ag teastáil chun an t-
uisce a bhailiú, a ghlanadh agus a
dháileadh. Le gás, is dóigh, cuireann
tú isteach sa phíopa mór é agus tagann
sé amach as an bpíopa beag chun idir
teach agus citeal a théamh. An rud is

mó a bhíonn ar Bhord Gáis déanamh
ná a chinntiú go bhfuil an gás ar fáil
agus go bhfuil dóthain margaíocht
déanta chun  go roghnódh sciar maith
don daonra gás mar a rogha foinse
fuinnimh.

Seo í an cheist. Cén fáth nár
cuireadh gnó Uisce  Éireann amach ar
thairscint? Níl fhios agamsa, ach
faighim níos mó ná boladh gáis as a
leithéid de chinneadh. Uaireanta, is
féidir leis na húdaráis a éileamh go
bhfuil práinneacht náisiúnta lena lei-
théid de chinneadh. 

Mar shampla, dá mbeadh titim
mhór shneachta ann agus go raibh na
mílte tonna salainn ag teastáil go
tobann, ní bheadh aon ghá iarratas ar
thairiscintí a dhéanamh sa chás sin.
Ach tá a fhios againn le cúpla bliain go
mbeidh orainn díol as ár gcuid uisce
agus tá a fhios againn freisin, ón
mhéid atá foilsithe, nach dtarlóidh an
mhéid sin go cionn bliana ar a thúisce.
Níl aon chosúlacht práinne ansin go
bhfeictear domsa. Agus go bhfios
dom, tá sé iomlán in aghaidh rialacha
na hEorpa gan a leithéid dé thairiscint

a chur os comhair an phobail. 
Má tá, agus ó tá, comhlachtaí

idirnáisiúnta ann go bhfuil fios a gcuid
uisce acu, nach mbeadh é ar a laghad
ciallmhar iarraidh orthu siúd, go
bhfuil eolas domhanda acu, cé mhéad
a chosnódh sé a leithéid do chomh-
lacht a rith, ina dtaithí cé chomh tapa
agus a d’fhéadfadh siad méadrú a
dhéanamh ar thithe na tíre, cé mhéad
a chosnódh an méadar is oiriúnaí (tá
praghas idir €200-€800 luaite agus
muidne a bheidh ag díol as), agus an
cheist is bunúsaí ar fad, ná an mbeadh
siad in ann an tseirbhís a rith ar bhonn
níos éifeachtaí, níos proifisiúnta agus
go mór mór, níos saoire do shaorá-
naigh na tíre? 

Os rud é (ar chúis éigin nach
dtuigim fós) nach féidir méadar uisce
a chur ar gach árasán i ngach bloc
árasáin tá ar a laghad 300,000 teagh-
lach nach mbeidh ag díol as an uisce ar
bhonn úsáide. Caithfidh go bhfuil, nó
go raibh, na deacrachtaí céanna i
ngach aon tír eile san Eoraip chun
méadrú a dhéanamh ar árasáin, ina
gcónaíonn i bhfad níos mó daoine mar

chéatadán ar an Mór Roinn ná mar a
mhaireann sa tír seo, agus dá bharr tar-
lóidh sé go mbeidh seanbhean bhocht
ag díol an méid céanna ar a cuid uisce
agus a bheidh an ceathrar leaids óga
atá san árasán béal dorais léi.

Ar aon bhonn níl sé sin cothrom
agus mura mbeidh an cháin seo á
gearradh ar úsáid an uisce nach cuma
leo má fhágann siad a gcuid buacairí
ag sileadh uisce gan stad – saghas
spreagadh é sin chun an acmhainn a
chur amú!

Sin roinnt de na himpleachtaí a
d’fhéadfadh éirí as gan an conradh
ollmhór seo a chur chun tairisceana.
Clóca agus miodóg is dóigh liomsa atá
sa chinneadh ag an Rialtas gan an con-
radh a chur amach ar thairscint
phoiblí. Ceansaíonn sin an eite chlé
mar go bhfuil an chuma ar an scéal go
bhfuil an comhlacht dáilithe uisce le
fanacht i lámha an phobail.
Ceansaíonn sé an troika mar go bhfe-
iceann siad go bhfuil an rialtas ag cloí
lena gcuid spriocanna chun breis ion-
caim a bhailiú don Stát agus an rud is
mó ná go réitíonn sé fadhb ar bhonn
gearrthéarmach.

Tá an cheist curtha ag Gaelscéal. Tá
súil agam go bhfuil freasúra againn
nach bhfuil eagla orthu faoi
chumhacht na gceardchumann agus a
lorgóidh freagraí ar san na saoránach
ar fad faoin gcúis gur dóigh, arís eile,
go mbeidh muid ag díol an iomarca as
seirbhís Stáit. 

Agus an rud is amaidí, mar atá scrío-
fa agam cheana, ná go bhfuil Bord Gáis
le díol, cinnte dearfa le díol, chun
airgead a fháil dár Stát atá scriosta ag
na bainc. 

Beidh úinéirí, gallda is dóigh, ar
Bhord Gáis laistigh de bhliain. An é go
bhfuil cuimilt meala, i bhfoirm ghnó
an uisce, á chur leis an margadh sula
ndíolfar an comhlacht?  An é go bhfuil
mise dúr agus go bhfuil rud éigin nach
dtuigim faoi seo, nó an é nach dtu-
igeann daoine conas a haon agus aon a
chur le chéile a thuilleadh? 

Mar a déarfaí tráth i seomraí nuach-
ta, ‘Is anseo a léigh sibh i dtosach é’.

Fear cumasach ceaptha mar phríomh-   

Cé leis Uisce Éireann amach anseo? 

An fhírinne gharbh – tá tacaíocht
ann do ‘scaoilte pionóis’

Eoghan Ó Néill 

TÁ tacaíocht ann do scaoilte pionóis
agus do bhualadh pionóis sa Tuais-
ceart. Bhí an t-am ann nuair ab iad an
tIRA agus an UVF ba mhó a bhí i mbun
a macasamhail. Ach na saolta seo is
iad grúpaí paraimíleatacha easaon-
tacha ar thaobh na bPoblachtach de is
mó atá ag scaoileadh daoine agus is
iad na dílseoirí paraimíleatacha is mó
atá ag bualadh daoine 

Ní fiú ligean orainn féin nach bhfuil
sciar den phobal i gceantair aicme
oibre an Tuaiscirt sásta nuair a scaoil-
tear sna cosa fear óg a bhí ag goideadh
is ag batráil sa cheantar beag beann ar
an PSNI. 

Bhí tacaíocht do scaoilte is buailte
pionóis nuair a bhí an tIRA agus an
UVF ag comhlíonadh an róil sin de
‘póilíní neamhúdaraithe’. 

Agus tá tacaíocht áirithe ann go fóill
don scaoileadh is don bualadh seo
anois gurb iad heasaontóirí is dílseoirí
atá ag dul go dó seachas an tIRA agus
an UVF.

Scéal casta é scéal na póilíneachta
sa Tuaisceart agus ní thig liom é a
dhéanamh simplí san alt seo. Ach tá
pointí áirithe le déanamh faoi. 

Níl an PSNI fós in ann déileáil go
héifeachtach le coiriúlacht. 

Is diaidh ar ndiaidh atá siad ag dul i
dtaithí ar a bheith ina ngnáth-
phéasfhórsa agus ag déileáil le coir-
iúlacht den tsórt a bhíonn i
ngnáthshochaí. 

Agus tá laigí ag an PSNI faoi mar atá
ag péasfhórsaí eile ar fud na cruinne. 

Tá neart samplaí dá mí-éifeachta
nótáilte i gceantair áirithe i mBéal
Feirste. Ón ócáid nuair a sheinn siad
ceol ó veain díolta uachtar reoite mar
aisfhreagra ar chreachadóirí a bhí ag
caitheamh buidéal, go dtí an dóigh ar
shuigh siad ina gcarr agus dhiúltaigh
labhairt le finnéithe súl nuair a tháinig
siad chuig áit a raibh fear le gunnán i
ndiaidh iarracht a dhéanamh carr a
fhuadach ó thiománaí ban. 

Le himeacht ama éireoidh na péas
níos fearr, shílfeá, ag plé leis an choir-
iúlacht seo atá coitianta i gceantair
áirithe de chuid an aicme oibre sa
Tuaisceart.

Lena chois, tá níos mó daoine ná
riamh i gceantracha náisiúnacha agus
dílseacha ó thuaidh ag tacú leis na
péas agus ag cuidiú leo. 

Tá níos mó de cheangal ag na péas

anois le pobail a raibh siad imeallaithe
uathu tráth agus tá tacaíocht láidir
pholaitiúil ann dóibh.

Freisin, tá obair nach beag déanta
chun an péas a dhéanamh níos iolraí
agus níos ionadaí ná mar a bhí an RUC
riamh. 

Is mó Caitlicigh agus náisiúnaigh
agus mná agus daoine ó chúlra eit-
neach agus eile atá sna péas anois.

Ach tá rud mór in easnamh go fóill
agus is é sin póilíní atá ina gcónaí i
gceantracha an lucht oibre, péas
comharsanachta. 

Agus rinneadh neamhairde le 13 bli-
ain anuas ar an leid a thug moltaí Pat-
ten dúinn ar an bhealach chun cinn
leis sin. 

Shamhlaigh seisean go ndéanfaí
daoine áitiúla a earcú ar bhonn páir-
taimseartha chun póilíneacht a

dhéanamh – ar bhonn neamhpho-
laitiúil neamharmtha – ina gceantra-
cha féin.

Mhol Patten a leithéid ach níor
leanadh den mholadh sin mar bhí an
béim riamh ó shin ar an líon
Caitliceach agus Protastúnach atá sna
péas. 

Is cinnte go bhfuil gá leanúint
d’earcú ban agus Caitliceach agus
daoine ó ghrúpaí eitneacha ach is é an
t-easnamh is mó atá sna péas anois ná
nach bhfuil baill acu ó cheantair an
aicme oibre a mbíonn siad ar dhualgas
iontu, rud a fhágann nach cuid den
phobal sna ceantracha sin iad an PSNI
agus tugann sin buntáiste don
coirpeach. 

Go dtí go ligfear do dhaoine áitiúla
a bheith páirteach ar bhonn páirtaim-
seartha i bpóilíneacht neamhpho-

laitiúil ina gceantracha féin ní dócha
go mbeidh an PSNI in ann póilíneacht
a dhéanamh go héifeachtach i
gceantracha ar nós Taobh an
Bhogaigh nó Baile Uí Mhurchú nó
Craigavon. 

Ní hionann sin is beag a dhéanamh
de na rudaí maithe atá déanta ag na
péas ó thuaidh. 

Go fiú ar na mallaibh tá maolú ar
spraoithiomáint i mBéal Feirste cionn
is gur thug an PSNI tosaíocht don
cheist agus bhunaigh siad aonaid ar
leith chun díriú air an t-am ar fad. 

Agus ar bhealaí téagartha eile tá dul
chun tosaithe ann, ach níl  an faobhar
sin ag an PSNI a thugann daoine
áitiúla do phéasfhórsa.

Dá mbeadh sin acu bheadh siad
níos éifeachtaí.

Ach ní imeodh coiriúlacht thar
oíche cionn is go bhfuil daoine áitiúla
a bheith ina bpéas comharsanachta.  

Mar a dúirt mé cheana tá an scéal
casta. Baineann coiriúlacht leis an
ghlúin sin de thuismitheoirí atá i ndi-
aidh a bheith tógtha gan bunscilean-
na tuismitheoireachta a bheith acu.

Baineann sé leis an mhothú atá i
measc daoine óga áirithe i gceantair
bhun-aicme sa Tuaisceart nach bhfuil
aon infheistíocht acu sa cheantar ná
sa sochaí.

Baineann sé le fadhbanna
fadtréimhseacha sochaí, teaghlaigh,
agus daoine atá coitianta fud an
domhain , agus ní sa Tuaisceart
amháin. 

Ní réiteofar iad sin go furasta agus is
cinnte nach réiteoidh buailte ná
scaoilte pionóis iad. 

Tá cruthúnas de bhreis agus 40 bli-
ain againn sa Tuaisceart nach réitíonn
buaileadh ná scaoileadh fadhbanna
coiriúlachta.  I ndeireadh báire is
éigean cúirt agus dlí agus pobal chun
sin a dhéanamh.

muinín agus misneach ionam go
bhfuil duine i gceannas a bhfuil aithne
aige ar oibreachais na heagraíochta,
aithne aige ar phríomhaithe an eagrais
agus ar phríomhaithe na ranna stát
eile lena mbeidh sé ag obair go tréan
amach anseo. 

Seo fear a bhfuil a scil idirphearsan-
ra léirithe go smior aige le roinnt
blianta anuas. Mar Bhainisteoir
Pleanála agus Polasaí, is iomaí athrú
atá feicthe agus curtha i bhfeidhm
aige, dréachtaithe agus snoite aige
agus nuair a bhí fadhbanna le réiteach
– cuma an sa Mhumhan, ó Thuaidh nó
i gCois Fharraige, ba é Steve Ó Cualáin
ba thúisce a seoladh chun iad a
réiteach. 

Go dtí seo, tá éirithe leis ach tá na
dúshláin ag méadú anois agus as seo

amach breathnófar ar Steve mar an té
le dul chuige nuair a bheidh
géarchéim i gceist. 

Tá cúpla mí fhíorchrua roimhe
amach. Tá agus cúpla bliain. Tá sé
geallta ag an Aire Mac Fhionnlaoich go
mbeidh Acht na Gaeltachta curtha trí
thithe an Oireachtais roimh an
samhraidh, rud a chiallaíonn go mbei-
dh athrú éigin ar chuaillí an Údaráis.
Áit a mbíonn eagla ar roinnt daoine
aghaidh a thabhairt ar athrú, feictear
domsa gur port eile ar fad a bheidh á
sheinnt ag Steve i mbun oibre. 

Mar Bhainisteoir Pleanála agus
Polasaí, tá radharc fada aige ar gach atá
ag teacht an treo le blianta beaga
anuas agus bhí sé lárnach i bhformhór
na gcinntí a glacadh. 

I bhfianaise an ‘Phlean

Straitéiseach’ atá ag an Údaráis do na
blianta 2011 – 2013, tá dhá théama ar
leith luaite mar na clocha móra ar

phaidrín na heagraíochta – “Tacú Le
agus Feabhas a Chur ar Achmhainní
Teanga” chomh maith le “Saibhriú
Nuálaíochta & Iomaíochas trí fhorbairt
Fiontraíochta & Achmhainní Áitiúla”,
rud a thabharfadh le fios gur ag
réiteach don a raibh le teacht a bhí an
eagras. 

Ach braithfidh go leor ar cén
buiséad a chuirfear ar fáil don eagras
agus cé a bheidh ag glacadh na kudos
do na forbairtí sin – áirím sár-fhógra
Bioniche le déanaí. É sin a fhad agus a
choimeádann sé súil ghéar ar na 400
cliantchuideachta a fhostaíonn os
cionn 7,000 duine sa Ghaeltacht go
díreach agus na céadta eile go
hindíreach. Sin figiúr ard go maith ach
ar ndoigh teastóidh uaidh é a mhéadú. 

Bíodh is gur dea-scéal a bhí agus a

bheidh á cheiliúradh Cois Fharraige le
méadú an chomhlachta cógaisíochta
Bioniche (a dheacra agus a bheidh sé
na fostaithe cearta a mhealladh chun
taistil – scéal do lá eile), beidh sé fíor-
shuimiúil a fheiscint cén bhéim a
chuirfear ar fhostaíocht teanga-bhu-
naithe amach anseo. 

Ag deireadh an lae, is cuma ar
maicreacnamaíocht nó a mhalairt a
ghoilleann orainne, ‘lucht na Gaeilge’
is féidir linn féachaint soir i dtreo Ard-
Oifig Údarás na Gaeltachta an athuair
agus a bheith dóchasach go bhfuil
duine i gceannas a ghlacfaidh an cin-
neadh ceart ar do shonsa agus mo
shonsa. 

Comhghairdeas leat, a Steve, solas
ag deireadh an tolláin agus ní traen é
atá ag teacht inár n-aghaidh. 

   fheidhmeannach an Údaráis 
Tá aithne agam ar Steve le
roinnt mhaith blianta
anois agus caithfidh mé a
rá go bhfuil an-áthas orm
go bhfuil duine ar a dtab-
harfainn cara ceaptha i
gceannas cheann de na
heagrais is tábhachtaí i mo
shaolsa, i saol na Gaeilge
agus na Gaeltachta araon. 

Oifigigh de chuid an PSNI ar dualgas



Cois Fharraige 
Poist nua 
d’Indreabhán 
Katie McGreal

SHEOL an tAire Stáit Gaeltachta,
Donnchadh Mac Fhionnlaoich, 220
post nua in Indreabhán, Co. na Gail-
limhe ar an gCéadaoin seo caite. 

Tá an comhlacht Meiriceánach,
Mylan, an déantóir cógaisíochta is
mó in Éirinn agus ceann de na
cuideachtaí cógaisíochta is mó ar
domhan, chun a áis déantúsaíochta,
taighde agus forbartha, Bioniche
Pharma, in Indreabhán a mhéadú
agus suas le 220 post nua a chruthú
sa cheantar sna trí bliana atá amach
romhainn. 

Tá Séamus Mac Eochaidh, bainis-
teoir fiontraíochta agus fostaíochta le
hÚdarás na Gaeltachta, a bhí ag obair
ar an togra seo le 2 bhliain anuas, ag
siúl go mbeidh daoine muiníneach as
an earnáil phríobháideacha arís de
bharr na nuachta seo.   

“Go dtí seo, bhí daoine ag ceapadh
gurbh fhearr dóibh a bheith san
earnáil phoiblí, ag múineadh nó mar
gharda, ach léiríonn sé seo anois gurb
é seo an todhchaí do na daltaí atá ag
an dara leibhéal,” a deir sé. 

Síleann sé gur ceart do dhaltaí
áitiúla scoile a bheith ag smaoineamh
faoi ghairm san eolaíocht nó sa
ríomhaireacht toisc gurb shin an áit
ina bhfuil na poist le fáil.

Tá an Comhairleoir Seán Ó Tuairisg
ó Údarás na Gaeltachta ag siúl le go
gcruthóidh na poist seo tuilleadh
poist agus airgid sa cheantar freisin
agus tá an tAire ar aon intinn leis. 

“Beidh forbairt ollmhór anseo,” a
deir an tAire, “agus beidh spin-off
iontach ann, ní amháin de lucht
thógála ach do ghnólachtaí agus
seirbhísí áitiúla.” 

Cruthófar 500 post nua in Éirinn,
idir Indreabhán agus Baile Átha
Cliath, agus d’oibrigh Údarás na

Gaeltachta, GFT Éireann (IDA Ire-
land) agus Myra ar an togra seo. Bhí
baint ag Údarás na Gaeltachta le
Bioniche Pharma ar feadh na
mblianta agus nuair a cheannaigh
Mylan an comhlacht 2 bhliain ó shin,
thosaigh siad plé faoi na
féidearthachtaí breise atá ann sa
phlanda atá in Indreabhán. 

Tá Myra ag earcú faoi láthair.
Táthar ag lorg daoine le cáilíochtaí
sna rannóga taighde agus forbartha,
caighdeáin agus innealtóireachta.
Deir urlabhraí ón gcomhlacht go
bhfuil sé ag siúl go mbeadh poist
riaracháin ar fáil freisin. Leanfaidh an
córas earcaíochta ar aghaidh ar feadh
trí bliana. Tá tuilleadh eolais fúthu ar
fáil ar www.irishjobs.ie. 

Ceolchoirm ag
ceiliúradh dhá
scór bliain an
Raidió ó stiúideo
bradach!
BEIDH ceolchoirm mhór ar siúl i
Seanscoil Shailearna, Indreabhán an
26-27 Aibreán 2012 ar a hocht a chlog
tráthnóna. 

Is iad na mic léinn ón gcúrsa Dio-
plóma sna Dána (Cóiriú agus Stáitsiú
an Cheoil Thraidisiúnta) na bliana
seo le hAcadamh na hOllscolaíochta
Gaeilge, OÉ Gaillimh, a bheidh ag cur
na hócáide seo ar bun.  Is cúrsa
lánaimseartha bliana é atá lonnaithe i

Stiúideo Cuan, An Spidéal.  Beidh
siad ag ceiliúradh Raidió na Gaeltach-
ta agus iad dhá scór bliain ar an bhfód
le rogha leathan ceoil thraidisiúnta as
an nGaeltacht ar fad.  Is iad na
hamhráin agus na poirt a bheidh á
gcasadh ar an oíche ná píosaí
aitheanta a bhí le cloisteáil ar Raidió
na Gaeltachta le dhá scór bliain anuas
chomh maith le hamhráin agus ceol
nuachumtha.  

Seo é an ceathrú ceolchoirm mhór
ag an Dioplóma sa Cheol agus bíonn
cáil ar an gceolchoirm seo gach bli-

ain. Is blaiseadh den obair atá déanta
ag na mic léinn le bliain anuas a bhei-
dh sa cheolchoirm, agus iad ag cur a
stíle féin san áireamh freisin.  Ar an
dara hoíche beidh taifead á
dhéanamh ar an gceolchoirm, agus
beidh sé le craoladh ar Raidió na
Gaeltachta amach anseo. 

Is iad na ceoltóirí a bheidh ag
casadh ar an oíche ná Cian Ó Griallais
as na hAille in Indreabhán, agus
beidh sé ag canadh agus ag seinm ar
an ngiotár, Colm Ó Dúbháin as an
Aird Mhór ar an mbosca, Eddie

Loughlin as ceantar na nOileán ar an
mbosca, chomh maith le hEdel Ní
Churraoin as an gCoill Rua in
Indreabhán ar an mbosca agus ar an
bhfeadóg stáin. Beidh Máire Uí
Ghiobúin as Camus ar an gconsairtín,
Deirdre Nic Dhonncha as Cladhnach,
An Cheathrú Rua ag canadh agus ar
an mbodhrán agus Eilís Ní
Mhuirnéain  ón gCeathrú Rua ag
canadh. In éineacht leis na ceoltóirí
seo beidh ceathrar aoicheoltóirí:
Charlie agus Éilís Lennon, Síle Denvir
agus Neansaí Ní Choisdealbha. 

Cor conspóideach eile i gCumann
Lucht Chapaillíní Chonamara
Máirtín Ó Catháin

TÁ athrú intinne ar Chomhairle
Chumann Lucht Capaillíní Chona-
mara faoi ionad an chruinnithe
chinn bhliana; i nGaillimh a bheidh
an cruinniú ar siúl agus ní i mBaile
Átha Luain mar a bhí socruithe. 

Tuigtear gur de bharr agóidí i
gConamara, go háirithe, a socraíodh
go dtabharfaí an cruinniú cinn
bhliana ar ais go Gaillimh.  Ba ansin
a bhíodh an cruinniú cinn bhliana
go traidisiúnta agus baineadh siar as
go leor daoine atá bainteach leis na
caiple i gConamara nuair a rinneadh
an socrú go n-athrófaí go Baile Átha
Luain é i mbliana.

Dúirt foinsí sa gComhairle go
dtabharfadh ionad in Átha Luain
deis níos fearr do dhaoine a bhfuil
capaillíní de mhianach Chonamara
acu ar fud na tíre freastal ar an gcru-

inniú chinn bhliana.  Ach bhí cuid
mhaith ball den chumann i gCona-
mara a shíl go raibh ceantar
dúchasach an chapaillín ag fáil
droim láimhe sa gcás seo. 

Bhí caint ann freisin i gConamara
go raibh comhairle an chumainn – tá
20 acu ann – ag iarraidh
díospóireachta, nó aighnis, a
sheachaint  leis an athrú go hÁtha
Luain.  Ba é an réasún a bhí leis an
tuairim seo ná go mbeadh roinnt
ball as Conamara as láthair, nó nach
mbeidís chomh feiceálach, in Átha
Luain.  

Tá roinnt ábhar conspóideach ag
brúchtaíl sa gcumann le scaitheamh
agus bhí cúrsaí gaibhte in olcas
chomh mór agus gur socraíodh gur
in oifigí an chumainn sa gClochán
amháin a reáchtáilfí cruinnithe den
Chomhairle.  Ní raibh cathaoirleach
na Comhairle, Aindriú Ó Donnchú,

sásta na cruinnithe a reáchtáil in
Óstáin ar fhaitíos trioblóide Mar gur
thárla eachtraí in óstán i nGaillimh
ag cruinniú den Chomhairle. 

Dúirt baill den Chumann nach
raibh a fhios go barainneach cén
chaoi ar dearnadh an socrú faoi
Bhaile Átha Luain ar an gcéad iar-
raidh agus dúirt na daoine seo i
gConamara nach raibh freagra sásúil
ar bith faighte acu.   

Ach cé go bhfuiltear sásta an cru-
inniú cinn bhliana a eagrú i nGail-
limh anois níl a fhios cén uair a bhei-
dh sé ann.  Go hiondúil reáchtáiltear
an cruinniú cinn bhliana san
Aibreán nó sa mBealtaine.   Ach is
cosúil nach bhfuil bailchríoch ar
chuntais bhliantúla an Chumainn
fós.  

Tuigtear gur cuireadh cóip de na
cuntais faoi bhráid an chruinnithe is
deireanaigh a bhí ag an gComhairle

– an scór atá i gceannas ar obair
Chomhairle Lucht Chapaillíní
Chonamara – agus gur cuireadh ar
ais chuig an gcuntasóir aríst iad le
soiléirithe éagsúla a fháil fúthu.  Tá
cruinniú eile ag an gComhairle an
tseachtain seo chugainn ach níl a
fhios an mbeidh na cuntais ar ais
faoina mbráid. 

Ní féidir a dhul ar aghaidh leis an
gcruinniú cinn bhliana nó go nglac-
faidh an chomhairle leis na cuntais. 

Tá rialacha ann freisin faoin bhfó-
gra a chaithfear a thabhairt do bhaill
an Chumainn faoi chruinniú cinn
bhliana agus bheadh sé chomh
dóigh céanna anois, a deirtear, gur i
mí Mheán Fómhair seo chugainn a
bheadh an cruinniú cinn bhliana
ann.  

D’fhágfadh sin go gcaithfí roinnt
ábhar, ar nós clárú capaillíní, gan plé
go ceann roinnt míonna. 

Alison McArdle, Cupán Tae (Buaiteoir na Catagóire ‘Fáilteachas agus Turasóireacht’ urraithe ag Fáilte Ireland), 
Margaret Cullinane, Ionad Acmhainní Mhuintir na Gaillimhe (Buaiteoir na Catagóire ‘Comhlachtaí Eile’ urraithe ag
Acadamh na hOllscolaíochta Gaeilge)  Róisín Nic Dhonnacha, EmployAbility Service Galway (Buaiteoir Ghradam
Sheosaimh Uí Ógartaigh), an tAire Stáit Gaeltachta Dinny McGinley agus Natalie McCambridge, McCambridge’s of
Galway  (Buaiteoir na Catagóire ‘Miondíol’ urraithe ag Galway Bay FM) ag ceiliúradh a mbua ag ócáid bhronnta
Ghradam Sheosaimh Uí Ógartaigh in Óstán an Glenlo Abbey, Páirc na Sceach, Gaillimh.



Beidh saorchead isteach ar an
doras, ach is féidir síntiús a thab-
hairt agus beidh an t-airgead ar
fad ag dul chuig Gardaí Cósta na
hÉireann. Bí linn agus muid ag
ceiliúradh spiorad agus éachtaí
na ndaoine a bhunaigh RnaG
agus atá fós ag teacht chugainn
thar na tonnta fuaime.

Maigh Cuilinn
Teip ar 'Bábóg
Baby' san 
‘Dragons Den’
Colm Ó Broin

THEIP ar an mbréagán Gaeilge
‘Bábóg Baby’ infheistíocht a
mhealladh ar an gclár ‘Dragons'
Den’ le déanaí. Bhí Adrian
Devane ag lorg €75,000 ó na
'dragúin' le haghaidh 10% dá
chomhlacht. Ainneoin go bhfuil
30,000 béar díolta go dtí seo níor
éirigh leis an infheistíocht a fháil.

Mhol na hinfheisteoirí an
bréagán, a mhúineann 33 focal
Gaeilge do pháistí, ach léirigh
siad amhras faoi staid
airgeadaíochta an togra.

Tá go leor poiblíochta faighte

ag Bábóg Baby sna meáin agus
bhí sé le feiceáil ar chlár Jonathan
Ross ar ITV le déanaí, clár a bhfuil
14 milliún de lucht feachana aige.
Tá sé ar díol i siopaí móra ar nós
Smiths agus Mothercare in Éirinn
agus thar lear agus díoltar iad ar
líne chomh maith. 

Thuill an comhlacht €200,000
sa chéad bhliain ach chaill sé
€37,000 san iomlán. Thuill sé
€100,000 le sé mhí anuas ach
chaill sé €25,000 thar an
tréimhse chéanna. 

Déantar an béar ar €10 sa tSín
agus díolann an comhlacht iad
chuig siopaí ar €17-€18. Díolann
siopaí iad ar €29.99. Bheartaigh
Devane 'Babóg Baby' a fhorbairt
tar éis gur theip air a theacht ar
bhréagán le Gaeilge dá pháistí
féin. Chuir an fear ó Mhaigh
Cuilinn i nGaillimh an togra i
gcrích le hiasacht bhainc
€200,000.

“Is maith liom táirgí Éirean-
nacha agus is maith liom an
Ghaeilge ach ní maith liom an t-

airgeadas,” arsa bunaitheoir
Blacktie, Niall O'Farrell.

Dúirt Norah Casey go raibh an
bréagán go hiontach ach léirigh sí
imní faoin méid airgid a cailleadh
go dtí seo. Mheas Bobby Kerr go
raibh an-iomarca luach curtha ag
Devane ar an gcomhlacht agus
dúirt Gavin Duffy gur cheart
bréagán le focail ghreannmhara a
fhorbairt do dhéagóirí seachas
ceann do leanaí óga.

Ag caint dó i ndiaidh an chláir,
dúirt Devane nach ndéanann
comhlachtaí brabús sa chéad
cúpla bliain agus go raibh sé lán-
mhuiníneach go n-éireodh leis
an togra amach anseo.

“Ní dhéanann 95% de chomh-
lachtaí nua brábús sa chéad dá
bhliain agus tá iontas orm nár
chuir na dragúin é sin san
áireamh. As an 30 comhlacht a
fuair infheistíocht ar an gclár,
measaim nach raibh ach dhá
cheann ag déanamh brábúis ag
an am.”

Dúirt Devane chomh maith go
raibh costais ag baint leis an togra
sa chéad bhliain, ar nós paitinní,
nach mbeidh i gceist amach
anseo. Dúirt sé freisin go raibh
orduithe móra faighte ón am a
ndearnadh taifead ar an gclár i mí
Feabhra agus go raibh siad ag súil
le brábús a dhéanamh ag tús
2013. 

Tá sé i gceist aige leagan Breat-
naise agus Gaeilge na hAlban a
fhorbairt ach measann sé go
mbeidh an rath is mó ar bhéar
Béarla a bheas dírithe ar mhar-
gadh na hÁise.

RÉIGIÚNACH • 13GAELSCÉAL 
Dé Céadaoin, 25 Aibreán, 2012

LAIGHIN
NUACHT

Seoltar scéalta chuig:
nuacht@gaelsceal.ie

Folúntas

Oifigeach 
Forbartha

Tá folúntas ag Gnó Mhaigh Eo do dhuine cruthaitheach, réamhghníomhach agus cumasach chun
tionscadail a fhorbairt agus le tabhairt faoi chlár gníomhaíochtaí caidrimh phoiblí agus margaíochta
chun tacaíocht a thabhairt agus cur le príomhfheidhm na heagraíochta.

Beidh an tOifigeach Forbartha freagrach as:
• Caidreamh leis na meáin cumarsáide, an lucht gnó agus eagraíochtaí fiontraíochta a chur ar bun 

agus a chur chun cinn
• Suíomh Idirlín ‘Gnó Mhaigh Eo’ a fhorbairt agus a choinneáil suas chun dáta
• Bainistiú Tionscadail; iad a chur ar bun, a chur i gcrích agus a chur chun cinn

Fáilteofar roimh iarratais ó dhaoine leis na buncháilíochtaí seo a leanas:
• Cáilíocht ábhartha tríú leibhéal agus taithí chuí i gcúrsaí cumarsáide, caidrimh phoiblí, margaíochta 

nó gnó 
• Sárchaighdeán Gaeilge agus Béarla, idir labhartha agus scríofa
• Sárscileanna riaracháin, ríomhaireachta agus tuiscint ar chúrsaí teanga agus gnó 

Tuarastal: Idir €21,229 – €35,729, ag brath ar cháilíochtaí agus ar thaithí. Is post lánaimseartha é seo.
Tá tuilleadh eolais le fáil ar iarratas.

Seol CV agus litir chumhdaigh, roimh 1.00 i.n. Dé Máirt 8ú Bealtaine chuig: eolas@gnomhaigheo.ie
nó chuig Gnó Mhaigh Eo, 1 Sráid an Droichid, Cathair na Mart, Co. Mhaigh Eo.

Is é an misean atá ag Gnó Mhaigh Eo ná tacaíocht agus spreagadh a thabhairt don earnáil ghnó i
Maigh Eo chun an Ghaeilge a úsáid mar acmhainn fhiúntach agus bhrabúsach a chruthóidh leas 
inmharthana go fadtéarmach. Is fostóir comhionannas deiseanna é Gnó Mhaigh Eo.

Tá Gnó Mhaigh Eo maoinithe ag:

Baile Átha Cliath
Mícheál Mac
Cárthaigh ar
shlí na fírinne
Colm Ó Broin 

FUAIR ball dílis de Chlub Chonradh na
Gaeilge i mBaile Átha Cliath, Mícheál
Mac Cárthaigh, bás an tseachtain seo
caite. Tógadh é i bPort Láirge ach bhí sé
ina chónaí i dTír an Iúir san ardchathair.

Dúirt Club Chonradh na Gaeilge go
raibh idir mheas agus ghean ag gach
duine dó. D'imigh sé ar shlí na fírinne
go tobann agus ar a shuaimhneas in
Ospidéal Naomh Shéamais i gcomhlu-
adar a chlainne agus chairde. Cuireadh
é i Reilig Ghráinseach an Déin ar an
Aoine seo caite. 

Ceoldráma as
Gaeilge i
gCeatharlach
Colm Ó Broin 

LÉIRÍODH an chéad mhír de cheoldrá-
ma nua Gaeilge le linn na Féile Pan-
Cheiltigh i gCeatharlach le déanaí. Ba
iad an Aspiro Youth Ensemble agus
Ceolfhoireann Óige Cheatharlaigh a
chuir Clann Tuireann i láthair i
gColáiste Naomh Pádraig i gcomhar le
hAideen McBride agus a deartháir
David Sheehan .

“Bhí an seomra plódaithe agus dúirt
an lucht féachana gur bhain siad an-
taitneamh as,” arsa Aideen. 

Finscéal is ea Clann Tuireann ina
maraíonn triúr dearthár athair Lugh
Lámh Fhada. Cuireann Lugh éiric orthu
earraí draíochta a bhailiú i dtíortha
éagsúla timpeall na cruinne de bharr na
coire, idir an Ghréig, an Pheirs, an
Iorua, Maracó agus an Iodáil.

Phioc na húdair an scéal de bharr go
bhfuil sé lán d’eachtraí bróin agus troda
agus na deartháireacha ar a dtriail, agus
toisc gur thug sé deis dóibh ceol ó na
tíortha éagsúla a shníomh isteach sa
cheoldráma.  

Ceol clasaiceach atá le cloisteáil san
cheoldráma den chuid is mó ach beidh
roinnt ceoil thraidisiúnta le fáil ann

Iorras

Shell ‘ag
cur tairní le
pléascán’ 
Anton Mac Cába

TÁ mír nua sa chonspóid
maidir leis an togra gáis ag
Shell in Iorras, Maigh Eo.
An tseachtain seo caite,
chuir Shell iarrtas pleanála
chuig an mBord Pleanála le
leacacha coincréite a chur
ar  chuid de na seirbhísí
faoi thalamh “in order to
provide additional securi-
ty.” 

Tá An Bord Pleanála ag
plé seo faoi Fhorbairt
Straitéiseach Bhonneagair.

Dúirt Micheal Ó Seighin,
duine de Ceathrar Ros
Dumhach, gur leis an
phíopa a chosaint ó bhu-
nadh an cheantair na lea-
cacha. Dar leis gur gléas
frithphearsanra iad. “Is
ionann sin agus táirní a
chur le pléascán,” ar
seisean. “Má phléascann
an gás, caithfear na lea-
cacha seo ar fud na háite,
bheadh siad mar a mbeadh
gunnaí móra ann.” 

Dara Ó Cualáin, Louise Ní  Dhaibheid, Una Ní  Chárthaigh, Eadaoin
Ní  Mhocóir. PIC: SEAN O MAINNIN

chomh maith.
Deir na húdair go dtógann sé go

leor ama an ceol agus na focail a chu-
madh do cheoldráma agus nach
mbeidh sé críochnaithe go dtí 2015.
Tá na húdair ag súil go ndéanfar léir-
iú iomlán ar stáitse de Chlann Tuire-
ann nuair a bheidh sé réidh agus go
mbeidh sé ar siúl i bhféilte ar nós
Féile Cheoldrámaíochta Loch Gar-
man.

“Is teanga álainn í an Ghaeilge
agus is cuma mura dtuigeann an
lucht féachana na focail, insíonn an
ceol an scéal, mar sin tá muid ag súil
go mbeidh sé á léiriú ar stáitsí thar
lear amach anseo freisin.”

Rinne Aideen taifead ar an léiriú i
gColáiste Naomh Pádraig agus tá sé i
gceist aici é a chur ar YouTube gan
mhoill.

Baile Átha Luain
Achomharc 
faoi ionad
siopadóireachta
Oileán an Óir
Colm  Ó Broin 

TÁ comhlacht tógála ag lorg
achomhairc ar dhiúltú a rinneadh ar
phlean chun ionad siopadóireachta a
thógáil ar imeall Bhaile Átha Luain.

Ba mhaith le Tiane Ltd ionad
18,689 meadar cearnach a thógáil in
aice le hionad siopadóireachta
reatha atá suite i gceantar Oileáin an
Óir.

Faoin bplean, leagfaí trádstórais

4,600 meadar cearnach ar an taobh
ó thuaidh den ionad reatha agus
d’athrófaí bealach abhann bheag atá
sa cheantar, Abhainn Al.

Chuirfí 6,000 meadar cearnach ar
fáil do mhiondíoltóir mór agus dar le
Tiane Ltd chruthódh an togra na
céadta post sa bhaile.

Dhiúltaigh Comhairle Uirbeach
Bhaile Átha Luain don plean ar
chúiseanna éagsúla. 

Dúirt siad go raibh baol tuillte san
áit a bhí beartaithe don ionad agus
nach raibh siad sásta go mbogfaí
bealach na habhann. 

Dúirt siad freisin go mbeadh
drochthionchar ag an bhforbairt ar
bheocht eacnamaíochta lár an bhaile
agus go gcothódh sé fadhbanna
tráchta sa cheantar.

Agóidí beartaithe
ag Coláiste Ráithín

Cill Dara

Fiosrú faoi thearmann dídeanach
Colm  Ó Broin

TÁ fiosrúchán oifigiúil le déanamh ar
thearmann do dhídeanaithe i nDroic-
head Nua tar éis gearáin ó áitritheoirí.

Shínigh 44 iarratasóir tearmainn
san Eyre Powell Hotel litir chuig an
nGníomhaireacht um Fáiltithe agus
Imeasctha (Reception and Integra-
tion Agency) ag sonrú a míshástach-
ta leis an ionad.

Mhaígh siad go raibh an áit salach
agus go raibh sé breac le lucha agus
ciaróga. Deir siad go mbíonn gallú-
nach, páipéar leithris agus seampú
gann go minic agus mhaígh siad
freisin go ndéantar idirdhealú ar
theifigh nach bhfuil geal.

Faoin gcóras reatha, cuireann
comhlachtaí príobháideacha atá faoi
chonradh ag an GFI tear lóistín agus
bia ar fáil do dhídeanaithe fad is atá

iarratas tearmainn s’acu á mheas.
Tugtar íocaíocht €19.10 in aghaidh na
seachtaine do na daoine fásta chomh
maith, ach deir an grúpa in Eyre Pow-
ell go bhfuil orthu roinnt den airgead
sin a chaitheamh ar bhia breise toisc
go bhfuil an bia a chuirtear ar fáil
dóibh san ionad ar chaighdeán an-
íseal.

Tá 80 duine ag cur fúthu san Eyre
Powell Hotel, 30 páiste ina measc.

Chuir siad an litir chuig an Roinn
Dlí agus Cirt agus chuig an eagraíocht
neamhrialtais, Comhairle
Dídeanaithe na hÉireann, chomh
maith. Beidh an grúpa ag bualadh leis
an gcomhairle amárach chun a gcás a
chur in iúl.

Tá an GFI faoi stiúir na Roinne Dlí
agus Cirt agus tá sé freagrach as
lóistín agus cothabháil dídeanaithe
sa Phoblacht. D’eisigh an Roinn

ráiteas a dúirt go ndéanann an GFI
cigireacht ar ionaid tearmain go rial-
ta agus go ndéanfaí “fiosrúchán iom-
lán” faoi líomhaintí na ndídeanaithe
i nDroichead Nua.

Chuir urlabhraí Comhairle
Dídeanaithe na hÉireann fáilte roimh
an bhfiosrúchán ach dúirt sí le
Gaelscéal go raibh gá le heagraíocht
neamhspleách chun gearáin faoi ion-
aid tearmainn a fhiosrú.

“Níl aon bhealach neamhspleách
ag dídeanaithe chun gearán a
dhéanamh faoi láthair. 

Bíonn orthu clamhsán a
dhéanamh le bainisteoirí na n-ionad
i dtosach báire agus bíonn eagla
orthu é sin a dhéanamh toisc go
gcuirtear in iúl dóibh go minic go
mbogfar iad nó go mbeidh
drochthionchar aige ar iarratas s’acu
má leanann siad leis.”

Colm Ó Broin 

BEIDH Coláiste Ráithín i mBré ag
dul i mbun agóide inniu agus Dé
Céadaoin seo chugainn maidir le
cóiríocht na scoile. Beidh slua mór
lasmuigh den Roinn Oideachais
inniu ag 2.00in agus beidh siad ag
agóidíocht lasmuigh den Dáil an
tseachtain seo chugainn.

Dar le Gearóid Ó Ciaráin,
príomhoide na scoile, tá baol ann
do thodhchaí na scoile é féin mura
réitítear an fhadhb.

“Táimid fiche bliain i bhfoirgn-
imh éagsúla nach bhfuil sásúil
agus níl aon chaint ar cheann nua,”
ar seisean.

“Níl áiseanna spóirt againn agus
tá an scoil roinnte idir dhá
fhoirgneamh agus páistí ag dul sall
is anall eatarthu i rith an ama. 

Níl sé sin ródhona nuair atá an
aimsir go maith, ach ní tharlaíonn

sé sin rómhinic.”
Dúirt Ó Ciaráin go raibh geallúint

faighte acu ó Choiste Ghair-
moideachais Chill Mhantáin in
1994 go dtógfaí foirgneamh nua
agus go bhfuarthas maoiniú don
fhoirgneamh in 2008. 

De réir Uí Chiaráin, thit an plean
as a chéile de bharr fadhbanna
pleanála agus níl an scoil ar liosta
cóiríochta ar bith faoi láthair.

“Níl an Ghaelscolaíocht ar an
dara leibhéal ag fáil cothrom na
Féinne, tá foirgnimh nua ag na
meánscoileanna Béarla ar fad sa
bhaile ach tá muidne fágtha ar an
ngannchuid. 

An baol atá ann ná go bhfeicfidh
tuismitheoirí na háiseanna ion-
tacha atá sna meánscoileanna
Béarla agus go roghnóidh siad na
scoileanna sin dá gcuid páistí
seachas Coláiste Ráithín,” arsa Ó
Ciaráin.

Bunaíodh Coláiste Ráithín in 1991.

Iarratasóirí tearmainn in Óstán Eyre Powell i nDroichead Nua ag glacadh
le teastais tar éis dóibh cúrsa Béarla a dhéanamh le daltaí idirbhliana ó
Choláiste Choill Chluana Gabhann.

Dhiúltaigh Comhairle Uirbeach Átha Luain iarratas pleanála chun ionad siopadóireachta nua a thógáil ag Golden Island.



Scéalta Chorca 
Dhuibhne 
Breandán Mac Gearailt

Bronnadh na
Pobalscoile 
BEIDH bronnadh duaiseanna ar
scoláirí i bPobalscoil Chorca Dhuib-
hne ar an 4ú lá den mí seo chugainn
ag mean lae. “Bloganna agus meast-
óireachtí  atá i gceist,” arsa Máire Uí
Shíthigh ó Oidhreacht Chorca
Dhuibhne atá ag cabhrú leis an scoil
mar aon le hEalaíon na Gaeltachta
de chuid Údarás na Gaeltachta, an
ócáid a eagrú agus na duaiseanna a
airgeadú. Beidh daltaí ó Bhliain 1,
Bliain 2 agus Bliain 4 i gceist. D’eas-
cair na scéimeanna seo as an scéim
Scríbhneoireachta trína bhfuil an file
Bríd Ní Mhóráin ina Scríbhneoir
Cónaitheach sa Phobalscoil. 

Dúirt Máire go bhfuil siad buíoch
d’Fhoras na Gaeilge a mhaoiníonn
roinnt mhaith de na duaiseanna
agus do chabhair Mhatt Mhic
Cárthaigh, ón gcomhlacht, ‘Fios
Feasa’.

Muintir Chorca
Dhuibhne Fial
le Guatemala
IS iontach go deo mar atá éirithe le
heagraíocht áitiúil anseo i gCorca
Dhuibhne oiread airgid a chnuasach
agus oiread oibre a chur i gcrích ar an
dtalamh in Guatemala. Is  é Eddy
Dieckman an chéad duine a thionsc-
naigh an deireadh seachtaine do
leanaí Guatemala roinnt bliain ó shin
agus tá an ócáid ag dul ó neart go
neart bliain ar bhliain. In ainneoin na
gaoithe agus na gceathanna troma,
bhí na céadta ag rith/siúl an 10 Km ón
nDaingean [ Caifé Shráid na nGabhar]
go Tábhairne Pháidí Uí Shé ar an
nDomhnach seo caite. Tá múinteoirí,
ceardaithe agus go leor eile ón gcean-
tar tar éis  dul anonn go Guatemala ar
bhonn deonach agus seal oibre a
dhéanamh ann. Tá daoine eile anois
ag cabhrú go fial le Eddy agus coiste
láidir acu. Le linn na deireadh seach-

taine seo caite, ó oíche Dé hAoine go
Domhnach, bhí taispeántais agus
raistí bríomhara ceoil ar fuaid an
cheantair. “Táim an-bhuíoch agus
an-mhórálach as mhuintir an chean-
tair seo, mar ní hé amháin go bhfuil
siad fial le hairgead, ach is mór an
chomaoin atá churtha acu siúd a
théann anonn go Guatemala nó a
thugann síntiús, ar shaol scata leanbh
agus a muintir in Guatemala,” ar sé.

Abha Glanta
IS mó áit gur dhein an tuile mhór
Dheireadh Fómhair seo caite
diomáiste agus ceann dos na
háiteanna a bhí thíos leis ná tithe ar
an Riasc agus Baile an Reannaigh i
bParóiste Mhárthain. Deineadh
scrios ar dhá thigh. Bhí aoirde de thrí
troithe uisce i dtigh amháin agus

beagnach an aoirde céanna i dtigh
eile. D’éirigh le daoine eile pacaí
gainimhe a bheith réidh acu agus
choimeádadar an t-uisce bradach
amach. Iarradh ar bhainistíocht
Chomhairle Contae Chiarraí an
abhainn a ‘ghlanadh’ ach dúradar
san gur fúthu siúd a bhfuil talamh ar
dhá bhruach na habhann a bhí an
fhadhb a réiteach agus ná fuaireadar
féin aon airgead don sórt seo oibre.

Ansan cuireadh ceist an bhféadfaí
oibreoirí a fháil tré scéim Fás nó a lei-
théid leis na crainn agus na fásraí a
bhí ag tachtadh na habhann, a
bhaint. Ach cad é, ní fhéadfaí aon
duine a chur ar fáil!  Meastar gur
‘sábháilteacht’ an focal a luadh.
Tamall ina dhiaidh sin bhuail roinnt
ball ó Chumann Cearta Sibhialta na
Gaeltachta anseo le chéile agus
bheartaíodar bualadh timpeall an

Dlúthdhiosca Oideachasúil cruthaithe ag
Buachaillí Phobalscoil Chorca Dhuibhne  
Breandán Mac Gearailt

MÁ tá fonn ort Tíreolaíocht na hÉire-
ann a fhoghlaim gan dua tá leigheas
ar fáil. Ar an gCéadaoin seo caite i
bPáirc an Chrócaigh chuir beirt
bhuachaillí óga CD oideachasúil fé
thíreolaíocht na hÉireann san
iomaíocht i gcraobh na hÉireann do
thograí Fiontair scoláirí agus d’éirigh
leo an dara háit a aimsiú i rannóg na
sóisear. 

B’iad san, Pádraig Ó Hógáin agus
Shane Ó Cinnéide atá ag freastal ar
Phobalscoil Chorca Dhuibhne.
“Bhíodar ag cur leis fiú maidin na
moltóireachta go luath,” arsa athair
Phádraig, Fionán. 

“Déarfainn gur bhaineadar an-
sult as ach thiar ar deireadh bhí allas
ortha ag iarraidh go mbeadh gach ní
cruinn beacht.”

Ní chosnaíonn an CD a réitigh na
buachaillí cliste seo ach €5 agus tá
scata  cluichí, crosfhocal agus
réiteach focal, ceacht samplach agus
gan amhras Tíreolaíocht na hÉire-
ann an ceann is mó mar a bhfuil na
sléibhte, locha, bailte agus aibhne
ainmnithe. 

Tá CLG agus dathanna na gcon-
taetha éagsúla le feiscint agus leas-
ainmneacha na gcontaetha éagsúla
mar, ‘An Ríocht’, Ciarraí  nó ‘Gairdín
na hÉireann’, Cill Mhantáin. Tá sé
dírithe ar na bunscoileanna nó
leanaí a bheadh timpeall ocht nó
naoi mbliana d’aois,  ach bhainfeadh
aon scoláire nó aon duine an-taith-

neamh as. Dóibh siúd ná fuil Gao-
lainn acu tá leagan Béarla ar fáil ar an
ndiosca.

Is cinnte go raibh an-chuid ama
agus foighne san áireamh agus
níorbh obair gan dua a bhí i gceist.
Bhuadar na réamhchomórtais agus
is dearfa gur ábhar mórtais agus crei-
diúint don mbeirt é. Bhíodar lán de

sceitimíní áthais leis an dara háit. Bhí
beirt ó rannóg Fiontair Chomhairle
Contae Chiarraí i láthair don ócáid. 

Dúirt bean liom, ná raibh focal
Gaeilge le feiscint in aon áit agus gur
i mBéarla amháin a bhí aon scríbhin-
ní a bhí ar na duaiseanna.

“Mura bhfuil dearmad orm, bhí
scoláirí ó dhá nó trí scoil lánGhaeilge

ann ó Chiarraí agus ó Ghaelscoilean-
na ar fuaid na tíre,” ar sí. 

“Caithfidh lucht seo eagair an
chomórtas fiontair, fiúntas teangan
a léiriú. Conas go mbíonn daoine
chomh míthuisceanach arís agus
arís eile,”  ar sí?. 

Caithfeam cóip de CD Phádraig
agus Shane a bhronnadh orthu.

Foirne faoi 10 CLG na Gaeltachta, a ghlac páirt i mblitz caide faoi 10 ar an Satharn i gCorca Dhuibhne.



Tír Chonaill
Fiacha an 
‘Milford Inn’
Anton Mac Cába

BHÍ fiacha €182,815.26 ar an Milford
Inn le Comhairle Contae Dhún na
nGall nuair a ceapadh leachtaitheoir
ansin an tseachtain seo caite. Bhain
na fiacha le rátaí agus le táillí uisce.
Bhí fiacha €168,497 orthu leis na

Coimisinéirí Ioncaim. Tugadh an t-
eolas ag cruinniú de na creidiú-
naithe san Silver Tassie taobh
amuigh de Leitir Ceanainn.

Fiacha €5milliún san iomlán atá ar
an Milford Inn, an ghnó ab aitheanta
a bhí ag muintir Blaney i dtuaisceart
Dhún na nGall. Dúirt an leach-
taitheoir, Tim O’Brien, gur €1milliún
an luach a bhí ar an áit féin. 

Teaghlach aitheanta ó thaobh na
polaitíochta fosta is ea muintir
Blaney. Anuraidh tháinig deireadh le
hionadaíocht an teaghlaigh san
Oireachtas, i ndiaidh 84 bliain. 

Béal Feirste 
Cluichí 
Tailteann ar
bun arís!
Danny Brown

NÍ rud ar bith as an ghnáth é Gaeilge a
chloisteáil i measc an aos óg i mBéal
Feirste ach an deireadh seachtaine
seo beidh na canúintí uilig le clois-
teáil. 

Tá Ógras – óg-eagraíocht náisiúnta
na gclubanna óige, ag reáchtáil na
gCluichí Tailteann sa chathair. Beidh
clubanna óige ó gach cearn den tír ag
teacht le chéile chun páirt a ghlacadh
sna comórtais náisiúnta drámaíochta

Seoltar scéalta chuig:
nuacht@gaelsceal.ie

Áine Mhic Giolla
Phádraig ar lár
Anton Mac Cába

BHÍ Áine Mhic Giolla Phádraig, a
cuireadh an tseachtain seo caite,
ina crann taca ag an Ghaeilge i dTír
Eoghan. Bhí sí ar an dornán a choin-
nigh an teanga beo i lár an chéid seo
caite. Ba bhean chiúin í, a raibh
cúram teaghlaigh uirthi, ach a rinne
am d’obair na Gaeilge.

Thiar sna 50idí, bhí sí orthu sin a
bhunaigh Craobh de Chomhaltas
Uladh (craobh Ultach den Chon-
radh) i gCabhán an Chaorthainn i
dTír Eoghan, an baile mar ar chaith
sí thar thrí scór bliain dá saol. Tá an
chraobh sin ann go fóill. 

Rugadh Áine John Chiot ar an 21
Meitheamh 1921 i Leitir Catha i
Gaeltacht Dhún na nGall. Bhí sí ar
an tríú duine ab óige de deichniúr
clainne a bhí ar John agus Kate Mac
Conaill. B’fheirmeoir é John: ba
bhean de Dhálaigh Loch an Iúir í
Kate.  Fuair a hathair bás agus í ina
cailín óg. Rinne sí freastal ar Scoil
Mhín na Manrach. Bhí sí éirimiúil;
fuair sí scoláireacht go Coláiste
Bhríde, Coláiste Ullmhúcháin ar an
bhFál Carrach, ansin scoláireacht
eile go Coláiste Dhún Charúin i
mBaile Átha Cliath, mar ar cháiligh
sí mar mhúinteoir. Chaith sí tréimh-
sí ag teagasc i mBaile Átha Cliath, in
Árainn Mhór agus i gCloich Chion-

naola. 
Casadh meicneoir óg uirthi

darbh ainm Seán Mac Giolla
Phádraig as gCabhán a Chaorthainn
nuair a tháinig sé go Rann na Feirste
le snas a chur ar a chuid Gaeilge.
Phós siad i  mBaile Átha Cliath
tamall i ndiaidh dheireadh an Dara
Cogaidh Mhóir. D’aistrigh Áine go
Tír Eoghan.

Léiríonn eachtra a tharla roimh
an bhainis an dóigh go raibh cúrsaí
sa Tuaisceart ag an am. Bhí sí ag dul
go Baile Átha Cliath ar an traen tríd
an Tuaisceart. Thóg custaim na
Breataine an gúna bainise di. Ní
raibh fhios ag a clann sin go cionn
blianta, nó níor duine searbh í.  Ba
mhúinteoir oilte í, ach ní raibh sí
ábalta post a fháil sa Tuaisceart. 

Thóg an feisire náisiúnach Austin
Currie a cás sa sean-Stormont, ach
ní raibh aon mhaith ann. Ní bhfuair
sí ach sealanna ionadaíochta anseo
agus ansiúd.

Ní a feabhas Gaeilge amháin a
tharraing cáil uirthi, ach feabhas a
harán prátaí. Bhí mac léi ina chime
sa Cheis Fhada sna 70idí: bhí an-
rachairt ag a chomrádaithe ar an
arán céanna.

Bhí sí ina baintreach ag Seán.
Maireann a clann Séamas, Déaglán,
Piaras, Nodlaig, Dónal, Cholm agus
Bríd, agus a gclann úd.

pharóiste agus airgead a bhailiú le go
bhféadfaí an abhainn a ‘ghlanadh’ ó
fhialaí, pacaí, agus gach sórt broca-
mais, nó bheadh an t-uisce isteach
an doras iata arís. Glanadh an
abhainn seo roinnt mhaith blianta ó
shin agus bhí baint áirithe ag an
gComhairle leis an nglanadh. Chuir
easpa gnímh na n-údarás an-olc ar
chuid de mhuintir na háite agus ar
lucht na gCeart. Dúirt Seosaimh Ó
Conchúir, Cathaoirleach Chumann
na gCearta Sibhialta, gur bheag an
mhaith a bheith ag braith  ar an
gComhairle Contae ná ar ghaiscígh
na fuaire. Mhol sé an obair a dhein
fear innill glanta na habhann agus
gach duine a thug síntiús. “Nil aon
teora le habhainn ghlan agus croí
glan,” arsa Seosaimh! 

CLG na
Gaeltachta 
TÁ an chlibirt caide idir Phiarsaigh
na Dromaide ó Uíbh Ráthach agus an
Ghaeltacht a bhí le bheith i bPáirc
Ghallarais ar an Satharn seo caite,
meáite anois don Satharn seo
chugainn. Beidh na buaiteoirí i
gcraobh leathcheannais idirmheá-
nach an chontae. Mar go raibh ar
imreoirí ón dá thaobh a bheith
páirteach i gcluichí breise eile, fe
ndear an dáta nua.

Comhdháil na
nDéise 
REÁCHTÁILfear Comhdháil na
nDéise in Institiúid Teicneolaíochta
Phort Láirge ar an 7 Meitheamh,
2012. Déanfaidh an tAire Donnchadh
Mac Fhionnlaoich an oscailt
oifigiúil. Seolfar Cartlann Chultúr na
hÉireann, WIT ar an lá céanna. 

Beidh an tOllamh Pádraig Ó
Macháin agus Nioclás Mac Craith ina
n-aoichainteoirí ag an ócáid. 

Beidh trí sheisiún de leachtaí

againn agus seo a leanas na
léachtóirí: An Dr Aoibheann Nic
Dhonnchadha, An Dr Tríona Ní
Shíocháin, An Dr Proinsias Ó
Drisceoil, Breandán Ó Cróinín, An Dr
Síle Ní Mhurchú, An Dr Pádraig Ó
Liatháin, An Dr Cáit Ní Shúilleab-
háin, Gearóid Ó Duinn agus Chris
McAuliffe.

Cead Isteach: €10 (lón san
áireamh). Ní mór duit clárú roimh ré
(ar lch 3 den sceideal atá faoi iamh
anseo).

Cruinniú
Bliantúil
Chomharchu-
mann 
Forbartha
Chorca 
Dhuibhne
BEIDH cruinniú bliantúil
Chomharchumann Forbartha Chor-
ca Dhuibhne Teo.[CCFCDT]  ar bun
ar a 8.30 tráthnóna an 30ú lá
d’Aibreán sa Mhúsaem ar an
mBuailtín.

Meastar go mbeidh laghdú ar líon
na bhfoghlaimeoirí Gaeilge i mbliana
mar a bheidh ar fuaid na Gaeltachta,
más fíor, ach i gcás an chomharchu-
mainn tá siad sásta go maith le
toradh a gcuid oibre.

Tabharfar, is dócha, tuairisc fén
dtogra Oideachas tríú leibhéil
atáthar meáite a  bhunú sa cheantar.
Tá gan amhras cuid don réamhobair
déanta agus tá, más fíor, cead
pleanála fachta. Is dócha gur airgead
agus dea-thoil an stáit a chuirfidh an
togra seo chun cinn ach déarfaidh
gach teachtaire caoch leat go mbei-
dh fanacht fada ar an gComharchu-
mann. Ní aontaíonn daoine eile leis
sin agus deirid toisc go bhfuil an
Stát, an tÚdarás, Roinn na Gaeltach-
ta agus Ollscoil na Gaillimhe i gceist

ná caithfear i dtraipisí é gan mór lei-
thscéal. Tá iliomad scéim eile á
láimhseáil ag an gComharchumann
agus má tá fios agus eolas uait bí ar
an bhfód, nó bí linn anso.  

Nótaí Uíbh
Ráthaigh 
Postanna - Tá cúig fholúntas ar
scéimeanna fostaíochta atá á
riaradh ag an gComhchoiste i
gcomhar le hÚdarás na Gaeilge go
háitiúil faoi láthair.....Dhá fholúntas
do riarthóirí ar Scéim Fostaíochta
Pobail – duine amháin in oifig
Bhaile an Sceilg agus duine eile lon-
naithe in oifig an Chomhchoiste.
Postanna 19½ uair sa tseachtain atá
i gceist.  Folúntas amháin ar an
Scéim Shóisialta Tuaithe mar threo-
raí músaem (i rith an tsamhraidh)
agus ag obair le seandaoine (i rith an
gheimhridh). 

Beidh an té seo lonnaithe sa
Ghleann Mór agus i bParóiste
Chathair Dónall.  Post 19½ uair sa
tseachtain atá i gceist.  Dhá fholún-
tas ar an gClár Seirbhísí Pobail –
post amháin 10 n-uair an chloig sa
tseachtain lonnaithe i gCathair
Dónall mar Chomhordaitheoir
Pobail ag obair ar sheirbhísí aosach,
agus post 39 uair sa tseachtain atá i
gceist leis an tarna ceann, a bheidh
lonnaithe sa Ghleann Mór mar thre-
oraí músaem do 13 seachtainí i rith
an tsamhraidh. 

Eolas breise ar fáil in Oifig an
Chomhchoiste ag 9474888 nó ar
www.uibhrathach.ie.  Caithfidh iar-
rthóirí coinníollacha na scéime cuí a
chomhlíonadh.  Spriocdháta le
haghaidh iarratais dos na postanna
uilig seo – Dé hAoine 27 Aibreán,
2012 @ 5 in.

Cuairteanna Baile – tá spásanna do
3 theaghlach fágtha ar scéim na
gcuairteanna baile sa cheantar
Gaeltachta seo i mbliana. Má tá tú
ag iarraidh an Ghaeilge a chur chun
cinn sa bhaile i measc do leanaí
déan teangmháil leis gComhchoiste
ag 9474888.  Tá an scéim seo á chur
ar fáil i gcomhar le hOidhreacht
Chorca Dhuibhne sa cheantar seo.

Duaiseanna Pobail Chiarraí -  Bron-
nadh duais fiúntais ar an gComh-
choiste ag an searmanas Duaise
Pobail Chiarraí i gCill Áirne Dé
Domhnaigh seo caite, agus ba
mhaith leis an gCoiste sin buíochas
a ghabháil leis an bpobal áitiúil in
Uíbh Ráthach as an dtacaíocht ion-
tach a thugann sibh do gach rud a
bhíonn á eagrú againn, rud a
chabhraíonn go mór chun gradaim
cosúil leis seo a ghnóthú.
Comhghairdeas le Forbairt na Dro-
mad a bhuaigh an 3ú duais i rannóg
Comharsanachta agus le muintir na
Faille Móire a bhuaigh an 2ú áit ina
rannóg féin.

Comhluadar – beidh grúpa tui-
smitheoirí agus leanaí ag teacht le
chéile arís maidin Dé Sathairn 28
Aibreán @ 11 am i dTech Amergin –
ceardaíocht as Gaeilge le Róisín a
bheidh ar siúl – eolas agus áirithintí
ag 9474888.Foirne faoi 10 CLG an Daingin, a ghlac páirt i mblitz caide faoi 10 ar an Satharn.  

agus spóirt agus, ar ndóigh, beidh
deis ag na déagóirí an iomaíocht a
chur ar leataobh agus iad ag baint
suilt as an chéilí mór ar an oíche
dheireadh.

Is é seo an dara bliain as a chéile atá
Ógras ag reáchtáil na gCluichí Tail-
teann i mBéal Feirste agus is
comhartha é seo ar an fhorbairt atá ar
an earnáil óige trí Ghaeilge in san
Tuaisceart. De réir Ríonach Ní Scolaí,
Oifigeach Forbartha Uladh, ‘Tá fás
mór tagtha ar an méid clubanna óige
atá cláraithe le Ógras i gCúige Uladh
le roinnt blianta anuas agus tá siad
uilig an-bhródúil go bhfuil an
imeacht is mó ar chlár bliana Ógrais
ar siúl chomh gar don bhaile. Beidh
baill d’Ógras I gCarn Tóchair, i mBaile
an Chaistil, i mBun Cranncha agus sa
Dún ag súil leis na coirn a choinneáil
sa Chúige ach tá sé I gceist ag na
cuairteoirí dúshlán mór a thabhairt
dóibh. I measc na ndéagóirí a bheidh
ag glacadh páirt, tá Ógras na Dromad
a bheidh ag taisteal an bealach ar fad
as Co. Chiarraí agus a bheidh ag súil le
corn nó dhó a thabhairt ar ais abhaile
leo. Beidh na himeachtaí spóirt ar
siúil in Ollscoil Bhaile Shiúrdáin agus
na comórtais dhrámaíochta agus céilí
mór ar siúl sa Chultúrlann agus i
gCumann Chluain Ard.

Is féidir breis eolas ar ana Cluichí
Tailtinn agus ar obair an Ógrais a fháil
ag www.ogras.ie agus ag 01 475 1487.

‘Titanic –
Guthanna ó
na Gantraí’ 
Anton Mac Cába

TÁ clár faisnéise ‘Titanic – Guthanna
ó na Gantraí’ á craoladh Dé Luain ag
a ceathair tráthnóna ar Raidió Fáilte.

Díreoidh an clár ar an mhuintir a
thóg an Titanic. Is í Máirín Hurndall
an léiritheoir agus an láithreoir. Is de
bhunadh Oirthear Bhéal Feirste í, ar
oibrigh a hathair agus a seanathair sa
longchlós. Fuair a seanathair bás ann

agus é óg, mar gur thit cloch ar a
cheann. Clúdóidh an clár an taobh
dearfach agus taobh dorcha den tse-
icteachas.  Beidh iar-oibrithe ón
longchlós ag glacadh páirte sa chlár.
Dúirt Hurndall go bhfuil sí ag iar-
raidh “guth a thabhairt d’aicme
oibre na cathrach seo, rud a bhíonn
in easnamh go minic.”

Doire 
Imeachtaí an
Chairn 
Siúlóirí Charn Tóchair – siúlóidí
áitiúla thart ar Charn Tóchair agus an
ceantar máguaird. 

Beidh siúlóid eile á reáchtáil mar
seo a leanas: De Máirt 24 Aibreán
– Droim nDámh. Bailigh ag carrchlós
na coille ar 10am. Dé Céadaoin 25
Aibreán      – Siúlóid tráthnóna:
Droim nDámh. Bailigh ag carrchlós
na coille ar 7pm. Siúlóid níos Dúshlá-
naí: Suas an Carn. Bailigh ag an gcar-
rchlós uachtarach ar 7pm 

Lón Gaelach: Beidh an chéad lón
eile ar siúl san Ionad Gar-
raíodóireachta, Déardaoin 26
Aibreán. Buail isteach am ar bith idir
12.30pm agus 2pm. Is deis iontach
seo do Ghaeilgeoirí  (cainteoirí líofa
agus foghlaimeoirí na Gaeilge araon)
chun comhrá a bheith acu thar éis
greim bia. Fáilte roimh chách!  

Rang Comhrá / Conversation
Class: Tá rang comhrá a reáchtáil ag
an gCarn. Deis iontach í seo do
dhaoine a theacht le chéile agus a
gcuid Gaeilge a úsáid. Beidh faill ar
dhaoine foclóireacht nua a fhogh-
laim agus muinín a fháil as a gcuid
Gaeilge a úsáid. 

Ag tosú: Déardaoin 26 Aibreán (5
seachtainí). Am: 7.30in – 9.00in.
Táille: £20. Ní mór d’áit a chur in
áirithe: 028 79549978

Gaoth Dobhair

Tuarascáil ar
Mickey Ferry le
foilsiú go luath
Tuairisc le Danny Brown

TÁ muintir Ghaoth Dobhair ag
dréim le tuarascáil ón Roinn Dlí
agus Cirt ar bhaicle fear a bhí ag éig-
niú gasraí óga sa cheantar thar
tréimhse fhada.

Cuireadh fiosrúchán ar bun i mí
Iúil anuraidh nuair a fuarthas
Michael Ferry ciontach as 38 cúis
éignithe agus mí-úsáid páistí idir
1990 agus 2005.

D’ordaigh Alan Shatter fios-
rúchán i ndiaidh an cháis chúirte
nuair a tháinig sé chun solais go
raibh sé ag úsáid Ardscoil Mhuire le
páistí a éigniú, fiú i ndiaidh é bhei-
th faighte ciontach as coir eile in
aghaidh páistí in 2002, nuair a bhí
sé fostaithe ag an Ardscoil.

Ag an am, dúirt urlabhraithe ó
Choláiste Cholmcille, a raibh seilbh
acu ar Ardscoil Mhuire, nach raibh
sé fostaithe acu ach ar bhonn páir-
taimseartha ag déanamh jabanna
beaga thart fán fhoirgneamh.

Tuigtear go bhfuil suas le seisear
fear eile á bhfiosrú ag na Gardaí sa
cheantar faoi ionsaithe gnéis ar fhir
óga agus meastar go raibh baint acu
uilig le Ferry.

I ndiaidh an cháis chúirte anu-
raidh dúirt Derek Ó Maolagáin,
duine d’ íobartaigh Ferry, nach
raibh Ferry leis féin go minic agus
go raibh fir eile a bhíodh ag mí-
úsáid páistí san fhoirgneamh agus
in áiteacha eile. 

Rachaidh fillteán faoin fhios-
rúchán is déanaí chuig an
Stiúrthóir Ionchúiseamh Poiblí
agus meastar go gcúiseofar roinnt
daoine dá bharr. Tá fiosrúchán eile
ar siúl faoin ábhar céanna.

D’fhógair Feidhmeannacht na
Seirbhíse Sláinte anuraidh nuair a
fuarthas Ferry ciontach sa chúirt go
mbeadh siad ag fiosrú cén fáth go
raibh teacht aige ar pháistí nuair a
bhí sé ar liosta ciontóirí gnéis.

Meastar nach ndéanfar rud ar
bith faoin fhiosrúchán sin go dtí go
bhfeiceann an Fheidhmeannacht
an gcúiseofar duine ar bith ag éirí as
fiosrúchán na Roinne Dlí agus Cirt.

Ní fios cá huair a bhfoilseofar an
chéad tuarascáil ach beidh brú
orthu é a eisiúint chomh luath agus
is féidir le taispeáint don phobal i
nGaoth Dobhair go bhfuil siad ag
déileáil leis an chás seo go práin-
neach.

Cáineadh na Gardaí agus na
seirbhísí sláinte ag an chás cúirte
nach ndearnadh go leor le páistí a
chosaint i ndiaidh an chéad chás
cúirte ina bhfuarthas Ferry
ciontach in 2002.

Beidh daoine ag súil go mbeidh
infrastruchtúr ceart in áit ag na Gar-
daí agus ag Feidhmeannacht na
Seirbhísí Sláinte le déileáil le cásan-
na gnéis in éadan páistí sa cheantar
mar tá an scéal seo ag éirí níos casta
agus caithfear toradh na dtu-
arascálacha a fheiceáil gan mhoill. 

Feile Peile na nGaelscoileanna : Seoladh Feile Peile na nGaelscoileanna i gColáiste Feirste ar an Mháirt 17 Aibreán. Beidh deich mbunscoil as Béal Feirste ag
glacadh páirte ann i mbliana - Bunscoil Phobal Feirste, Gaelscoil na bhFál, Scoil na Fuiseoige, Gaelscoil na Móna, Bunscoil an tSléibhe Dhuibh, Gaelscoil an
Lonnáin, Bunscoil Mhic Reachtáin, Scoil an Droichid, Gaelscoil Éanna agus Gaelscoil Ghleann Darach. Is comhfhiontar seo idir na Gaelscoileanna, Coláiste
Feirste agus Laochra Loch Lao. Beidh an comórtas agus na cluichí á n-imirt ar an 26 Aibreán i bpáirceanna Naomh Pól agus Rosa ar Bhóthar Seoighe.Ainm-
níodh corn an chomórtais ar na mallaibh in onóir agus in ómós an Ghaeil óig, Liam Ó Muirí a fuair bás go tragóideach cúpla bliain ó shin. Chaith Liam a shaol
leis an Ghaeilge agus leis an spórt. D’fhreastail sé ar Bhunscoil Phobal Feirste agus bhí sé oiriúnach mar sin gurb iad a bhain an comórtas nua seo faoi dhó ó
thosaigh sé.Rachaidh buaiteoirí an chomórtais ar aghaidh go dtí Comórtas Peile na Gaeltachta, ar an Fhál Carrach, i dTír Chonaill. Fáilte roimh chách.

Pól Mac Aodha i gcuideachta a mhná céile, Nóirín  ag ócáid a d’eagraigh
Craobh an Earagail de Chumann Múinteoirí  Éireann ina onóir tar éis dó eirí
as mar phríomhoide ar Scoil Phádraig, Dobhar, i nGaoth Dobhair.  Ar chúl tá
An Dr. Ró-Oimh. Pádraig Ó Baoighill, cathaoirleach Choiste Bainistíochta na
scoile, agus baill de Chraobh an Earagail den Chumann,  Anna Ní Chuireáin
[eagraí],   Seán Ó Dónaill [cathaoirleach] agus Bernie Ní Dhuibhir [rúnaí].

An bhfuil scéilín agat? Ba
mhaith linn freastal ar gach
Gaeltacht is Gaelphobal sa
tír. Má tá scéilíní nó nótaí
áitiúla agaibh, cuirigí iad

chuig an seoladh rphoist seo
le bhur dtoil,

nuacht@gaelsceal.ie, agus
déanfaidh muid ár ndícheall

iad a chur i gcló. 

CÚRSAÍ SAOIL

Katie McGreal

Thosaigh Féile Chomórtha
Joe Éinniú go
neamhoifigiúil in 1984 ag a
shochraid. Bhí na mílte
daoine i láthair le slán a

fhágáil leis an bhféar mór sa cheol trai-
disiúnta seo. 

“I ndiaidh gur cuireadh é, bhí chuile
dhuine ag ceol agus ag damhsa lena
chéile in onóir Joe,” a deir Micheál Ó
Cuaig, múinteoir agus ceoltóir as Cill
Chiaráin a bhí i láthair ag an am, “Bhí
chuile cheoltóir in Éirinn ann.” 

Bheartaigh Micheál agus a chara,
Peadar Ó Ceannabháin féile den
chineál céanna a reáchtáil le
comóradh a dhéanamh ar Joe dá bhli-
ain ina dhiaidh sin. Sé bliana fichead
níos deireanaí agus tá Micheál fós á
eagrú le cabhair óna chlann. 

Chas Micheál leis an amhránaí cáil-
iúil a bhfuil an-chuid measa aige air,
uair amháin nuair a bhí sé sa bhaile i
gConamara le linn shamhradh éigin
agus ní raibh ach cúpla focal eatarthu.
Chonaic sé ar stáitse é uair amháin i
mBaile Átha Cliath agus thaitin an
cheolchoirm go mór leis.

“Duine an-speisialta (a bhí ann),” a
deir Micheál.  Cé nach raibh mórán
aithne pearsanta aige air, chuaigh
amhránaíocht Joe Éinniú go mór i
bhfeidhm ar Mhicheál agus bhí an-
suim aige in amhránaíocht Joe,
amhránaíocht den scoth ar an sean-
nós.  

Níor athraigh leagan amach na féile
mórán, thar na blianta. Bíonn sé bea-
gnach mar an gcéanna chuile bhliain.
An t-athrú is mó atá ann ná na daoine
atá ag freastal air. Le cúpla bliain
anuas, tagann grúpa ceoltóirí ón Iorua
agus grúpa eile as Albain. 

“Tá sé go hiontach!” a deir Bríd Ní
Mhaoilchiaráin atá ag freastail ar an
bhféile chuile bhliain ó thosaigh sé,
“Is iontach an rud é go bhfuil sé ar bun
agus buíochas do Mhichéal faoi sin.
Bíonn píosa craic againn ann.”

Uncail do mháthair Bhríd ab ea Joe.
Is múinteoir agus amhránaí í Bríd féin
agus bhuaigh sí Corn Joe Éinniú i
gComórtas na nÓg nuair a bhí sí óg. Tá
cónaí uirthi i gCarna anois. 

“An rud is mo a thaitníonn liom
(faoin bhféile) ná go dtugann sé deis
d’ionadaithe agus do cheoltóirí na
háite ardán a fháil, daoine nach
bhfaigheann mórán deise,” a deir Mar-
cus Ó hIarnáin, fliúiteadóir, déantóir
fliúite agus cumadóir ceoil a bhíonn
páirteach sa bhféile gach bliain ó tho-
saigh sé, “Tá sé absolutely go hion-
tach!” 

“Tagann daoine ó chuile áit in
Éirinn,” a deir Michéal, “agus bíonn na
daoine áitiúla ag tnúth go mór leis.” 

Joe Éinniú (15
Deireadh Fómhair
1919 – 1 Bealtaine
1984)
B’amhranaí ar an sean-nós é Joe Éin-
niú a rugadh san Aird Thoir i gCarna i
nGaeltacht Conamara in 1919. Bhí sé
ar dhuine de seachtar clainne. Bhí
amhránaíocht ag muintir a athar agus
ba scéalaithe iad muintir a mháthar
agus mar sin, bhí an-suim aige sa dá

rud sin. Dúirt Joe uair amháin nach
raibh mórán raidiónna thart nuair a
bhí sé ag fás aníos agus dá bharr sin,
bhíodh amhráin agus scéalta acu sa
teach chuile oíche. 

D’fhreastail Joe ar an gcoláiste
ullmhúcháin múinteoireachta,
Coláiste Éinde i mBaile Átha Cliath in
1935 ach in 1937, sula raibh sé
críochnaithe lena staidéar, iarradh air
an scoil a fhágáil gan aon chúis a thab-
hairt dó, de réir dealraimh. 

Chaith sé 10 mbliain ina dhiaidh sin
ina chónaí sa bhaile ag obair i gCuan
Chill Chiaráin agus i rith an ama sin,
lean Joe ar aghaidh lena chuid amhrá-
naíochta. 

Chas sé go poiblí den chéad uair in
1940 ag an bhFeis Ceoil i gCarna agus
bhuaigh sé an Fheis. Ina dhiaidh sin,
chuaigh sé go dtí an Oireachtas i
mBaile Átha Cliath chuile bhliain go
dtí 1957. D’éirigh leis an duais ab
fhearr ag an Oireachtas a fháil in 1942.  

Chaith Joe tréimhse ina dhiaidh sin
ag obair i Sasana agus in Alban.
Mhéadaigh ar an tsuim sa cheol trai-

disiúnta agus i gceol na hÉireann le
linn na 50aidí agus chas Joe go minic i
dtithe tábhairne timpeall Shasana
agus na hAlban sna 50aidí agus sna
60aidí. 

Chuaigh Joe go Meiriceá den chéad
uair in 1965 nuair a d’iarr Liam Clancy
air páirt a ghlacadh sa bhFéile New-
port Folk (Newport Folk Festival) in
Rhode Island. Chas sé ag an bhFéile
Philadelphia Folk (Philadelphia Folk
Festival) níos deireanaí an bhliain
chéanna sin. 

Chuaigh Joe ar imirce go Meiriceá in
1966 tráth ar bhog sé go Nua-Eabhrac
agus chaith sé blianta ina chónaí ansin
ag amhranaíocht agus ag glacadh
páirte i bhféilte ar leith.  

In 1976, fuair sé post ag múineadh
chultúr traidisiúnta na hÉireann do
mhic léinn in Ollscoil Wesleyan in
Middletown, Connecticut. Bhí sé mar
ealaíontóir cónaithe in Ollscoil Wash-
ington i Seattle ó 1982 go dtí go bhfuair
sé bás in 1984. Fad a bhí sé i Meiriceá,
thagadh sé abhaile go hÉireann go
minic le linn an tsamhraidh.  

Nuair a fuair sé bás Lá Bealtaine
1984 thall i Seattle, chuir Aer Lingus
eitilt ar leith ar fáil ionas go mbeadh a
chlann in ann é a thabhairt abhaile. 

“Carachtar mór a bhí ann,” a deir
Micheál liom nuair a bhí ionadh orm é
sin a chloisteáil.  

Imeachtaí na Féile
Tosóidh Féile Joe Éinniú ar an Aoine,
4 Bealtaine, tús an deireadh seach-
taine fada, agus beidh imeachtaí
éagsúla ar siúl as sin go Luan. 

Beidh an oscailt oifigiúil in Áras
Shorcha Ní Ghuairim i gCarna ar an
Aoine ag 7.30in agus Cillian Fennell
ina aoichainteoir ag an ócáid sin. 

“Tá mé ag súil go mór leis an
bhFéile,” a deir Cillian, “Is deis atá ann
ceiliúradh a dhéanamh ar shaol agus
ar shaothar Joe Éinniú agus scéal agus
dúchas cheantar Iorras Aithneach a
chuir os comhair an phobail.” 

Tógadh Cillian sa cheantar agus tá
ceangal láidir aige féin agus ag a
mhuintir leis an áit.  

Muintir Iorras Aithneach ag súil
go mór le Féile Joe Éinniú
Féile Chomórtha 
Joe Éinniú 2012,
Aoine, 4 Bealtaine
– Luan, 7 Bealtaine

Rónán Ó Flatharta
agus Breandán Ó
hIarnáin ag seinm ag
an bhféile anuraidh. 

Joe Éinniú

Osclófar taispeántas pictiúir ó
Fhéile 2011 le Knut Ulter ón Iorua le
linn na hoscailte freisin agus beidh an
taispeántas le feiceáil le linn na Féile
san Áras. Beidh ceol agus siamsaíocht
nár siúl ina dhiaidh agus ag 10.30in,
rachfar go dtí Óstán Chuan Charna do
sheisiún ceoil agus amhránaíochta. 

Tosóidh an lá go luath ar an
Satharn, ag 10rn, le ceardlanna in Áras
Shorcha Ní Ghuairim. Ceardlann
amhránaíocht ar an sean-nós a bheas
ansin le Saileog Ní Cheannabháin,
agus déanfar bailéid Bhéarla le Roise
Stewart. 

Beidh ceardlann damhsa ar an
sean-nós ann le Róisín Ní Mhainín
agus Proinsias Ó hIarnáin. Tá fáilte
roimh chách, idir aosta agus óg ag na
ceardlanna seo agus ní gá duit ach a
theacht ar an lá. Críochnóidh siad ag
2in, beidh siad saor in aisce do ghasúir
bhunscoile agus beidh costas €10 ar
dhaoine fásta agus ar dhaltaí meán-
scoile.  

Ina dhiaidh sin, ag 3in, beidh tais-
peántas ceoil agus fonnadóireachta a
Albain ar siúl san Áras. Cloisimid ó
Mairí Smith, Ailean Domhnullach,
Griogair Labhruidh agus Calum
MacMillan, roinnt acu atá ag freastail
ag an bhféile le blianta agus roinnt eile
nach raibh ann riamh cheana. 

Beidh Mórsheisiún Amhránaíochta
na Féile ar siúl Tigh Mhóráin ó 4in ar
aghaidh agus beidh fonnadóirí áitiúla
i láthair chomh maith le haíonna
speisialta. 

Cuirfear tús le Ceolchoirm na Féile
ag 7.30in in Óstán Chuan Charna.
Beidh Siobhán Éinniú, gaol le Joe Éin-
niú, ag casadh ag an gceolchoirm
chomh maith le Briocán Bairéad, Cor-
mac Ó Beaglaoich, PJ, Dónal agus Séa-
mus Ó hIarnáin. 

Beidh Sibhéal Davitt ag damhsa
agus beidh na deirfiúracha Rosie,
Peggy, Mary agus Kathleen Stewart
ann mar aon le Calum MacMillan as
Eilean Leòdhais in Alban. Beidh Arn-
finn Staurheim agus Anders Lunden
Herfoss ar an mbosca ceoil agus ar an
fhidil, Gina Ingeborg Hagen ag damh-
sa agus  Kirstine Wetterhus le clois-
teáil ann freisin, iad uilig tagtha ón
Iorua.  Beidh costas €20 ar thicéid don
ócáid sin.

Leanfaidh an ceol ar aghaidh i ndi-
aidh na ceolchoirme le ceol, amhráin
agus damhsa ó Don Stiffe agus na
hIarnáin, Marcus, PJ, Séamus, Proin-
sias, Labhrás agus Breandán as Roisín
na Mainiach, Carna.  

Beidh Aifreann na Féile ar siúl i
Séipéal Mhuire ar maidin Dé Domh-
naigh agus ina dhiaidh sin, fágfaidh

bus geata an tséipéil le cuairt a thab-
hairt ar uaigh Joe Éinniú i Reilig
Mhaírois. Casfar roinnt ceoil ag an
uaigh agus déarfar cúpla paidir ann
sula bhfillfear ar Tigh Mhóráin, áit a
mbeadh seisiún amhránaíochta agus
ceoil tosaithe cheana féin. 

Beidh Comórtas Amhránaíochta na
nÓg ar siúl in Áras Shorcha Ní Ghuair-
im ó 3in do ghasúir suas go dtí 18 mbli-
ain d’aois agus ní gá duit ach a theacht
chuig an ócáid ar an lá. Gheobhaidh

gach duine a ghlacann páirt ann bonn
leis an mbliain scríofa air agus gheob-
haidh an duine is mó a thaithíonn leis
na moltóirí Corn Cuimhneacháin Joe
Éinniú. 

“Bíonn caighdeán iontach ann
chuile bhliain,” a deir Micheál, “Ach ní
bhreathnaímid air mar chomórtas.
Deirim leis na gasúir, ‘Tá sibh ag
déanamh taispeántais, tá sibh ag
déanamh ceolchoirm.’”

Deir sé go mbíonn an-suim san
ócáid seo chuile bhliain agus go
hiondúil, bíonn suas leo 30 gasúr
páirteach ann. 

Beidh dá sheoladh dlúthdhiosca ar
siúl le linn na Féile freisin. Seolfar an
chéad cheann ag 4.30in ar an Domh-
nach in Óstán Chuan Charna, sin é an
t-albam, ‘As It Happened’, le Micheál
Ó Raghallaigh agus Danny O’Mahony.
Beidh Mac Dara Ó Raghallaigh, John-
ny ‘Ringo’ McDonagh agus Nell Ní
Chróinín mar aíonna ag an seoladh
sin. Beidh an dara seoladh don albam,
‘The Quiet Man’ le Nóirín Uí Shúil-
leabháin ar siúl ag 8in san óstán céan-
na. Is as an gceantar í Nóirín agus seo
é a céad dhlúthdhiosca. Beidh Seamie
O’Dowd, Richie Lyons agus na deir-
fiúracha, Liz agus Yvonne Kane mar
aíonna ag an ócáid agus beidh Seán
McKiernan ina aoichainteoir ann. 

Leanfaidh an ceol ar aghaidh Tigh
Mheaic an oíche sin freisin. Beidh Don
Stiffe agus na hIarnáin, Marcus, PJ,
Séamus, Prionsias, Labhrás agus
Brendán i láthair arís agus beidh fáilte
roimh chuile dhuine mar is gnáth, idir
éisteoirí agus ceoltóirí. 

Bíonn Féile Joe Éinniú i gcónaí ar
siúl le linn dheireadh seachtaine fada
na Bealtaine, mar gur ar Lá Bealtaine
1984 a bhásaigh Joe. Ciallaíonn sé sin
go leanfaidh an ceol agus an amhrá-
naíocht ar aghaidh ar an lá saoire
bainc, an Luan, 7 Bealtaine i mbliana.
Beidh dlaoi mhullaigh na Féile ar siúl
Tigh Mhóráin ó 12.30 ar aghaidh agus
beidh tuilleadh ceoil, craic agus
damhsa ann d’éinne nach gceapann
go bhfuil a dhótháin ceol agus damh-
sa feicthe agus cloiste acu cheana féin. 

“Tá fáilte roimh chách ag an bhféile,
beidh na himeachtaí uilig, seachas an
cheolchoirm agus na ceardlanna, saor
in aisce agus tá siúl agam go bhfeic-
fidh mé cuid agaibh ann,” a deir
Micheál. 

Tá tuilleadh eolais ar fáil ó Mhichéal
Ó Cuaig ar 095 33599 nó óna iníon,
Áine, ar 086 3778055 agus tá eolas
lóistín ar fáil ó Óstán Chuan Charna ar
095 32255. Tá roinnt eolais faoi Joe
féin ar fáil ar an suíomh, www.joe-
heaney.org. 

In 1976, fuair sé post ag
múineadh chultúr traidis-
iúnta na hÉireann do mhic
léinn in Ollscoil Wesleyan
in Middletown, Connecti-
cut. Bhí sé mar ealaíontóir
cónaithe in Ollscoil Wash-
ington i Seattle ó 1982 go
dtí go bhfuair sé bás in
1984. Fad a bhí sé i
Meiriceá, thagadh sé
abhaile go hÉireann go
minic le linn an
tsamhraidh.  

David Power ag
seinm ag an
bhféile anuraidh

Na deirfiúracha, Liz agus Yvonne Kane ag seinm ag an bhféile anuraidh

Cillian Fennel a osclóidh an fhéile
go hoifigiúil ar an Aoine ag 7.30 in
Áras Shorcha Ní Ghuairim i gCarna. Aisling Ní Cheannabháin ag seinm ag an bhféile anuraidh

Gaeilge- Ardteistiméireacht 2012 le Mícheál Ó Ruairc

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / scoil@gaelsceal.ie

Ceapadóireacht B: Scéal

• Bíodh struchtúr cinnte agat agus scéal á scríobh agat. Tá sé furasta scéal a scríobh, ach tá sé 
deacair go leor scéal maith suimiúil a chumadh.

• Bíodh oscailt thobann phléascach agat – díreach mar a dúramar i gcás na haiste teibí. Bíonn 
imprisean mór ag an oscailt ar an scrúdaitheoir!

• Déan cinnte de go bhfuil sé soiléir, ó thús go deireadh, go bhfuil tú ag cloí leis an téama atá 
intuigthe sa teidseal nó sa treoir a thugtar sa cheist.

• Ná tosaigh leis na focail ‘lá amháin’ ná le ‘bhí’.
• Bíodh an scéal chomh suimiúil agus is féidir.
• Is leor príomhcharachtar amháin agus beirt charachtar eile sa scéal
• Má úsáideann tú caint dhíreach, bí cinnte go leagann tú amach go néata í.
• Tá an chríoch díreach chomh tábhachtach leis an oscailt. Bíodh críoch thobann bheo agat.

Scríobh cuntas gairid ar na tréithe a léiríonn Oisín, dar leat, sa scéal seo.
Duine lách, cróga, láidir, flaithiúil, grámhar ba ea Oisín. Má bhí tréith lag ar bith ag baint leis ba

í sin an chaoi ar thug sé neamhaird ar chomhairle Niamh nuair a bhí sé i nGleann na Smól – nuair
a lig sé dó féin titim den chapall.

Feicimid neart agus láíocht Oisín ag tús an scéil nuair a chabhraíonn sé leis an mbuíon fear i
nGleann na Smól. Glacann sé trua dóibh agus léiríonn sé neart a chuid lámh nuair a ardaíonn sé
an charraig den talamh agus nuair a chaitheann sé uaidh í.

Fear mór láidir ba ea Oisín. Nuair a tugadh i láthair Phádraig é bhí iontas ar na fir go raibh sé
chomh mór is a bhí sé. Bhí grá mór ag Oisín do na Fianna agus ba mhór an brón a bhí air nuair a
thuig sé nach raibh Oscar ná Fionn beo. 

Is léir gur thuig Niamh go rímhaith na dea-thréithe a bhí in Oisín mar dhuine. ‘Oisín mean-
mach na dtréanlámh’ a thug sí air – rud a léiríonn gur thuig sé go raibh sé cróga agus láidir, go
háirithe agus é i mbun troda. Ba mhór an grá a bhí ag Oisín do Niamh. Níor ghá di é a chur faoi
gheasa in aon chor. 

Agus, ar ndóigh, ba mhór an grá a bhí ag Oisín dá athair Fionn Mac Cumhaill chomh maith. Bhí
brón mór air nuair a bhí air scarúint leis agus diul go Tír na nÓg le Niamh. Bhí sé croíbhriste ina
dhiaidh.

Tagaimid ar shampla de chrógacht agus de laochas Oisín nuair a chuireann sé comhrac trí lá ar
Fhómhar Builleach, nuair a bhaineann sé an ceann de agus nuair a ligeann sé saor iníon Rí na
mBeo.

Nuair a thagann Oisín ar ais go hÉirinn tagann eagla air go bhfuil na Fianna go léir marbh. Agus
nuair a insíonn an marcshlua dó nach bhfuil Fionn ná na Fianna ann a thuilleadh buaileann
tuirse agus cumha é. Léirítear grá Oisín d’Fhionn agus do na Fianna ag deireadh an scéil nuair a
thoilíonn sé Éire a thaisteal le Naomh Pádraig.

Ba bhrónach an duine ag deireadh an scéil é nuair a thuig sé go raibh ré na bhFianna thart agus
go raibh a shaol féin geall le bheith thart freisin. Ba dhuine aonarach, uaigneach é agus bheadh
trua an domhain agat dó.

‘Mo Ghrá-sa’ le Nuala Ní Dhomhnaill

Déan cur síos ar na mothúcháin a léirítear sa dán.
Tá meascán den ghrá agus den mhagadh le sonrú sa dán seo, dar liom. Tá an file ag magadh

faoi ghrá rómánsúil agus faoin mbéim go léir a chuirtear ar áilleacht an leannáin. Tugann sí le
tuiscint nach bhfuil sa ghrá idéalach seo ach cur i gcéill agus déanann sí chuile iarracht an
dearcadh traidisiúnta a bhréagnú:

Níl mo ghrá-sa
mar bhláth na n-airní
a bhíonn i ngairdín
(nó ar chrann ar bith)

Tugann an file le tuiscint dúinn go mbíonn i bhfad níos mó i gceist le grá ná moladh agus
íomhánna áille den leannán. Cruthaíonn sí pictiúr réadúil dá leannán dúinn agus déanann sí dís-
peagadh den íomhá rómánsúil falsa traidisiúnta agus cuireann sí an bhéim ar fad ar dheathréithe
an leannáin, ie. an duine grámhar, tuisceanach, flaithiúil, cineálta:

Ach is cuma sin.
Tugann sé dom 
úlla . . .

Mar sin, cé go bhfuil an file ag aoradh idéalachas na bhfilí rómánsúla sa dán seo, tá sé soiléir go
bhfuil sí ag iarraidh an dearcadh sin a bhí coitianta sna dánta grá a bhréagnú agus fírinne an ghrá
réadúil a nochtadh dúinn sa phróiseas.

Páipéar 2:   Ceist 2 Prós Ainmnithe,  Óisín i dTír na nÓg

Podchraoltaí  le Comhar na Múinteoirí Gaeilge
Buartha faoin mbéaltriail nua ? Ná bí. Tá Gaelscéal ar Scoil agus
Comhar na Múinteoirí Gaeilge anseo chun cabhrú leat. Éist le 
podchraoltaí a bheidh cabhrach don bhéaltriail nua, bunaithe 
ar na sraitheanna pictiúr agus topaicí comhrá eile atá ag
www.oideachas.gaelsceal.ie agus www.cnmg.ie

Páipéar 2:  Ceist 3 Filíocht Ainmnithe   

Gaeilge- Teastas SÓisearach 2012 le Mícheál Ó Ruairc
Páipéar 1:   Ceapadóireacht

B: Scéal/Eachtra
Ceap scéal a mbeadh an giota seo thíos oiriúnach mar thús leis:

“Táim tinn tuirseach den rud seo ar fad. Ní féidir liom cur suas leis a thuilleadh. Táim ag dul
amach . . .”

Phlab mé an doras i mo dhiaidh. Amach an geata liom agus rinne mé mo bhealach síos an
bóthar go dtí stad an bhus. Ní raibh sé féaráilte! Bhí mo thuismitheoirí tar éis cead a thabhairt do
mo dheartháir mór, Seosamh, dul amach lena chairde. Bhí siad ag dul chun breathnú ar an
mbanna ceoil miotal trom Motorhead a bheadh ag seinm san 02 oíche Dé Céadaoin seo
chugainn. Tá Seosamh i rang na hArdteistiméireachta. Ach ní raibh sásta cead a thabhairt dom
dul chuig an RDS coicís ó shin chun breathnú ar One Direction.

Cá raibh an bus? Bhí sé i gceist agam dul isteach sa chathair ar feadh an lae. Ní raibh aon
airgead agam le caitheamh agus mar sin bheadh orm an lá ar fad a chaitheamh ag breathnú
isteach trí fhuinneoga na siopaí. Bhris deoir faoi mo shúil. Ní raibh sé féaráilte! Aon rud a lorg
Seosamh ó mo thuismitheoirí thug siad dó go fonnmhar é. Ach aon rud a lorg mise uathu ní
bhfuair mé riamh ach an diúltú. “Ó, tá tusa i bhfad ró-óg chun a bheith ag dul amach le do
chairde i rith na seachtaine scoile. Fan go dtiocfaidh na laethanta saoire agus beidh cead agat dul
ansin . . .”

“. . . ach, a mham, ní bheidh One Direction in Éirinn le linn na laethanta saoire. Beidh siad in
Éirinn an mhí seo chugainn. Muna rachaidh mé chun féachaint orthu ní fheicfidh mé go deo iad.
Beidh mo chairde go léir ag dul . . .”

“. . . tusa agus do chairde!” “Ní deir tú é sin le Seosamh!”
“Tá Seosamh nach mór ocht mbliana déag d’aois, a Aoife. Tá sé i rang na hArdteistiméireachta.

Níl tusa ach cúig bliana déag. Nuair a bheidh tú an aois chéanna le Seosamh tabharfar cead duit
ach go dtí an t-am sin . . .”

“. . . beidh mé i mo phríosúnach sa teach seo gan
cead agam dul lasmuigh den doras. Táim bréan den
saol.” Cá raibh an bus? Thosaigh sé ag stealladh báistí
agus ní raibh cóta báistí ná scáth fearthainne  agam ná
cent rua i mo sparán. Bhris deoir faoi mo shúil arís ach an
babhta seo thosaigh mé ag caoineadh go géar. Ag an
nóiméad sin stop gluaisteán taobh le stad an bhus. Mo thui-
smitheoirí a bhí ann. “Suigh isteach, a Aoife,” arsa m’athair
liom go cneasta, “agus rachaimid ag siopadóireacht go dtí
an chathair. Nár chuala mé tú ag rá go bhfaca tú feisteas
álainn istigh i siopa Tammy Girl. Léim isteach.”

Ghlan mé na deora de mo leicne agus shuigh mé isteach
sa charr te, teolaí go fonnmhar.

Cad é sin don té sin?
Chuaigh mé chun aonaigh is dhíol mé mo bhó
ar chúig phunta airgid is ar ghiní bhuí óir;
má ólaim an t-airgead is má phronnaim an t-ór,
caidé sin don té sin nach mbaineann sin dó?

Má théim go coill chraobhach, ’piocadh sméara nó cnó,
‘bhaint úlla de ghéaga nó ‘buachailleacht bó;
má shínim seal uaire faoi chrann ‘déanamh só,
caidé sin don té sin nach mbaineann sin dó?

Má théimse chuig airneál is rince ‘gus spórt,
chuig aonach is rásaí ‘s gach cruinniú den tsórt;
má chím daoine súgach ‘s má bhím súgach leo,
caidé sin don té sin nach mbaineann sin dó?

Deir daoine go bhfuil mé gan rath is gan dóigh,
gan earra ná éadáil, gan bólacht nó stór;
má tá mise sásta ’mo chónaí i gcró,
caidé sin don té sin nach mbaineann sin dó?

Tá aithne agama ar chailín deas cneasta ‘gus cóir –
tá a píob mar an eala ‘s a leacain mar rós;
má bhíonn sí ‘gus mise san Inid faoi sheol,
caidé sin don té sin nach mbaineann sin dó?
Ní fios cé chum

Ceisteanna (iad ar cómharc)
A (Buntuiscint)
(i) Cé mhéad airgid a fuair an file ar an mbó? (véarsa 1)
(ii) Cad deir daoine ina thaobh? (véarsa 4)
(iii) Tá aithne aige ar chailín. Cén sórt cailín í? (véarsa 5)

B (Léirthuiscint Ghinearálta)
(i) Cad é téama an dáin, dar leat?
(ii) Luaigh dhá thréith atá ag an bhfile a chum an dán seo, ar leat. I gcás tréith amháin den 

dá thréith sin déan tagairt do théacs an dáin chun an tréith sin a léiriú.
(iii) An maith leat an dán seo? Cuir fáthanna le do thuairim. Is leor dhá fháth.    

má phronnaim – ma
thugaim
airneál – amuig i dteach
comharsan san oíche
éadáil – saibhreas
cró – outhouse
píob – muineál
leacain - cheek
Inid – Shrovetide 
(ón Nollaig go Cáisc – an 
t-am a phós daoine fadó)
faoi sheol – réidh le
pósadh

Gluais

Páipéar 11:  ROINN 11  FILÍOCHT Ceist 3

miotal trom – heavy
metal; 
diúltú – rejection; 
feisteas – outfit; 
leicne – cheeks; 
teolaí – warm.

Gluais

One Direction

Léamhthuiscint 100 marc = 50 marc agus 50 marc

Pointí Tábhachtacha i mbliana
• Dhá phíosa léamhthuisceana a bheidh ar Pháipéar 2
• Beidh na píosaí léamhthuisceana cosúil leis na píosaí a bhí ann le blianta beaga anuas 

maidir le fad agus dúshlán na teanga a bheidh sna léamhthuiscintí
• D’fhéadfaí go mbeadh focheist bainteach le Ceart na Teanga sa léamhthuiscint m.sh 

‘Aimsigh sampla den Tuiseal Ginideach Uatha in alt a dó’
• I gceist amháin ar a laghad iarrfar ar an iarrthóir tuiscint dhomhain a léiriú ar an bpíosa.

M.sh ‘‘Déan cur síos i d’fhocail féin ar an saghas duine é an príomhcharachtar atá luaite 
sa sliocht, dar leat. Ní gá níos mó ná cúig abairt a scríobh sa chuntas seo’. 

Ceart na Teanga
Bí cinnte go dtuigeann tú na téarmaí seo a leanas agus go bhfuil tú ábalta samplaí den
ghné sin a aithint.

Briathra - Bíonn gníomh i gceist le Briathar – Tóg, Ith, Ceannaigh srl.

Bíodh ar do chumas samplaí de na haimsirí a aithint. Féach siar ar na haimsirí go léir agus
téigh siar ar na samplaí atá déanta agat i mbliana sa rang.

• Aimsir Chaite
• Aimsir Láithreach
• Aimsir Fháistineach 
• Modh Coinníollach

Saorbhriathar – Bí ábalta samplaí den saorbhriathar sna haimsirí éagsúla a aithint freisin.
M.sh Rinneadh, Déanfar, Cuirtear

Aidiacht - Focal a thugann níos mó eolais faoin ainmfhocal nó a dhéanann cur síos air. 
Samplaí - Deas, ard, beag, mór

Ná déan dearmad – Leanann an aidiacht an t-ainmfhocal, de ghnáth, agus réitíonn sí leis de
réir tuisil, inscne agus uimhreach.
Samplaí – An bhean bheag ach an fear beag ach na buachaillí beaga

An tAinmfhocal - Duine, áit nó rud.
Samplaí – bean, scoil, leabhar, carr.

Ná déan dearmad Dé ghnáth bíonn Uimhir Uatha & Uimhir Iolra ag chuile ainmfhocal. 

Na Réamhfhocail - Tá dhá chineál réamhfhocail ann sa Ghaeilge

Samplaí
Bean ach na Mná
Scoil ach na Scoileanna
Leabhar ach na Leabhair
Carr ach na Carranna

Réamhfhocail Shimplí

Ag, ar, as ó, i, le, do, de, faoi, chuig, um, 
thar, trí, gan, idir, roimh

Réamhfhocail Chomhshuite –
Bíonn dhá chuid sa réamhfhocal
comhshuite : 
réamhfhocal simplí & ainmfhocal

Ar feadh, ar son, de réir, i lár, le haghaidh,
i rith, tar éis, os comhair

Forainm Réamhfhoclach - 
Réamhfhocal simplí & Forainm
Samplaí

Aidiacht Bhriathartha - Cuireann an aidiacht bhriathartha in iúl an staid ina bhfuil rud/ duine
tar éis gnímh áirithe 
M.sh Tá an obair bhaile déanta, Tá an dinnéar ullmhaithe

Ainm Briathartha - An ‘ing’ sa Bhéarla

Séimhiú - An ‘h’
Samplaí - Mo mhála, an bhean, an Fhrainc,  a chóta, do chairde, Ní chuireann sé..., Ar chuir tú...,
má théann..., sa charr.

Urú - Litir bheag a chuirtear roimh an bhfocal 
Samplaí
Ar an gcat, faoin mbord, chuig an ngaráiste, i nGaillimh, ón bpáirc, An gcuireann..., 
An ndéanann..., Dá mbeadh..., ár gcairde

An Tuiseal Ginideach – Féach ar na samplaí seo thíos agus ná déan dearmad súil siar a chaitheamh
ar na rialacha a bhaineann leis an Tuiseal Ginideach i do théacsleabhar freisin.

Bíonn an Tuiseal Ginideach den ainmfhocal i gceist sna cásanna seo a leanas:

1. Dhá ainmfhocal - dhá ainmfhocal ag teacht le chéile nach ionann ciall dóibh ach gaol 
éigin eatarthu, cuirtear an dara ceann sa Tuiseal Ginideach
Samplaí - fear an phoist, carr Phóil, óráid an mhúinteora

2. Réamfhocal comhshuite – tar éis, i rith, os comhair, ar feadh...
Samplaí -  tar éis scoile, os comhair an tí, i rith an tSamhraidh, ar feadh míosa, de réir an 
údair, de bharr na gciorruithe, ar son na cúise, i measc na ndaoine, i gcoinne an rúin, ag 
tús na haiste, i lár na hoíche

3. Réamhfhocail áirithe - chun, dála, trasna, timpeall
Samplaí – imithe chun donais, dála an scéil, trasna na páirce, timpeall na háite

4. Ainm Briathartha – ag déanamh, ag glanadh, ag moladh
Samplaí – ag déanamh na hArdteiste, ag tógáil tí, ag glanadh an tseomra, ag moladh an 
scannáin

5. Focail a chuireann cainníocht in iúl – go leor, a lán, níos mó, tuilleadh...
Samplaí – a lán ama, go leor airgid, níos mó eolais, tuilleadh oibre

ar+mé  = orm
le + mé = liom
ag+ sinn = againn
chuig + tú = chugat

Samplaí: sroichte, caite, ite, faighte, ceaptha, curtha, foghlamtha, ceannaithe, scríofa, ráite,
tugtha, léite, luaite, briste

Doing  = ag déanamh 
Selling = ag díol
Looking = ag féachaint
Discussing  = ag plé
Praying = ag guí
Sitting = ag suí
Asking = ag fiafraí
Buying = ag ceannach
Announcing = ag fógairt

Driving = ag tiomáint
Opening = ag oscailt
Believing = ag creidiúint
Hearing = ag cloisteáil
Travelling = ag taisteal
Guessing = ag tomhas
Living = ag maireachtáil
Telling = ag insint

bP – faoin bplanda
gC – ar an gcapall
dT – i dtír
bhF – ar an bhfuinneog

mB – ar an mballa
nD – i ndáiríre
nG – ar an ngeata 

Forainm Pearsanta - Focal a úsáidtear in áit
an ainmfhocail
M.sh Bhí Máire ann aréir – Bhí sí ann aréir.

Samplaí

Mé, tú, sé, sí, sinn ( muid), sibh, siad

ar scoil

Bain Triail as seo
Cuir na focail anseo isteach sna colúin chearta
orm, le linn, ar, i, saor, óg, Máire, chuaigh, brúigh, in aghaidh, sibh, rompu, ith, mé, carr, árasán,
chugat, fuar, aige, de bharr, bán, sinn, pictiúrlann, déanaim, faoi

Freagraí

Ainmfhocal Aidiacht Briathar Forainm Forainm Réamhfhocal Réamhfhocal 
réamhfhoclach Simplí comhshuite

Ainmfhocal Aidiacht Briathar Forainm Forainm Réamhfhocal Réamhfhocal
réamhfhoclach Simplí comhshuite

Máire fuar chuaigh mé orm ar de bharr 
pictiúrlann bán brúigh sinn chugat faoi in aghaidh
Carr óg ith sibh rompu i le linn 
Árasán saor déanaim

An Chluastuiscint  - Ardteist – Gnáth- & Ardleibhéal

• Tá trí chuid sa chulastuiscint 
- Cuid A  - Fógraí
- Cuid B  - Comhráite
- Cuid C  - Píosaí Nuachta

• Tá 60 marc ar fáil sa rannóg seo
• Tógfaidh an chuid seo thart ar 20 nóiméad 
• Is é an téip chéanna a bhíonn ann don Ardleibhéal agus don Ghnáthleibhéal ach 

cuirtear ceisteanna difriúla ag an dá leibhéal.
• Éist go minic le Raidió na Gaeltachta, is féach ar TG4 roimh an gcluastuiscint
• Téigh siar ar an bhfoclóir tábhachtach anseo freisin mar ullmhúchán breise.

Eagraíochtaí agus seirbhisí- Luaitear eagraíochtaí éagsúla agus seirbhisí faoi leith ar an téip
go minic

• Bord na Gaeilge
• Conradh na Gaeilge
• Gael-Linn
• Glór na nGael
• Comhar na Múinteoirí Gaeilge
• Comhdháil Náisiúnta na Gaeilge
• Foras na Gaeilge
• Raidió Teilifís Éireann
• Raidió na Gaeltachta
• Bus Éireann
• Údarás na Gaeltachta
• Raidió na Life
• Imram
• TG4 
• Glór na nGael 
• Gaelscéal
• An Gúm 

An Chomhairle Ealaíon - Arts Council
Aonach Earcaíochta - recruitment fair
Cathaoirleach - chairman
Ceannasaí - head
Coimisinéirí Ioncaim - Revenue Commissioners
Coiste Réigiúnach - regional committee
Coistí Forbartha - development committees
Comhar Creidmheasa - credit union
Earcach/earcaigh - recruit/recruits
Feidhmeannach/feidhmeannaigh - official/officials
Ionad Fiontair - enterprise centre
Ionad Pobail – community centre
Oifigeach Caidrimh Phoiblí - PR officer
Oifigeach/oifigigh pearsanra – officer /personnel
officers
Printíseach/printísigh apprentice/apprentices
Rannóg na gCeapachán - appointments' section 

Cáilíochtaí – qualifications
Pearsantacht thaitneamhach - 
pleasant personality
Cairdiúil – friendly
Taithí riaracháin - administrative 
experience
Taithí ríomhaireachta -  computer 
experience

Spriocdháta - closing date
Líofacht/líofa sa Ghaeilge - fluent in Irish
Scileanna rúnaíochta - secretarial skills
Céim – degree

Na Ranna Rialtas
An Roinn Oideachais agus Eolaíochta - The Department of Education and Science
An Roinn Ealaíon, Oidhreachta agus Gaeltachta - The Department of  Arts Heritage and the
Gaeltacht.
An Roinn Gnóthaí Eachtracha - The Department of Foreign Affairs.
An Roinn Leasa Shóisialaigh - The Department of Social Welfare.
An Roinn Airgeadais - The Department of Finance
An Roinn Comhshaoil - The Department of the Environment

Logainmneacha 
Teach Laighean
Aras an Uachtaráin 
Tithe an Rialtais - Government Buildings
Sráid Uí Chonaill - O'Connell Street
Sráid Chill Dara - Kildare Street
Páirc an Fhionnuisce - Phoenix Park
Baile na hAbhann
Ros Muc
An Spidéal

An Daingean
Gort an Choirce
Gaoth Dobhair
Coláiste na Tríonóide - Trinity College
Ollscoil Chathair Átha Cliath - Dublin City
University
Coláiste na hOllscoile, Corcaigh - 
University College Cork

Canúintí  - Uaireanta deirtear rudaí ar shlite difriúla sna
canúintí éagsúla

Béarla Cúige Uladh Cúige Chonnacht Cúige Mumhan
Something rud inteacht rud eicint rud éigin
Play seinm seinm seinnt
Fast gasta sciobtha tapa/ tapaidh
Every achan chuile gach/ gach aon

Rudaí breise – bí cúramach faoi na rudaí seo a leanas
• Laethanta na seachtaine
• Na contaetha
• Míonna na bliana
• Uimhreacha, dátaí,

Na Cluichí Oilimpeacha - I mbliana beidh na Cluichí Oilimpeacha ar siúl, tabhair
sracfhéachaint ar an bhfoclóir seo agus coinnigh cluas amach dó 

• cluiche ceannais: final 
• cluiche leathcheannais: semi final match
• foireann: team
• bonn óir: gold medal
• bonn airgid: silver medal
• bonn cré umha: bronze medal
• duais: prize
• urraíocht: sponsorship 

Ádh mór sna scrúduithe ó Chomhar
na Múinteoirí Gaeilge

Coinnígí súil ar láithreán gréasáin
www.cnmg.ie  agus ar ár leathanach

Facebook  
Comhar na Múinteoirí Gaeilge

Foclóir a bhaineann le Poist

Comhairle Gairmthreorach 

Tairiscintí ar shíntiúis Gaelscéal ar Scoil
Tá síntiúis do Gaelscéal ar Scoil le fáil ar phraghas speisialta íseal do mhúinteoirí agus do dhaltaí. Chomh maith le praghas
speisialta faigheann múinteoirí a ghlacann síntiúis : 

Dearbhán do Chló Iar-Chonnacht saor in aisce don mhúinteoir!
Tá Gaelscéal ar Scoil i gcomhar le Cló Iar-Chonnacht ag tabhairt deise do mhúinteoirí
dearbhán luach €20 saor in aisce a bhuachan má chuireann siad isteach ordú de thrí
shíntiús ar a laghad do Ghaelscéal!

agus: Cóip de Ghaelscéal saor in aisce don mhúinteoir!

Tá Gaelscéal ar Scoil ag tabhairt deise do mhúinteoirí a chuireann ordú mór isteach 
dá ranganna cóip den nuachtán a fháil dóibh féin, saor in aisce, don chuid eile den scoilbhliain!

Is féidir foirm síntiúis a íoslódáil ag www.gaelsceal.ie nó www.oideachas.gaelsceal.ie . 

Is féidir teagmháil a dhéanamh leis an gcomhordaitheoir oideachais ag scoil@gaelsceal.ie nó 091-897766.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Sraith phictiúir – Caitheamh Aimsire
Uair sa mhí beidh Gaelscéal ag cur sraith phictiúr ar fáil. Is é an aidhm atá leis an tsraith phictiúir aonarach, spreagúil agus dhathúil seo ná
go mbeidh daltaí in ann cleachtaí a dhéanamh ar conas comhrá a dhéanamh bunaithe ar shraith phictiúir ón chéad bhliain ar aghaidh.

OSPS - Oideachais Shóisialta Phearsanta agus slÁinte

Tuilleadh ábhair do mhúinteoirí 
agus do dhaltaí le fáil ag
www.oideachas.gaelsceal.ie

Caithfidh muid déileáil le cáineadh
agus moladh ar bhonn laethúil.
Léann muid leabhair agus ailt a
mhaíonn nár cheart daoine a
cháineadh agus gur cheart dúinn iad
a mholadh. Is deacair déileáil le
cáineadh. Is féidir leis an cháineadh
goilliúint ar dhuine, go háirithe má
tá lagmheas agat ort féin. Tá
cineálacha difriúla cáinte ann:

Léirmheastóireacht chuiditheach
Is é aidhm na léirmheastóireachta

cuidithí ná cúnamh a thabhairt do
dhaoine. Sampla de cháineadh
cuiditheach ná nuair a dhéanann
múinteoir léirmheas ar d'obair
bhaile, obair ranga agus scrúduithe.
Tríd an cháineadh a dhéanann an
múinteoir is féidir leat feabhas a
chur ar do chuid oibre. Is ceart díriú

ar na pointí a luann sí, iad a fheabh-
sú agus tairbhe a bhaint as an méid a
dúirt sí. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir leis an léirmheastóireacht
chuiditheach bheith chun leasa
duine má úsáidtear i gceart é. Is
féidir le cairde agus leis an teagh-
lach léirmheastóireacht
chuiditheach a dhéanamh ort agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht Dhiúltach
Is féidir leis an léirmheastóireacht

dhiúltach goilliúint ar dhaoine. Go
minic nuair a dhéanann daoine
léirmheastóireacht dhiúltach is
mian leo an duine eile a mhaslú
ionas go mothóidh siad go dona
fúthu féin. Sampla den léirmheast-
óireacht dhiúltach ná duine ag
insint do dhuine eile go bhfuil a
smideadh ag breathnú go
huafásach. Go hiondúil déanann
daoine léirmheastóireacht dhiúl-
tach mar go mothaíonn siad go dona
fúthu féin. Má dhéanann duine
léirmheastóireacht dhiúltach ort
cuimhnigh go bhfuil siad á déanamh

mar go mothaíonn siad go dona
fúthu féin. 

Moladh
Is rud simplí, cumhachtach é an

moladh. Mothaíonn daoine go maith

nuair a fhaigheann siad moladh. Tá
buntáistí go leor ag baint le moladh a
thabhairt, mar shampla ardmheas
ort féin agus féinmhuinín. Nuair a
bhíonn tú ag moladh duine tá sé táb-
hachtach a bheith macánta faoi. Níl

aon mhaith le moladh a thabhairt do
dhuine mura bhfuil tú macánta faoi.
Tá sé deacair ag daoine áirithe
glacadh le moladh. Má fhaigheann
tú moladh, bain taitneamh as agus
glac buíochas as.

Cáineadh agus Moladh

Gníomhaíocht 
Déan iarracht an ceithre abairt seo a leanas a athrú ó cháineadh go
moladh.

1. Cad a tharla do do ghruaig? Tá an chuma air gur búistéir a ghearr 
do ghruaig! 

_______________________________________________________________________________________

_______________________________________________________________________________________

2. Tusa ag casadh amhráin ag an cheolchoirm? Ní chasfaidh tú 
coirnéal! 

_______________________________________________________________________________________

_______________________________________________________________________________________

3. Tharraingeodh mo dheirfiúr trí bliana d’aois pictiúr níos fearr ná an 
pictiúr atá tarraingthe agatsa! 

_______________________________________________________________________________________

_______________________________________________________________________________________

4. Ní bhainfidh tú A amach ar an  tionscnamh sin. Níl sé sách maith.

_______________________________________________________________________________________

_______________________________________________________________________________________

Obair sa Rang
Déan liosta de shamplaí den
léirmheastóireacht
chuiditheach agus den
léirmheastóireacht dhiúltach. 

OSSP - Oideachas Saoránach Sóisialta Polaitiúil

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

www.oideachas.gaelsceal.ie

Gníomhaíocht bunaithe ar
chúrsaí agus páirtithe polaitiúla

Gníomhaíocht 
1. Mar ghrúpa roghnaigh ceist 

thábhachtach. Tá cúig 
nóiméad agaibh chun 
cinneadh a dhéanamh. 
Is féidir an cheist a bheith 
bunaithe ar:

• Rud éigin a chuireann 
fearg oraibh

• Rud éigin a cheapann sibh 
atá míchothrom

• Rud éigin atá sibh in ann 
a athrú

• Rud éigin ba cheart a 

bheith athraithe
• Rud éigin a mothaíonn 

sibh láidir faoi.

Is féidir ceist a bhfuil taithí
agaibh féin air a roghnú. Seans go
mbainfeadh sé leis an scoil, leis

an bpobal nó leis an mbaile a
bhfuil sibh i bhur gcónaí ann.
B’fhéidir gur ceist chothro-
maíochta agus chomhionannais a
bheadh ann nó ceist a ardaíodh i
ranganna roimh ré. Bhur
gcomhairle féin.

3. Ar an mbileog oibre Forógra
Páirtí, caithfidh tú trí phointe a
scríobh síos faoin gceist tháb-
hachtach a roghnaigh sibh agus a
rá cén fáth gur roghnaigh sibh é.
Cén fáth gur cheart do dhaoine
tacú le bhur bpáirtí?

4. Anois go bhfuil ainm páirtí,
lógó agus ceist thábhachtach a
mothaíonn bhur bpáirtí láidir faoi
roghnaithe agaibh, cén chaoi a
ndéanfaidh sibh feachtas chun
poiblíocht a fháil le haghaidh
bhur gceiste agus chun daoine a
spreagadh le vótáil daoibh? Céard
iad bhur straitéisí feach-
tasaíochta?

5. Cén chaoi a gcuireann sibh
sibh féin i láthair i rith an fheach-
tais? Cuimhnigh go mbeidh
daoine ag vótáil DAOIBHSE agus
ar son bhur gceiste. Cad é an
íomhá atá sibh ag iarraidh a chur i
láthair nuair a bhreathnaíonn
daoine oraibh? 

Nuair atá an ceacht
críochnaithe ag na daltaí,
fiafraigh de cheannairí na bpáir-
tithe a gcuid oibre a ghreamú den
bhalla. Cuir i láthair an t-ábhar os
comhair an ranga agus labhair ar a
bhfuil déanta. 

(Gníomhaíocht cruthaithe ag 
Conor Harrison agus PDST) 

2. Nuair a roghnaíonn sibh an cheist tá sibh chun páirtí polaitíochta a bhunú in éineacht le daoine eile a
mhothaíonn láidir faoin gceist chéanna. Tá deich nóiméad ag an ngrúpa chun cinneadh a dhéanamh ar ainm
bhur bpáirtí polaitíochta agus chun lógó a dhearadh. Líonaigí isteach é ar bhileog oibre  Lógó Páirtí / Siombail.
Ainmnigh ceannaire páirtí taobh istigh den ghrúpa. Caithfidh sibh prionsabail agus sluán a bhunú. Tabharfaidh
na prionsabail le fios cé atá in ann a bheith páirteach sa pháirtí. An bhfuil polasaí agaibh ar chomhionannas? Cén
chaoi a ndéannann sibh cinneadh? Déan sluán atá feiliúnach do phrionsabail agus do pholasaithe an pháirtí.

Seo cuid de na siombailí / lógónna atá ag na príomhpháirtithe polaitíochta in Éirinn. Tá páirtithe ann freisin,
cosúil leis an gComhar Críostaí, an Páirtí Cumannach, Muintir na hÉireann, an Páirtí Sóisialach Náisiúnach,
Páirtí an Dlí Nádúrtha, Sinn Féin Poblachtach, Socialist Workers Party agus Páirtí na nOibrithe srl.

Úsáid an bosca thíos chun ainm do pháirtí agus an tsiombail a chur in iúl. Mínigh céard a chiallaíonn an 
tsiombail.

Lógó Páirtí / Siombail Roghnaigh muid an tsiombail / lógó seo mar: 

Nóta do mhúinteoirí

Tabharfaidh an ceacht seo
deis do dhaltaí tuiscint a fháil
ar conas a fhoirmítear páirtithe
polaitíochta. Cuirfear béim ar
chúrsaí atá tábhachtach do na
daltaí féin agus ar dhóigheanna
le daoine eile a chur ar an aird-
eall faoi na cúrsaí sin. Mar
chuid den cheacht smaoi-
neoidh na daltaí ar straitéis
feachtasaíochta le fógraíocht a
dhéanamh ar cheisteanna táb-
hachtacha agus le daoine a
spreagadh le vótáil dóibh. Cuir
teorainn chúig nóiméad le gach
tasc chun fócas a thabhairt do
na daltaí. Ba cheart gur leor
ama é sin le haghaidh aiseolais
ar an ngníomhaíocht. B’fhéidir
go dteastódh leidíocht ó chuid
de na grúpaí chun iad a chur ag
smaoineamh faoi céard a
chaithfidh siad a dhéanamh.
Tabhair cóip de lógó na bpáir-
tithe do gach grúpa agus
leathanach forógra.

SRAITH PICTIÚR 3 
FOCLÓIR
1. Aerfort Bhaile Átha Cliath
2. Lár na cathrach
3. Timpeall na cathrach 
4. Na Radhairc shuimiúla
5. An túr solais
6. An zú
7. Páirc an Fhionnuisce
8. Staid nua an Aviva
9. Béile i mbialann deas
10. Dráma 

CEISTEANNA
1. An gceapann tú gur bhain siad 

taitneamh as an lá?
2. An dtaitneodh turas mar seo 

leatsa?
3. Cá ndeachaigh tú ar laethanta 

saoire anuraidh?
4. An raibh tú riamh ag gairdín na

n-ainmhithe/an Zú?

NATHANNA BREISE 
• I dtosach báire
• Ina dhiaidh sin
• Tar éis tamaill
• Ag deireadh an lae
• Bhuel…
• De réir dealraimh 
• Bhí siad caite amach!
• Is léir gur bhain gach duine 

an-taitneamh as an lá!
• Bhí na cailíní stiúgtha leis an 

ocras

Múinteoirí féachaigí ar leathanach facebook Chomhar na Múinteoirí
Gaeilge chun cóip de bhileog oibre do dhaltaí atá oiriúnach do na sraith pic-
tiúr a fháil don rang

AN CÚLÚ EACNAMAÍOCHTA – ÉIRE 2012 –
CÉARD A THARLA?

Ailt chabhracha bunaithe ar ‘Ábhar
beagáinín níos deacra’ don Bhéaltriail 2012’
An cúlú eacnamaíochta
Ní féidir a shéanadh go bhfuil drochbhail ar chúrsaí eacnamaíochta na tíre seo faoi láthair. Bhí
airgead againn go flúirseach cúpla bliain ó shin, le linn ré an Tíogair Cheiltigh, ach tá an ré sin thart
anois agus an tíogar imithe uainn! Is fadhb mhór í an cúlú eacnamaíochta in Éirinn inniu dar liom
mar tá go leor daoine dífhostaithe agus míshásta. Rinne an rialtas go leor leor ciorruithe le cúpla
bliain anuas agus tá scata daoine ag fulaingt de bharr na gciorruithe sin. D’eascair a lán fadhbanna
as an gcúlú eacnamaíochta. Tá go leor daoine dífhostaithe anois. Tá a lán daoine óga ag dul ar
imirce anois chomh maith. Tá aithne agamsa ar chúpla duine ó mo cheantar féin a d’imigh chun na
hAstráile anuraidh. Tá súil agam nach mbeidh orm féin dul ar thóir oibre thar lear nuair a bheidh an
scoil fágtha agam. Lá i ndiaidh lae anois, cloistear scéalta sna meáin faoi mhonarchana ag dúnadh,
oibrithe á ligean chun bealaigh, rátaí dífhostaíochta ag ardú. Táim tinn tuirseach de na scéalta seo!

Na difríochtaí a thug mise faoi deara i mo shaol
Cinnte, chuir an cúlú eacnamaíochta isteach ormsa. Déarfainn go raibh éifeacht ag an gcúlú ar gach
duine in Éirinn, beagnach. I mo cheantar féin thug mé faoi deara gur dhún go leor siopaí áitiúla síos
an bhliain seo caite. Chomh maith leis sin, ní thugann mo thuismitheoirí airgead póca dom a thuil-
leadh. Ach tuigim nach féidir leo. Caithfimid a bheith níos cúramaí faoi chúrsaí airgid anois. An
samhradh seo caite, fuair mé post samhraidh chun roinnt airgid a shaothrú dom féin. Bhí an t-ádh
liom an post a fháil mar níor éirigh le go leor de mo chairde post a fháil, bhí cúrsaí chomh dona sin!
Tá an t-ádh dearg liom freisin mar tá mo thuismitheoirí
fós ag obair, buíochas le Dia.  

Cén réiteach atá ar na fadhbanna seo?
Bhuel, níl a fhios agam chun a bheith macánta. Caithfidh
mé a admháil, nach bhfuil mórán suime agam sna cúrsaí
seo agus nach dtuigim cúrsaí eacnamaíochta ró-mhaith
ach an oiread.  Ach is dócha go gcaithfimid a bheith
dóchasach faoi chúrsaí mar ní bhíonn in aon rud ach seal,
mar a deir an seanfhocal agus is dóigh liom gur fíor dó. 

CÚINNE NA TEICNEOLAÍOCHTA
Bain triail as an tasc seo le rang idirbhliana 

• Foghlaimeoidh na daltaí conas íomhánna a aimsiú/úsáid ón idirlíon
• Cuirfidh siad snas ar a gcuid scileanna ríomhaireachta trí mheán na Gaeilge
• Is modh maith é seo chun dul siar a dhéanamh ar thopaic atá déanta cheana féin 
• Ag deireadh na bliana beidh fillteán deas acu don Ghaeilge

Roghnaigh topaic éigin atá clúdaithe agat sa rang don seisiún m. sh: ‘An Caitheamh Aimsire is
Fearr Liom’, ‘ An Clár Teilifíse is Fearr Liom’. 

Bí cinnte tascanna agus treoracha soiléire a thabhairt don rang, mar shampla:

Chun lán-mharc a ghnóthú don tasc seo caithfidh tú;
1. Alt a scríobh ar an topaic  [150 focal ar a laghad]
2. Úsáid a bhaint as 4 íomhá
3. clónna difriúla [fonts] a úsáid 
4. Leas a bhaint as Wordart don teideal
5. Bheith fíor-chúramach faoi litriú agus rialacha gramadaí na Gaeilge sa phíosa

CONAS ÍOMHÁ A AIMSIÚ & A ÚSÁID
1. Téigh chuig www.google.ie

2. Osclóidh leathanach mar seo
• Cliceáil ar ‘Gaeilge’
• Cliceáil ar Íomhánna
• Cuardaigh an íomhá atá uait

3. Déan deas-chliceáil ar an
Íomhá agus roghnaigh ‘Save as’
nó ‘ Copy’ 

4. Má roghnaíonn tú ‘copy’ beidh 
tú ábalta ‘paste’ a dhéanamh sa doiciméid.
Nó má roghnaíonn tú ‘Save as’ téigh chuig ‘insert’ pictiúr chun an íomhá a chur 
isteach i do dhoiciméid.  

Nathanna deasa le foghlaim
Ní bhíonn in aon rud ach seal
Tá an t-ádh dearg liom
Caithfidh mé a admháil
Ní féidir a shéanadh 

Forlíonadh na Múinteoirí ó Chomhar na Múinteoirí Gaeilge

Foclóir
Athrú ollmhór
Ré an Tíogair Cheiltigh thart
An tír i sáinn 
Géarchéim eacnamaíochta/
lag trá eacnamaíochta
Easpa airgid
Easpa dóchais
Easpa muiníne

Na fadhbanna a d’eascair ón gCúlú 
Eacnamaíochta
Comhlachtaí / Siopaí ag dúnadh síos
Eastáit tithíochta folamh
Fadhb na bochtaineachta ar leac an dorais arís
Dífhostaíocht & duairceas i réim 
Imirce agus an bád bán ag mealladh na n-óg

Cé atá freagrach?
An rialtas / Na polaiteoirí?
Pobal na hÉireann?

Na Forainmneacha Réamhfhoclacha
Is cumasc é an forainm réamhfhocal de ‘réamhfhocal’ + ‘forainm’, mar shampla: 
‘ar’ + ‘mé’ = orm; ‘chuig’ + ‘sé’ = chuige; ‘do’ + ‘tú’ = duit.

R. 1ú 2ú 3ú f 3ú b 1ú Iol 2ú Iol 3ú  Iol.
ar orm ort air uirthi orainn oraibh orthu
ag agam agat aige aici againn agaibh acu
as asam asat as aisti asainn asaibh astu
chuig chugam chugat chuige chuici chugainn chugaibh chucu
de díom díot de di dínn díbh díobh
do dom duit dó di dúinn daoibh dóibh
faoi fúm fút faoi fúithi fúinn fúibh fúthu
i ionam ionat ann inti ionainn ionaibh iontu
le liom leat leis léi linn libh leo
ó uaim uait uaidh uaithi uainn uaibh uathu
roimh romham romhat roimhe roimpi romhainn romhaibh rompu
thar tharam tharat thairis thairsti tharainn tharaibh tharstu

Samplaí:
Is féidir linn an doras a oscailt.
Níl suim dá laghad aici sa spórt.
Bhain an madra geit asam.
Má bhrostaimid beimid sa bhaile rompu.
Chuaigh an carr tharainn faoi luas ard.

Freagraí ar CnG 5!
(i)bhus  (ii)mheánlae  (iii)gcruachás  (iv)mhaidin . . . go hoíche  (v)dhoras  (vi)fhreagra
(vii)fhuinneog.

Cúinne na gramadaí 6

Filíocht Chomónta Ainmnithe:
An tEarrach Thiar  le  Máirtín Ó Direáin

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Prós Comónta Ainmnithe:
Dís  le  Siobhán Ní Shúilleabháin

Cúlra an dáin:
Seo ceann de na dánta is fearr atá

cumtha ag Máirtín Ó Direáin. Bhí Ó
Direáin den tuairim gurbh iad na focail,
an friotal agus an teanga na rudaí ba
thábhachtaí i ndán. Ba chuma, ar
bhealach, dar leis, faoi na smaointe agus
faoin tsamhlaíocht fiú. Seo mar a labhair
sé sa Réamhrá a bhí aige leis an gcnu-
asach Ó Mórna agus Dánta Eile (1957):

‘B’éigean dom rithim mo chuid
filíochta a bhunú ar rithim nádúrtha na
teanga féin mar a chuala mé í, gan a
malairt á cloisteáil agam ar feadh seacht
mbliana déag de mo shaol. . . Is dualgas
don fhile focal a chur ag rince os ár
gcomhair . . .’

Baineann sé úsáid as an bhfealsúnacht
seo sa dán An tEarrach Thiar. Ligeann sé
do na focail an pictiúr a dhathú, an scéal
a insint, an ceol a chumadh. Cruthaíonn
sé pictiúr de shlí bheatha mhuintir Árann
agus ar áilleacht an oileáin le linn an ear-
raigh sa dán. Ba mhaith a thuig sé, is léir,
go raibh meath ag teacht ar an saol trai-
disiúnta, primitíbheach sin in Árainn
agus go raibh deireadh ré an oileáin ag
teannadh leis go gasta.

Sraith de cheithre phictiúr atá sa dán,
gach ceann acu níos deise ná a chéile. Tá
radharc faoi leith i ngach véarsa. Anuas
ar na radharcanna tá fuaimeanna agus
dathanna a chruthaíonn an t-earrach san
anallód ina steilibheatha dúinn.

Déan cur síos gairid ar an gcaidreamh atá,
dar leat, idir an bhean agus an fear sa
ghearrscéal Dís.

Is beag caidreamh atá eatarthu i ndáiríre! Is
lánúin phósta iad agus tá leanbh acu. Sa
ghearrscéal seo dírítear aird an léitheora ar an
gcaidreamh atá eatarthu. Ní fhaighimid ach
sracfhéachaint bheag bhídeach ar an
gcaidreamh sin, áfach. Buailimid leo um
thráthnóna ina dteach cónaithe. Tá an fear ina
shuí cois na tine ag léamh an nuachtáin.Tá an
bhean suite trasna uaidh. Tá an leanbh ina
chodladh sa phram in aice láimhe.

Níl fonn cainte ar an bhfear. Tá a chloigeann
sáite sa nuachtán aige agus é an-soiléir nach
dteastaíonn uaidh a bheith ag comhrá lena
bhean chéile. Ar an dtaobh eile den scéal, tá sé
soiléir go dteastaíonn go géar ón mbean babhta
cainte a bheith aici lena fear céile. Tá sé soiléir
go bhfuil deighilt mhór eatarthu mar lánúin. Tá
sé soiléir freisin gur beag an meas atá ag an
bhfear seo – Seán – ar a bhean chéile. Tá sí
curtha ina háit – ina bosca – aige. Is fúithi siúd
cúramaí an tí ar fad agus aire a thabhairt don
leanbh ina dteannta. Ní theastaíonn uaidh aon
rud a chlos uaithi a chuirfeadh a háit sin i

mbaol.
Bíonn ionadh agus alltacht air a chloisteáil

uaithi go bhfuil sí míshona nó go bhfuil saoirse
de chineál ar bith de dhíth uirthi. Ní theast-
aíonn uaidh aon rud a chloisteáil faoi bhean an
tsuirbhé ach oiread. Ní theastaíonn uaidh an
socrú atá eatarthu a athrú ar ór nó ar airgead.
Ní úsáideann sé a hainm riamh nuair a
labhrann sé léi. Is fear céile ar an tseandóigh é.
Ní theastaíonn uaidh éisteacht léi agus titeann
sé ina chodladh faoin bpáipéar agus í fós ag
rámhaille léi, dar leis, faoi shaol na mban!

Níl ach drochchaidreamh eatarthu. Níl
tuiscint dá laghad ag an bhfear ar fhadhbanna,
ar thnútháin nó ar mhíshonas a mhná céile. Níl
uaidh ach an saol socair, síochánta, eagraithe
atá á chaitheamh aige a choinneáil sa tsiúl.

Cleachtaí:
(i) An mbeidh cupán tae (ag:tú), a Mháire?
(ii) Bhain sé (de:sé) a chóta.
(iii) Cad atá ag teastáil (ó:siad)?
(iv) Tá aithne (ag:sé) (ar:sinn).
(v) Níl maitheas ar bith (i: sí).
(vi) Tá talamh bhog (faoi:tú).
(vii) Tháinig na héin (chuig:sinn).

Gluais
caidreamh – relationship
deighilt – division
ag rámhaille – droning on
tnútháin – expectations.

I véarsa a haon tá fear ag obair sa ghort:
Fear ag glanadh cré
De ghímseán spáide . . .
Binn an fhuaim . . .

Sa darna véarsa tá fear eile ag baint feamainne ar an trá:
Fear ag caitheadh
Cliabh dá dhroim . . .
Ar dhuirling bháin . . .

I véarsa a trí feicimid go bhfuil na mná ag obair i dteannta na
bhfear ar an trá:

A gcótaí craptha,
Scáilí thíos fúthu:
Támh-radharc síothach . . .

Agus sa véarsa deiridh is ar an bhfarraige atá
siad ag saothrú:

Currach lán éisc
Ag teacht chun cladaigh
Ar ór-mhuir mhall . . .

Is cumasach agus is iontach na
pictiúir a chruthaíonn an file

dúinn sa dán. Seo ceann de na
dánta is fearr agus is snoite de

chuid an Direánaigh. 
Pictiúr lom, ealaíonta.

Patricia Uí Fhlaithearta, 
Comhairleoir Gairmtreorach

Tá sé tagtha chuig an am sin den
bhliain arís ina mbeidh go leor
turasóirí ag teacht ar cuairt
chugainn ó chuile thaobh den
domhan, le cúnamh Dé. Tá  fás
tagtha ar an méid daoine atá ag
fanacht i dtithe ósta, ag ithe sna
bialanna agus ag fanacht i dtithe
príobháideacha le tamall anuas mar
gheall ar mhéadú in am
siamsaíochta, aerlínte le táillí íseal,
cóiríocht ar bheagán costais/fhei-
dhmeannaigh agus rochtain ar ion-
aid nua turasóireachta.  Tá athrú
tagtha ar an gcineál turasóir ó na
gníomhaíochtaí traidisiúnta, mar
shampla,  saoire gréine, gainimh
agus trá go dtí réimse leathan de
ghníomhaíochtaí nua. Tá
turasóireacht chultúrtha,
turasóireacht eachtrúil, spóirt agus
gníomhaíochtaí siamsaíochta agus
éiceathurasóireacht i measc na
ngníomhaíochtaí nua. Cuireann  sé
seo deiseanna nua ar fáil do Éirinn
chun earnáil na turasóireachta agus
an tionscal cultúrtha a fhorbairt
agus a scaipeadh amach.

Deir Fáilte Éireann gurb iad na
turasóirí atá ag iarraidh radharcan-
na agus cultúir an cineál cuairteoir
is fearr d’Éirinn mar go mbíonn siad
ag iarraidh foghlaim faoin tír agus
faoin gcultúr agus bhaineann siad
taitneamh as cuairt a thabhairt ar
radharcanna stairiúla agus cultúrtha
na tíre.

Deiseanna Gairme
Tugann turasóireacht a lán

deiseanna gairme do dhaoine a
bhfuil spéis acu san earnáil seo, mar
go mbíonn líon mór daoine le róil
éagsúla ag teastáil , mar shampla,
sna  hóstáin, in ionaid oidhreachta,
in oifigí eolais, i mbialanna agus
araile, chun go mbeadh gach rud ag
feidhmiú i gceart. 

Bainisteoir in Oifig Thosaigh
Óstáin: bíonn an bainisteoir  san
oifig thosaigh freagrach as bainistiú
éifeachtúil a dhéanamh ar an deasc
fáilte, ar an bhfoireann fáiltithe agus
ar líon na ndíolachán seomraí leapa
san óstán.

Fáilteoir:  bíonn an fáilteoir ag
obair ag deasc fáiltithe in óstáin, in
ionad saoire, srl., agus is é/í seo an
chéad duine a bhuaileann leis na
turasóirí nuair a thagann siad isteach
san ionad/óstán

Bíonn daoine ag teastáil freisin
chun na seomraí leapa agus gach áit
poiblí san óstán a ghlanadh. Bíonn
postanna eile ar fáil sna Tithe Lóistín
Leaba agus Bricfeasta, sna Brúnna, in
Ionaid Champála agus i Sráidbhailte
Saoire ar fud na hÉireann. Chomh
maith leis na róil sin, bíonn bainis-
teoirí ann a reáchtálann an taobh gnó
den fhiontar. Bíonn róil mar seo a
leanas acu:
• Bainisteoir Ginearálta
• Bainisteoir Dualgais
• Bainisteoirí Díolacháin agus 

Margaíochta
• Bainisteoir Acmhainní Daonna

Má tá suim agat a bheith ag obair le
daoine agus ag casadh le daoine ó
gach taobh den domhan  bíonn go
leor postanna san earnáil Bia agus Dí,
idir bialanna, tithe tábhairne,
clubanna agus ionaid tionóil. Bíonn
sárscileanna sóisialta ag teastáil do
na poist seo mar go mbíonn daoine
ag obair go dlúth le chéile agus leis

an bpobal. Tá go leor de na postanna
séasúracha  agus ní bhíonn fos-
taíocht le fáil ach ar feadh tréimhse
2/3 mhí  sa samhradh. Ach is fiú go
mór an taithí a fhaigheann tú agus
seasfaidh sé duit amach anseo.

Gairmeacha eile a d’fhéadfaidh a
bheith agat ná:

Príomhchócaire, Cócaire Commis ,
mar shampla, cócaire sóisearach, ina
mbeadh tú ag ullmhú bia don chó-
caireacht agus ag dhéanann obair
ghinearálta na cistine chomh maith.
Bainisteoir bialainne, freastalaí,
saineolaí fíona, foireann an bheáir.

Tá deiseanna gairme in Éirinn agus
thar lear do dhaoine óga ag gach leib-
héal, idir riarachán oifige agus bhain-
istíocht shóisearach agus shinsear-
ach i réimse ilghnéitheach
d’eagraíochtaí a bhaineann le
turasóireacht:
• Oifigí turasóireachta
• Treoraithe Turais
• Gníomhairí Taistil
• Ionaid Áirithinte
• Aerlínte
• Ionaid Siamsaíochta
• Spánna
• Iarsmalanna
• Ionaid chultúrtha
• Ionaid Oidhreachta
• Siopaí turasóirí

Mar gheall ar na deiseanna atá ann
chun gairmeacha spéisiúla tairb-
heacha a fháil sna hearnálacha seo,
bíonn go leor daoine óga ag iarraidh
a theacht ar chúrsaí oiriúnacha a
thabharfaidh na cailíochtaí dóibh ag

leibhéil éagsúla.  Tá go leor cúrsaí ag
córas ardoideachais na hÉireann, ag
gach leibhéal ón iarArdteis-
timéireacht go dtí Céimeanna Leib-
héal 7 agus 8. Tá comhchéimeanna
ann chomh maith inar féidir staidéar
a dhéanamh ar chumasc d’ábhair,
cosúil  le Turasóireacht agus Fáil-
teachas, Turasóireacht agus
Siamsaíocht, Fáilteachas agus Mar-
gaíocht.  Bíonn tréimhse taithí oibre
mar chuid d’fhormhór na gcúrsaí
bunchéime, idir 6 mhí agus bliain ar
fhad. Glactar leis gur lárchuid de na
cúrsaí sin an taithí oibre seo a
thugann deis don mhac léinn na
nithe a fhoghlaimítear sa choláiste
nó san ollscoil a chleachtadh.
Tuigeann fostóirí go bhfuil an taithí
oibre seo an-luachmhar chomh
maith agus iad ag smaoineamh ar
chéimithe a fhostú. 

Teangacha
Mar gur tionscáil idirnáisiúnta iad

seo, tá sé an-úsáideach a bheith in
ann teangacha iasachta a labhairt.
Cuireann formhór na gcúrsaí fáil-
teachais agus turasóireachta cúrsaí
teanga ar fáil, mar lárchuid nó mar
rogha ar an gchúrsa.  Cuireann Fáilte
Éireann oiliúint i scileanna agus in
oiliúint obair-bhunaithe ar fáil ar fud
na hÉireann dóibh siúd ar mhaith leo
dul isteach láithreach san earnáil, nó
a dteastaíonn uathu  a gcuid oiliúna a
chríochnú agus iad fostaithe.
Caitheann siad roinnt ama i gcoláiste
agus roinnt ama san óstán nó san
ionad oibre.

Turasóireacht

ar
scoil

Le tacaíocht ó

www.oideachas.gaelsceal.ie

OSPS - Alcól

OSSP - Idirspleáchas
Céard is idirspleáchas ann ?
Ciallaíonn idirspleáchas go
gcaitheann gach duine comhoibriú le
chéile chun an saol a dhéanamh níos
fearr do gach duine. Ciallaíonn sé seo
a bheith ag déanamh cinntí freagrúla
mar dhaoine aonair, mar náisiúin
agus mar chuid den phobal domhan-
da. Sampla den idirspleáchas go
bhfuil Éire ag brath ar tíortha for-
bartha le haghaidh go leor dár mbia
agus dár n-éadach. Braitheann
daoine sna tíortha forbartha orainne
chun a gcuid bia agus éadaigh a
cheannach uainn ionas gur féidir leo
maireachtáil.  Tagann an chuid is mó

de na hearraí a úsáideann muid in
Éireann ó thíortha eile, m.s. bia,
éadach agus teicneolaiocht. Trádáil
dhomhanda a thugtar air seo. Tá
buntáiste dearfach ag gach duine as
an trádáil dhomhanda. 

Domhandú
Ciallaíonn domhandú gur féidir le
trádáil, taisteal, earraí, smaointe,
cultúr agus daoine bogadh go saor
trasna teorainneacha náisiúnta. Ní
féidir bogadh go saor ar fad  thar na
teorainneacha atá ar fud an domhain
ach tá méadú ag teacht ar
dhomhandú. Caithfidh gach duine ar

domhan a thuiscint go mbraitheann
gach duine ar a chéile.  Próiseas dear-
fach is ea an domhandú de bharr go
gcosnaíonn sé daoine ó mhíchothro-
maíocht a bheith ina gcoinne.

Tá alcól mar chuid de chultúr na
hÉireann.  Feiceann muid feachtais
an t-am ar fad mórthimpeall orainn
faoi chontúirt an ólacháin ach go
minic ní thugann ógánaigh aon aird
orthu. In Éireann tá sé in aghaidh
an dlí d’aon duine faoi 18 bliain
d’aois alcól a ól. Níl cead ag aon
duine atá os cionn 18 bliain d’aois
alcól a cheannach do dhuine atá
faoi 18 bliain d’aois.

Contúirt alcóil 
• Is féidir le halcól dochar a
dhéanamh d’fhíocháin na hintinne.
• Tá go leor calraí in alcól ach níl
aon mhaitheas cothaitheach ag
baint leis.
• Is féidir le ólacháin i rith toirchis
dochar a dhéanamh do shláinte
páiste sa mbroinn.
• Is féidir le galar croí agus ae a
bheith mar thoradh ar mhí-úsáid
alcóil.
• Íslíonn alcól urchoilleadh ionas go
ndéanann daoine rudaí nach
ndéanfaidís go hiondúil, m.s ag rith
trasna an bhóthar agus carr ag
teacht. 
• Is féidir andúil a fháil ar an  ól.
• Fadhbanna boilg, m.s. othrais
• I ngéarchásanna d’fheadfadh
nimhiú alcóil , damáiste inchinne,
cóma nó bás a bheith mar thoradh
ar an alcól. 

Ragús Óil 
Go dtí seacht mbliana ó shin bhí sé
ráite gur tréimhse ragúis óil a bhí i
gceist le duine a bheadh óltach ar
feadh níos mó ná dhá lá, tráth a
ndéanfadh duine faillí ina chuid
dualgas chun a bheith óltach. Sa
sainmhíniú a thug an Eagraíocht
Dhomhanda Sláinte  ar ragús óil,
dúirt siad gurb shin sé dheoch
chaighdeánacha (3 phionta ) ag aon
seisiún amháin óil.

Alcólachas 
Is galar é an t-alcólachas. An toradh
a bhíonn ar alcólachas ná go
mbíonn an duine tugtha don ól.
Alcólach a thugtar ar duine a bhfuil
an galar alcólachais air nó uirthi.  Ní
gá go n-ólfadh alcólach gach lá.  Is
féidir le fear nó bean , duine saibhir
nó duine bocht,  sean nó óg, fadhb
ólacháin a bheith acu. Tá sé táb-
hachtach smaoineamh nach bhfuil
aon neart ag an alcólach ar an
bhfadhb agus gur galar atá ann .  

Tá fadhb ólachán ag duine sna
cásanna seo :
• Níl siad in ann stopadh ag ól tar
éis dóibh tosú.
• Cuireann alcól as don
ghnáthshaol atá acu, m.s. obair
agus teaghlach .
• Déanann siad dearmad ar an méid
a tharla le linn dóibh a bheith ag ól. 
• Déanann siad nithe nach ndéan-
fadh siad mura mbeidís ag ól.
• Ólann siad chun dearmad a
dhéanamh ar a gcuid fadhbanna. 

Alateen 
Seirbhís thacaíochta do déagóirí
atá ag mí-úsáid alcóil is ea Ala-
teen. Féach air : http://www.al-
anon-ireland.org/ chun tuilleadh
eolais a fháil Idirspleáchas- 

Interdependence
Comhoibriú- 
Co-operation
Trádáil dhomhanda- 
Global trading 
Domhandú - Globilisation

Gluais

Alcól – Alcohol 
Contúirt alcóil – Danger
of alcohol
Ragús Óil – Binge 
drinking
Alcólachas – Alcoholism

Gluais

Comhrá sa Rang
Déan plé sa rang ar  na feachtais
faoi chontúirt ólacháin atá sna
meáin agus an bhfuil siad
éifeachtach, dar libh ?

Is féidir le fear nó
bean, duine saibhir nó
duine bocht,  sean nó
óg, fadhb ólacháin a
bheith acu.

TEILIFÍS agus RAIDIÓ
Le Katie McGreal

‘Dáithí agus Goliath’ – scannán nua Gaeilge
IS gearrscannán beochana é seo a
úsáideann bunsmaoineamh an tsean-
scéil ón mBíobla faoi Dhaithí agus Góil-
iat, ina n-éiríonn leis an mbuachaill óg,
Dáithí, an lámh in uachtar a fháil ar
fhathach fir a bhí i bhfad níos mó ná é,
b’shin é Góiliat. 

Tosaíonn ‘Dáithí agus Goliath’ leis
an amhrán Éireannach, ‘Beidh Aonach
Amárach’ agus an buachaill óg, Dáithí,
ag teacht abhaile ach nuair a
shroicheann sé an baile faigheann sé
amach go bhfuil a theaghlach imithe
agus gan aon dinnéar fágtha dó.
Tosaíonn Dáithí ag caint leis féin, ag
samhlú go bhfuil sé ag tabhairt amach
dá dheartháireacha atá i ndiaidh é a
fhágáil sa bhaile, le haire a thabhairt do
na caoirigh, arís!

Labhraíonn Dáithí Gaeilge agus
faighimid amach, trí bhrionglóid
Dáithí, go labhraíonn a
dheartháireacha Gaeilge freisin. Cial-
laíonn sé sin go mbíonn ionadh orainn
Béarla le blás Sasanach a chloisteáil ag
teacht as béal Ghóiliat. 

Bhí lucht an scannáin ag iarraidh go
mbeadh míthuiscint teanga ann. Shíl
siad go gcuirfidh sé leis an scéal mura
mbeadh na fuadaitheoirí, Góiliat agus
a chairde, in ann muintir Dáithí a
thuiscint. Sa bhunscéal ón mBíobla, níl
Dáithí in ann Góiliat a thuiscint ach an
oiread. Toisc go bhfuil blás Sasanach ar
chaint Ghóiliat, músclaíonn sé sean-
scéal na hÉireann, sinne i gcoinne na
Sasanach. 

Cruthaítear greann sa scéal freisin ar

dtús le Dáithí nuair a chumann sé
comhráite ina cheann lena
dheartháireacha. Samhlaíonn sé gur
féidir leis an lámh in uachtar a fháil
orthu. Ina dhiaidh sin, feicimid nach
daoine róchliste iad cairde Ghóiliat
agus le haisteoireacht iontach, éiríonn
leo é sin a chur in iúl ar bhealach an-
ghreannmhar.  

Scríobh Pat O’Brien, as Corcaigh an

script agus rinne sé an-jab de! 
Insíonn sé an scéal go han-mhaith!

Tá nasc idir eolas a fhaighimid ag tús
an scannáin agus deireadh an scan-
náin. Mar shampla, labhróinn Dáithí
faoi bhogha a dhearthár ag tús an scan-
náin. Briseann sé é agus bíonn a fhios
aige go mbeidh a dheartháir ar buille,
ach ag deireadh an scannáin, feiceann
sé bealach gur féidir leis trioblóid a

sheachaint agus tógann sé é. Freisin, le
linn an scannáin, feicimid nach
réitíonn na deartháireacha go maith
lena chéile ach feicimid an cion atá acu
dá chéile faoi dheireadh an scannáin.   

Tá cuma níos nua-aimseartha ar an
mbeochain a úsáidtear sa scannán seo
agus cuireann sé go mór leis an scéal,
tá sé níos beo ná na gnáthchartúin a
fheictear ar an teilifís. Cabhraíonn na

fotheideal leis an scéal a insint freisin,
ní amháin chun an Ghaeilge a aistriú
ach chun mothúcháin na gcarachtar a
chur in iúl freisin. 

Nuair atá Dáithí ag cumadh
comhráite lena dheartháir, bíonn a
fhios againn cé atá ag caint trí na
fotheideal. Cruthaíonn siad níos mó
spraoi sa scannán agus bíonn béim
orthu toisc go mbíonn siad trasna an
scáileáin ar fad, i gclónna agus i
ndathanna éagsúla.

Úsáidtear an-chuid ceoil sa scannán
freisin agus éiríonn leo mothúcháin
áirithe a chruthú leis. Is breá liom an t-
amhrán tosaigh, ‘Beidh Aonach
Amárach’ agus cruthaíonn sé atmais-
féar spraíúil sa scannán. Is amhrán
Béarla é an t-amhrán deiridh a chum
Patrick O’Sullivan don scannán. Cuire-
ann an meascán teangacha sa dá
amhrán go mór leis an scannán agus le
dátheangachas an scannáin. 

Chuir lucht an scannáin isteach ar an
bhFéile Scannán i gCannes na Fraince
ach níor éirigh leo agus táthar ag
fanacht ar scéal ar ais ó lucht Fhéile
Scannán na Gaillimhe anois. 

Seo an chéad scannán a rinne na
deartháireacha O’Brien, Pat agus Ger-
ald, as Caisleán Uí Liatháin i gCorcaigh.
Má tá tuilleadh eolais uait faoin scan-
nán, faoi lucht an scannáin nó má tá tú
ag iarraidh an scannán a fheiceáil, seol
ríomhphost go
daithiagusgoliath@gmail.com nó
téigh go suíomh an scannáin,
www.daithiagusgoliath.com.  

Éist le: Féach ar: 
RTÉ Raidió na Gaeltachta:
An Taobh Tuathail 
Déanfaidh Cian Ó Cíobháin
ceiliúradh faoin gclár seo a
bheith13 bliain ar an aer  an
tseachtain seo trí fhrith-
chóisr a bheith aige. Seinn-
fidh sé ceol brónach, a
chuirfidh é féin agus a
chuid éisteoirí ag
caoineadh. Dé Luain @
9in.

RTÉ 2fm: Ballbusters
Labhróinn Andrew O’Con-
nor agus Fiona Looney faoi
imeachtaí agus nuacht,
spórt, ceol agus spraoi le
linn an chláir seo. Dé
Sathairn @ 12in.

RTÉ Raidió a haon:
Mooney Nestwatch
Is féidir an dul chun cinn
atá nead na spideoige a

dhéanamh i
ngairdín an láithreo-
ra, Derek Mooney, a
leanúint chuile lá ar
an gclár seo. Is féidir
breathnú ar na héin
beo ar cheamara
gréasáin Mooney ar
www.rte.ie/moon-
eycam 24 uair an
chloig. Gach lá @
3in.      

TG4: Geantraí
Tiocfaidh an clár
deiridh den tsraith
seo ó  theach táb-
hairne Browne’s ar
Oileán Chiarraí agus
cuirfidh an
boscadóir, Paudie
O’Connor i láthair é.
Beidh  Nicky agus
Ann McAulliffe in
éineacht leis ar an
bhfidil agus beidh
Emma O’Leary agus
Suzanne Motherway
i measc na gceoltóirí eile a
bheidh i láthair. Dé Domh-
naigh @ 10in. 

RTÉ a haon: A Story with
me in it Tugann an scríbh-
neoir, Kate Thompson, cab-
hair do Noel Phelan ó Chill
Chainnigh atá ag iarraidh
scéil a shaol a chur ar
pháipéar. Is sraith faisnéise
é seo ina dtugann scríbh-
neoirí éagsúla cabhair do
dhaoine áirithe a raibh fad-
hbanna litearthachta acu ar

feadh a shaol. Dé Luain @
7.30in. 

TV3: Lawless Ireland:
Teenage Kicks Fiosraíonn
Brian O’Donovan an méadú
atá ag teacht an amh-
sóireacht (hooliganism) i
measc lucht leanúna peile
na hÉireann le blianta beaga
anuas sa chlár faisnéise seo.
Breathnóidh sé ar an méadú
atá tagtha ar iompar aimh-
leasta i measc daoine óga
freisin. Dé Luain @ 10in. 

Kate Thompson agus Noel Thompson

Cian Ó
Ciobháin

Foireann agus aisteoirí gutha ag seoladh an scannáin i gCorcaigh le déanaí.

NUACHT Litríochta
Le Meadhbh Ní Eadhra

‘Deireadh na Feide’ 

Comórtas Litríochta úrnua á
reáchtáil ag Cló Iar-Chonnacht
Duaischiste de €10,000 le dáileadh
Meadhbh Ní Eadhra

TÁ sé fógartha ag an gcomhlacht
foilsitheoireachta Cló Iar-Chon-
nacht go mbeidh comórtas scríbh-
neoireachta á reáchtáil acu i
mbliana do scríbhneoirí Gaeilge.
Fáilteofar roimh phrós
cruthaitheach nuascríofa, nár foil-
síodh cheana, de gach cineál ó
úrscéalta go nóibhillí agus cnua-
saigh ghearrscéalta, idir shaothair

do dhaoine fásta agus saothair do
dhaoine óga. 

Duaischiste de €10,000 atá sa
sparán le dáileadh ar na buaiteoirí
agus tá sé i gceist go roinnfí an pota
idir thriúr buaiteoirí. Bronnfar
€5,000 ar an té a bhainfidh an chéad
áit amach, €3,000 ar an scríbhneoir
sa dara háit agus €2,000 ar an
saothar a thiocfaidh sa tríú háit. An
spriocdháta d’iontrálacha ná an
Luan 3 Meán Fómhair, 2012.

Cuirtear fáilte roimh scríbhneoirí
ar foilsíodh saothar leo cheana agus
roimh scríbhneoirí nua cur isteach
ar an gcomórtas. Déanfar iarracht
freisin aird speisialta a thabhairt ar
scríbhneoirí nua chun iad a sprea-
gadh chun pinn. 

Is mar chuid d’iarrachtaí leanú-
nacha Chló Iar-Chonnacht sprea-
gadh a thabhairt do scríbhneoirí na
Gaeilge atá an comórtas seo á
reáchtáil. Tá an comórtas á reáchtáil

le tacaíocht ón gComhairle Ealaíon.
Ag labhairt dó faoin gcomórtas

nua seo, dúirt an scríbhneoir
Micheál Ó Conghaile, bunaitheoir
Chló Iar-Chonnacht, “Is mór an
spreagadh a thugann comórtais
agus na duaiseanna a ghabhann leo
do scríbhneoirí, go háirithe do scríb-
hneoirí óga nó scríbhneoirí nua nár
fhoilsigh leabhar cheana. Is mór an
cúnamh é go minic spriocdháta a
bheith ar intinn an scríbhneora leis

an obair atá idir lámha aige/aici a
chríochnú. Is mór an spreagadh a
thugann sé duais a bhaint amach,
an mothúchán sin go bhfuil meas
faoi leith ag daoine eile ar an saothar
a thagann óna bpeann”. 

Tabhair cuairt ar an leathanach
nuachta ar an suíomh idirlín,
www.cic.ie,  le liosta iomlán na
rialacha a fháil chomh maith le
treoir bhreise agus foirmeacha iar-
ratas. 

An Hobad le
seoladh sa
Siopa Leabhar
Colm Ó Broin 

BEIDH an leagan Gaeilge d'úrscéal
JRR Tolkien, An Hobad, á sheoladh sa
Siopa Leabhar ar Shráid Fhearchair,
Baile Átha Cliath, Dé Luain seo
chugainn ag 7.00in.

Is é Cathal Póirtéir, staraí sóisialta,
scríbhneoir agus craoltóir le RTÉ, a
sheolfaidh an leabhar go hoifigiúil
agus beidh cóipeanna den leabhar á
síniú ag Alan Titley agus Nicholas
Williams, aistritheoirí an tsaothair.

Réamhscéal den tríológ ‘Tiarna na
bhFáinní’ is ea ‘The Hobbit, or There
and Back Again’. Tá scannán dhá
pháirt déanta ag an stiúrthóir Peter
Jackson den leabhar, eiseofar an
chéad chuid i mí na Nollag seo
chugainn agus an dara chuid 12 mhí
níos déanaí. 

Is é Evertype i gCathair na Mart, Co.
Mhaigh Eo, atá ag foilsiú ‘An Hobad,
nó Anonn agus Ar Ais Arís’, agus bain-
tear feidhm san eagrán Gaeilge as na
maisiúcháin a rinne Tolkien féin. 

Dúirt Cillian de Búrca, cúntóir sa
Siopa Leabhar, go bhfuil an-chuid
réamhorduithe don Hobad faighte acu
cheana féin.

Rinne Nicholas Williams aistriúchán
ar ‘Alice's Adventures in Wonderland’
agus ‘Through the Looking-Glass’ le
Lewis Carroll go Gaeilge le déanaí, faoi

na teidil ‘Eachtraí Eilíse i dTír na nIon-
tas’ agus ‘Lastall den Scáthán agus a
bhFuair Eilís Ann Roimpi’. Mar aon le
seoladh ‘An Hobad’ beidh suíomh úr
de chuid an tSiopa Leabhar
(ww.cnag.ie/siopa) á sheoladh ag an
ócáid chéanna. 

Is €39.95 atá ar an leabhar

Seo chugaibh dán
le hAilbhe Ní
Ghearbhuigh,
‘Deireadh na
Feide’ a bhuaigh
Comórtas Filíochta
an Choirnéil
Eoghain Uí Néill 
Déardaoin seo caite. 
Comhghairdeas léi. 

Inniu féin 
is cuimhin le muintir Aas
go mbíodh teanga

á feadaíl
ages na haoirí 
fadó
fead a ghabh
bealach fuaime an ghleanna
idir féarach is sráidbhaile
fead a d'iompair 
nuacht an lae
idir aoirí
agus na mná a d'oibrigh
sna goirt máguaird,
feadaíl nach dtuigtí
lasmuigh den bparóiste.
Nuair a tháinig na Naitsithe

choimeád an feadaíl
Giúdaigh slán ó chontúirt,
chuir scéalta an Résistance
ó bhéal go béal faoi rún,
chabhraigh le píolótaí ‘bhí imithe
amú
teorainn na Spáinne a aimsiú.
Níor chualathas ó shin í.
Maireann sí i gcuimhne 
na ndaoine,
an teanga feadaíola seo,
ach níl ar chumas éinne 
na fuaimeanna a aithris.
Níor deineadh aon taifead.



NODANNA
TRASNA
2 Rud a dhéanfadh fear draíochta os comhair lucht 

féachana (5)
6 Duais ón Uachtarán don óige? (6)
7 Áit shábháilte do choisithe ar thaobh an bhóthair (5)
9 Caint sheafóideach (5)
10 Ábhar a gcaithfear a bheith cúramach faoi (6)
12 Tomhas talamh (4)
14 Na flaithis, ar ----- (5)
15 Cuir grianghraf i gcló ó scannán (4)
17 Gan rabhadh (6)
20 An bheach atá i gceannas na coirceoige: an mháthair ---

(3)
23 Muirnín, duine a dtugann tú grá dí (4)
26 Gluaisteán a  chur faoi ghlas (3)
28 Déanta as miotal buí luachmhar (4)
29 Ná déan é agus ná bris é (3)
30 Clúdach don chos, faoin bhróg (5)
31 An spiorad istigh (4)
32 Socrú, cur in ord (5)

SÍOS
1 Úrscéal (7)
3 Milleán (5)
4 Áit foghlama (5)
5 Comhartha go bhfuil duine ag caoineadh (5)
6 Feidhmiú, ag déanamh rudaí (7)
8 An séú lá den tseachtain (7)
11 Fuaim de dhuine a bhfuil áthas air (5)
13 Grúpa mór daoine, drong (4)
16 Eagraíocht stáit, trasteorann (5)
18 Uisce a thagann as an gcorp i ndiaidh aclaíochta (5)
19 Cur trí thine (2)
21 Imní a chur ar dhuine le húsáid focail nó abairte foréigní

(6)
22 Adhlactar duine marbh anseo (5)
24 Slat a chuidíonn le duine le cos bhriste siúil níos fearr
(4)
25 Bia atá ullmhaithe le hithe sa sorn ag teocht ard (5)
27 Sliabh, talamh ard (4)

Crosfhocal  25.04.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
30.04.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
18.04.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Louise Ní Néill
Co Thiobraid Árann

An focal deireannach
Le Síle Ní Bhraonáin

Is Glas iad na Cnoic!
MÁ bhíonn dhá rogha agat,
rogha a haon agus rogha a dó,
cén chaoi a mbeidh a fhios
agat cén ceann é an rogha
ceart? 

Tá a fhios agat go bhfuil
rogha a haon sábháilte ach
leadránach, agus tá a fhios
agat go bhfuil rogha a dó
beagánín dána ach an-
spraíúil. 

Cén ceann a roghnófá?
Anois níl mé ag caint ar aon
rud dona ná mídhleathach,
ach fós tá rogha le déanamh
agus tá difríocht mhór
eatarthu. 

Mar shampla, ar chóir dhuit
an deoch sin a ól? Deoch an
dorais, a thabharfaidh
cloigeann tinn dhuit an
mhaidin dar gcionn agus tú ag
obair, nó an bhfágfaidh tú i do
dhiadh é sa gcaoi is nach
mbeidh tú deireanach ar
maidin agus go mbeidh tú
breá folláin don lá? 

Bíonn a fhios againn ar fad
gur chóir dhúinn an deoch sin
a fhágáil inár ndiadh ach
ansin tá seans ann go
gcaillfeadh muid amach ar
chraic éigin maith agus
bheadh aiféala orainn tar éis a
bheith ag caint leis an dream a
d’ól deoch an dorais. 

Tá gach rud faoin spéir
againn a theastóinn uainn ach
fós, is maith linn rudaí a
mheascadh suas beagánín go
mbeidh sórt floscadh inár
saol. Is é sin rogha a dó a

dhéanamh scaití. 
Agus ar ndóigh níl tada míc-

heart leis sin. Ach ar fiú é? Tá
sé easca maithiúnas a thab-
hairt dhuit féin nuair nach
mbíonn mórán airgid i do
phócaí agat agus ansin cean-
naíonn tú péire bróg daor,
mar gur mór an seans go
gcaithfidh tú na bróga sin go
mion minic. Ach céard a
cheapfaidh tú dhuit fhéin
mura dtaitneoidh siad leat
faoi cheann seachtaine agus
tú briste faoin am sin?

Is maith liomsa mo shaol a
mhaireachtáil ó lá go lá. Is
iomaí uair a chuaigh mé sa
seans ar rudaí, go háirithe má
rinne an cinneadh (rogha a
dó) sásta mé agus ní mórán a
chuir sé sin as dhom. 

Ach mé anois san aois ina
bhfuil mé, an bhfuil roghanna
amaideacha inghlactha? 

Ar chóir go mbeadh a fhios
agam níos fearr anois? 

An bhfuil mo chuid cinntí
in ann a theacht ar ais orm
amach anseo agus stangadh a
bhaint asam? 

Agus má tá, cén uair a thár-
lóidh sé seo? Cén fáth má
théann mé le rogha a dó ó am
go chéile, go n-airím níos
ciontaigh mar gheall air? 

Ach, is dóigh gur mar gheall
ar an dá rogha seo a bhíonn
rúin ag daoine agus go n-aon-
taíonn an chuid is mó againn
gur glas iad na cnoic i bhfad
uainn. 

Freagra : 
Tá an Pinsean Stáit inchánaithe, ach ní íoc-
faidh tú cáin air ach amháin má sháraíonn
d'ioncam foriomlán méid do chrei-
dmheasanna cánach nó an tairseach
díolúine cánach. (Tá tú díolmhaithe ó cháin

ioncaim má tá tú breis agus 65 bliain d’aois
agus más níos lú ná €18,000 d’ioncam iom-
lán bliantúil más duine singil thú, nó
€36,000 má tá tú pósta nó i bpáirtnéireacht
shibhialta.) Fad atá Pinsean Stáit á fháil
agat, tá tú i dteideal creidmheas cánach
ÁSPC a fháil sa mhullach ar do chreidmheas
cánach pearsanta. (I 2012, is ionann an crei-
dmheas cánach pearsanta do dhaoine
pósta nó do pháirtnéirí sibhialta agus
€3,300 agus is ionann an creidmheas
cánach ÁSPC agus €1,650.) 

Níl duine pósta nó páirtnéir sibhialta i
dteideal creidmheas cánach ÁSPC más í
íocaíocht Mhéadú do Dhuine Fásta Cáilithe
(MDFC) an t-aon fhoinse ioncaim atá acu ón
Roinn Coimirce Sóisialaí (RCS). Bíonn sé
seo i gceist cibé acu an íoctar nó nach n-íoc-
tar an MDFC go díreach leis an duine fásta

cáilithe.  I do chás féin, níl ach duine
amháin á íoc, agus áirítear leis seo méadú ar
an íocaíocht do do bhean chéile mar dhuine
fásta cáilithe. Níl do bhean chéile i dteideal
creidmheas cánach ÁSPC a fháil de bharr
nach bhfuil aici ioncam ÁSPC ina ceart féin.
Is ionann an scéal don uile cháiníocóir
seachas daoine a fhaigheann pinsean ón
RCS amháin. Tá tuilleadh eolais le
fáil ón Ionad Faisnéise do Shaoránaigh
thíos.

Chuir Ionad Faisnéise do Shaoránaigh
‘Bíodh Eolas agat ar do Chearta’ le chéile.
Cuireann an tIonad seo seirbhís shaor in
aisce agus faoi rún ar fáil don phobal. 

Tá faisnéis le fáil freisin ar líne ag citi-
zensinformation.ie agus ón tSeirbhís
Teileafóin um Fhaisnéis do Shaoránaigh,
0761 07 4000.

Creidmheasanna cánach agus
íocaíochtaí leasa shóisialaigh

Ceist : 
Faighim Pinsin Stáit (Ranníocach)
agus íoctar an Méadú do Dhuine Fásta
Cáilithe a fhaighim do mo bhean
chéile díreach isteach chuig a cuntas
bainc. Mar sin, íoctar mo phinsean
iomlán seachtainiúil isteach in dhá
chuntas ar leith. An bhfuilimid i dtei-
deal dhá chreidmheas cánach ÁSPC a
éileamh? 

Peil na mBan

Dúshlán Mór roimh Mná na Mí

Gráinne McElwain

CEITHRE fhoireann atá fágtha anois
san iomaíocht don dá áit i gCluiche
Ceannais na Sraithe i roinn a haon i
gceann coicíse. Casfaidh Muineachán
agus Baile Átha Cliath ar a chéile agus
caithfidh an Mhí seaimpíní na sraithe
agus Corcaigh na seaimpíní craoibhe
a bhualadh chun a n-áit a chinntiú.
Scrúdú dian ach scrúdú a bhfuil bain-
isteoir na foirne, Paula Cunningham,
ag súil go mór leis.

“Níl éinne ag tabhairt seans dá
laghad dúinn ach feileann sé sin
dúinn agus tá muid uilig ag dúil go
mór leis. Is ocrach iad an Mhí faoi
láthair agus tugann an toradh a fuair
muid in aghaidh Chorcaí sa tsraith
misneach dúinn.”

Ceann de na haidhmeanna a bhí ag
an Mhí i mbliana ná stádas i roinn a
haon a choinneáil agus rinne siad é
sin le buanna in aghaidh Dhún na
nGall, Laois agus Thír Eoghain.
Chríochnaigh an cluiche in aghaidh
Chill Dara ar chomhscór agus chaill
siad in aghaidh Bhaile Átha Cliath,
Mhuineachán agus Corcaigh ach ní
raibh eatarthu ach aon scór amháin
ag deireadh gach cluiche.

“Chaill muid le cúl sna cluichí sin
ach an rud a chuaigh i bhfeidhm orm
go mór ná go raibh na cailíní an-
díomách ag deireadh na gcluichí agus
sin an-chomhartha don bhain-
istíocht. Bhí deiseanna againn i ngach
cluiche iad a bhuachan, go háirithe in
aghaidh Mhuineacháin, ach tá ceacht
foghlamtha don chéad lá eile. ”

Níor mhaith leis an Mhí
smaoineamh go dian ar a dtaispeán-
tas in aghaidh Mhuineacháin i
gcluiche ceathrú ceannais na hÉire-
ann anuraidh nuair a chaill siad go
furasta 2-13 le 0-8. “Níor thosaigh

muid go maith ar an lá agus ag
féachaint siar air bhí muid an-neirb-
híseach agus níor imir muid go maith.
Dá mbeadh an cluiche céanna le -
imirt anois againn, dhéanfadh muid
go leor rudaí difriúla ach d’fhoghlaim
muid go leor,” a deir Paula.

In aghaidh Chorcaí sa tSraith i
mbliana, chaill siad le cúl 2-8 le 3-8
ach tuigeann Paula gur foireann
dhifriúil ar fad iad Corcaigh nuair a
bhíonn na babhtaí leathcheannais i
gceist. “Is foireann iontach iad Cor-
caigh ach is é an dóigh is fearr chun
iad a stopadh ná gan an liathróid a
thabhairt dóibh. Tá sé níos furasta é a
rá ná é a dhéanamh, ach caithfidh
muid imirt chomh maith agus is féidir
linn agus tús maith a fháil. Tá Cor-
caigh go maith chun cúil a aimsiú
agus caithfidh muid a bheith cinnte
gan cúl a thabairt dóibh róluath. Tá
muid tar éis go leor oibre a dhéanamh
lenár n-imreoirí, ag féachaint ar DVDs
agus a leithéidí, ach déanann na cúil
difear ar an lá agus tá Corcaigh ion-
tach ag aimsiú an spáis chun iad a
fháil”.

Ní bheidh Gráinne Nulty ag imirt
leis an Mhí ar an Domhnach agus cé
gur buille é sin tá cúpla imreoir nua
faighte acu. “ Tá Gráinne tar éis post
nua a thosú agus ní raibh sí linn ar
feadh na sraithe ach táim muiníneach
go mbeidh sí ar ais don Chraobh.
Tháinig Laura Dempsey, Aoife
Thompson agus Emma Troy isteach i
rith na sraithe agus is imreoirí óga
den scoth iad.”

Tá gortú beag ag cur as do chaptaen
na foirne, Katie O’Brien, agus don
Vivienne McCormack ach tá Paula ag
súil go mbeidh siad i gceart don
deireadh seachtaine.

Dúshlán mór roimh an Mhí ach tá
siad réidh dó.

‘Talk Sport for Shauna’
Gráinne McElwain

BERNARD Brogan, Micheal Mur-
phy, Paraic Duffy, Ard Stiúrthóir
CLG; John Delaney, Príomhfhei-
dhmeanach an FAI, Joe Brolly, Jar-
lath Burns, Neil Maguire, Nudie
Hughes agus Marty Morrissey.  

Níl ansin ach blaiseadh de na

daoine a bheas ag glacadh páirt ar
phainéal cainte agus díospóireachta
‘Talk Sport for Shauna’ i mbaile
Mhuineacháin ar an 6 Bealtaine ag a
hocht a chlog in Ostán an Hillgrove.  

Níl Shauna McPhilips ach 6 bliana
d’aois agus tá Siondróm Rett ag dul
di, galar neamhchoitianta nach
bhfuil feicthe ag mórán dochtúirí.

Fágann sin deacrachtaí i dtaobh an
galar a aithint, cóir leighis a mho-
ladh agus an méid cúnaimh a
bhíonn ar fáil ó na seirbhísí sláinte
agus stáit.  

Níl aon leigheas ann faoi láthair
agus bíonn aire 24 huaire a chloig, 7
lá na seachtaine ag teastáil agus sin é
atá Shauna a fháil óna tuismitheoirí,

Declan agus Marie, agus a deirfiúr,
Sinéad.  

Tá glactha le Shauna i gclár tri-
alach i Sasana, Meiriceá agus san
Astráil le go ndéanfar taighde ar an
ghalar, ach ní bhíonn na cláracha seo
gan costas. 

Beidh deis acu siúd a bheas i
láthair ceisteanna a chur ar na haíon-

na agus cur leis an díospóireacht,
díolfar geansaithe, duaiseanna agus
go leor eile ar an oíche.  Is ar an
Domhnach, an 6ú lá de Bhealtaine a
reáchtáilfear an ócáid in Óstán an
Hilgrove i Muineachán agus €10 atá
ar na ticéid. Tuilleadh eolais le fáil ó
Pheadar McMahon ag  086 044
3300.

Cluichí Leathcheannais na
Sraithe, an Domhnach 29
Aibreán
Roinn 1
Muineachán v Baile Átha
Cliath, Páirc na nGael,
Luimneach @ 3.00i.n
An Mhí  v Corcaigh, CLG
Chrochta Ard, Laois @
2.00i.n

Roinn 2
Gaillimh v An Clár, Biorra @
1.15i.n
Ciarraí v Maigh Eo, Biorra @
3.00i.n
Roinn 3
Ard Mhacha v An Iarmhí,
Páirc na nGael @ 1.15i.n
An Dún v Liatroim, Cluain
Eois @ 2.00i.n

Katie O'Brien, Contae na Mí. [PIC : PAUL MOHAN / SPORTSFILE]

Ar an gclaí Le John Allen 

Tá Craobh Iomána iontach romhainn
An t-am seo bliana anu-

raidh bhí an gabhar á rós-
tadh sa phríomhchathair
agus na hiománaithe ag
buachaint Sraith Allianz

roinn 1A. An Satharn seo caite, i ndi-
aidh drochthaispeántas sa dara leath,
rinneadar a shlí chuig Roinn B na
sraithe don chéad séasúr eile. 

Sa dara tréimhse sin, bhí an Ghail-
limh go hiontach.  Timpeall na páirce
bhí an lámh in uachtar acu.  Rinne an
cúl báire nua, Fergal Flannery, cúpla
sábháil iontach agus bhí an-cluiche ag
an ionadaí, Jonathan Glynn, a tháinig
isteach sa dara leath sin. 

Rinne  Damien Hayes obair na gca-
pall don seachtó nóiméad agus ar
ndóigh chríochnaigh Joe Canning le
2-7.

Táim ag siúil le craobh Laighean
suimiúil. Tá Baile Átha Cliath ar an
taobh céanna le Cill Chainnigh, mar
sin gach seans gur Gaillimh agus na
Cait a bheidh sa chraobhchluiche. 

An bhfuil iománaithe Chorcaí ar
ais? Bhuel thug siad a lán comharthaí
i nDurlas an Domhnach seo caite, go
bhfuil.  Tá dul chun cinn suntasach
déanta acu ó thosach na bliana agus
ar fhianaise na deireadh seachtaine ní
bheidh siad rófhada ó bharr an
dréimire iomána roimh dheireadh na
bliana.  

Is iad Lorcán McLoughlin, William
Egan, Darren Sweetnam,  Conor
Lehane, Jamie Coughlan, Luke O Far-
rell agus Cian McCarthy na hainm-
neacha nua a bheidh á chloisteáil
againn an samhradh seo.  

Chríochnaíodar an-láidir i gcoinne
Thiobraid Árann agus táim cinnte
nach mbeidh eagla orthu roimh Chill
Chainnigh sa chraobhchluiche. 

Bhí na Cait i bhfad rófhada don
Chlár sa leathchraobh eile agus
rachaidh isteach mar rogha na n-údar
ar Dhomhnach Cincíse.  Ar ndóigh,
bhuaigh Corcaigh orthu sa chluiche
sraithe eatarthu cúpla seachtain ó
shin,  bua a thabharfaidh misneach
dóibh . 

Cibé rud, táim cinnte go mbeidh
craobh iontach againn agus táim ag
síúil go mór leis. 

Tógann an pheil lár stáitse an
deireadh seachtaine seo agus an
ceanncheathrú mar ionad arís do
chraobh 1 agus 2. Deineadh chuid
mhaith gearáin faoi leathchraobh
roinn a haon a bheith i bPáirc an
Chrócaigh le déanaí agus an easpa
slua agus an easpa atmaisféir a bhí
ansin ar an lá. 

Níl aon dabht ach go bhféachann
an staid an-uaigneach agus ciúin
nuair nach mbíonn slua mór ann.
Bíonn lucht tacaíochta ag gearán
nach ceart cluichí mar sin a bheith i
mBaile Átha Cliath. 

Ar an taobh eile de, táim cinnte dá
gcuirfeá ceist ar imreoirí faoi cén
pháirc ab fhearr leo imirt air, go
bhfaighfeá an freagra, Páirc an Chró-
caigh. 

Cibé rud, tá an aicsean ann arís ar
an Domhnach agus dhá cluiche
shuimiúla á n-imirt sa staid ársa, go
háirithe an chéad ceann idir Thír
Eoghan agus Cill Dara. Tá mórán
cainte faoin deis dheiridha bheith
sroichte ag Kieran  McGeeney mura
mbuann a fhoireann corn éigin i
mbliana. 

Ag féachaint ar na cluichí sraithe sa
roinn sin, chríochnaigh fir an Tuais-
cirt ar bharr na sraithe le hiomlán na
bpointí agus Cill Dara sa dara háit,
cúig chúilín taobh thiar díobh .
D’imir siad a chéile sa chéad babhta i
gCill Dara agus le cabhair dhá chúl
thug foireann Mhicí Harte na pointí ó
thuaidh leo.  

Ar an oíche sin,  tharraing tosaithe
Thír Eoghan cúlaithe Chill Dara tim-
peall na háite agus d’imir cuid maith

d’imreoirí Chill Dara go lag (sin nó bhí
Tír Eoghan go mór in uachtar) ach fós
ní raibh ach farasbarr de cúig chúilín
eatarthu. 

Tríd is tríd, bhí Tír Eoghan i bhfad
níos fearr ná na foirne eile sa roinn
ach más féidir le Cill Dara tosaithe
Thír Eoghan a choimeád faoi smacht
tugaim seans dóibh.  Ar ndóigh, is
cailliúint ollmhóra iad Tommy
McGuigan agus Kyle Cooney atá gor-
taithe agus ar an taobhlíne don chuid
eile den séasúr. Fós ceapaim go mbei-
dh an lá leo. 

Sa dara cluiche, is iontach an rud é
go bhfuil Maigh Eo páirteach agus
bheadh sé níos fearr fós dá bhféad-
faidís an corn a thabhairt siar leo (seo
Corcaíoch ag caint )

Thaispeáin fir an iarthair anuraidh
go bhfuil mianach iontu agus cinnte

ní bheidh faitíos orthu roimh Chor-
caigh. 

Tá cúlaithe Mhaigh Eo, tríd is tríd,
ag déanamh go maith ach cinnte
beidh Ger Cafferky gnóthach ar
imeall na cearnóga bige. Caithfidh na
cúlaithe an spás a dhúnadh síos go
tapaidh chun tosaithe iomráiteacha
Chorcaí a chur faoi bhrú. 

Is dóigh liom go bhfuil an buntáiste
ag Corcaigh i lár na páirce. 

Beidh ar Maigh Eo an liathróid a
choimeád íseal agus í a bhogadh go
tapaidh, mar má fhaigheann leithéidí
Conor Mortimer, Cillian O’Connor
agus Andy Moran a ndóthain den
liathróid tapaidh sin (agus ar dóigh
má fhaigheann siad a ndóthain
scóranna) tá gach seans ann go mbei-
dh an corn ag taisteal siar tráthnóna
Dé Domhnaigh. 

John Conlon, An Clár, faoi bhrú ag Cill Buckley, Cill Chainnigh, i gcluiche leath-cheannais Roinn 1A, Sraith Iomána Allianz ag Staid Semple, Dúrlas, Tiobraid
Árainn. Bhain na Cait an cluiche 1-20 le 0-14. [PIC : BRIAN LAWLESS / SPORTSFILE]

Táim ag siúil le craobh
Laighean suimiúil. Tá Baile
Átha Cliath ar an taobh
céanna le Cill Chainnigh,
mar sin gach seans gur
Gaillimh agus na Cait a
bheidh sa chraobhch-
luiche. 

Fadhb Mhór ag Maigh Eo chun tosaigh
Cillian Ó Conchúir ar chluichí ceannais Shraith Allianz sa Pheil
Roinn a hAon
Maigh Eo v Corcaigh 
Tar éis don Dún cliseadh i gcoinne
Chorcaigh agus tar éis do Mhaigh Eo
titim thar an líne i gcoinne Chiarraí,
ní bheidh ach buaiteoir amháin i
gcluiche ceannais Shraith a hAon.
Léirigh Corcaigh go bhfuil Conor
Counihan ag déanamh fíor dul chun
cinn gach seachtain. Tá leithéid Colm
O'Neill agus Pearse O'Neill ag teacht
chucu féin, rud a léirigh siad agus 1-9
faighte acu eatarthu sa chluiche
leathcheannais i gcoinne an Dúin. 

Tá Corcaigh ag imirt ar mhaithe
leis na leabhair staire a athscríobh. Tá
siad ar tí an tsraith a bhuachan don
tríú huair as a chéile den chéad uair ó
bhuaigh foireann Chiarraí an tsraith
faoi thrí i dtús na seachtóidí. Ach
beidh Corcaigh ag iarraidh dúshlán a
leagadh síos do Chiarraí agus
d’fhoirne móra eile atá ar thóir Chorn
Mhic Uidhir a bhaint amach, chomh
maith. 

Ní bhuaitear Corn Mhic Uidhir i mí
Aibreáin, ach is cinnte gur féidir
tógáil ar a bhfuil bainte amach ag
foireann sula dtosaíonn an craobh-
chomórtas. Beidh Donncha O'Con-
nor agus Paul Kerrigan mar bagairt
dóibh chomh maith. 

Má tá dainséar ann do Chorcaigh,
is é sin nach bhfuil siad tar éis
seachtó nóiméad iomlána a chur
isteach ó thuas na sraithe, nach mór,
agus mar a léirigh Maigh Eo, má
thugtar an deis, tapófar é. Ach is iad
Corcaigh rogha na coitiantachta don
chluiche ceannais agus tá cúis
mhaith leis sin. 

Feictear dom go bhfuil fadhb mhór
ag James Horan chun tosaigh, áit ina
bhfuil Conor Mortimer ag iompar na
foirne. Tá Killian O'Connor ag for-
bairt i gcónaí ach níl sé pioc chomh
maith le Mortimer. 

Léiríodh sin sa babhta leathchean-

nais nuair nach raibh aon imreoir ag
iarraidh ceannasaíocht a ghlacadh
orthu féin chun saor chic a thógáil in
éagmais Mortimer. 

Sna línte cúil, bhí an-chuid
deacrachtaí acu imreoirí tosaigh Cia-
rraí a choimeád ciúin. Ní raibh sé ar a
gcumas é sin a dhéanamh agus dá
mbeadh muinín ag tosaithe na
Ríochta, bheadh Ciarraí sa cluiche
ceannais. Ach níl. 

Caithfidh Mortimer agus Maigh Eo
an tús spleodrach a bhí acu i gcoinne
Chiarraí a dhéanamh arís. Más féidir
leo bearna a oscailt, mar a rinneadar
sa chluiche leathcheannais, cuirfear
amhras in aigne imreoirí Chorcaigh.
Léirigh siad spiorad foirne atá in eas-
namh ó mhórán foirne agus b'fhéidir
gurb é sin an tréith is mó atá acu. 

Níl raibh naonúr de na himreoirí a
d'imir in aghaidh Chiarraí, ag imirt sa
chluiche sin i gcoinne Chorcaigh.
Léiríonn sé sin gur foireann i mbun
aistrithe í foireann Horan. Tá na
hógánaigh tar éis teacht ar aghaidh,
ach níl aon imreoir tar éis an dualgais
a roinnt le Mortimer. Chaill siad 1-17
le 0-12 an lá sin in 2010 i gcoinne

Chorcaigh agus léirigh Corcaigh go
raibh siad tagtha ar ais tar éis na
mblianta. 

Is deis maith é cluiche an deireadh
seachtaine seo chun léiriú a thabhairt
ar mhéid an dul chun cinn atá déanta
faoi Horan. Ní féidir leis míorúilt a
dhéanamh, áfach, agus teipfidh ar
Mhaigh Eo arís.

Roinn a Dó
Cill Dara v Tír Eoghan 
Tar éis na bhfadhbanna poiblí
airgeadais a bhain le Bord Chontae
Cill Dara, seo an deis is fearr a bhéas
ag foireann Kieran McGeeney craobh
a bhuachan. Cé gurb é sin agus an
€300,000 a fuair siad ó Pháirc an
Chrócaigh an scéal is mó i mbéal an
phobail, beidh McGeeney ag súil gur
féidir leis an bearna cúig phointe a
bhí idir na foirne sa chéad cluiche
den tsraith, a dhúnadh ar an Domh-
nach.  

Tá stíl imeartha Chill Dara fíor
spéisiúil agus na cúlaithe ag dul ar an
ionsaí. Ghnóthaigh an leathchúlaí,
Emmett Bolton, 2-2 idir an dá cluiche

dheireanacha den tsraith agus tá
cuma spleodrach ar chosantóirí fhir
McGeeney. Ghnóthaigh cúlaithe
Chill Dara 3-13 le linn na sraithe agus
beidh ar Mhickey Harte bheith
aireach.   

Chun tosaigh, beidh John Doyle ag
tnúth lena fhoireann a bhrú ar
aghaidh agus beidh gá aige sin a
dhéanamh agus caithfidh a chuid
tosaithe níos mó scóir a chur ar clár
na scór. An toradh a bhíonn ar
leathchúlaithe Cill Dara ag dul ar
ruathar ná go bhfuil siad tar éis 16
pointí ar an mheán a thabhairt uathu
i ngach cluiche.  Agus má féidir le
haon duine sochar a bhaint as sin,
déanfaidh Mickey Harte é.   

Cé go bhfuil foireann Thír Eoghain
tar éis taispeántais leanúnacha a chur
isteach i sraith a dó den tsraith
náisiúnta, tá gortaithe ag cur as don
obair chrua atá déanta ag Mickey
Harte leo i mbliana.   An tseachtain
seo caite, tugadh le fios go raibh Kyle
Coney agus Tommy McGuigan chun
Ronan O'Neill a leanúint chuig an
taobhlíne, agus iad beirt amuigh don
séasúr. 

Na gortaithe ar leataobh, tá éacht
déanta ag Harte i mbliana agus beidh
an lucht féachana neamhspleách ag
tnúth go mberidh siad in ann an
chraobh a thabhairt leo.   

Cé nach mbeidh an triúr thuaslu-
aite páirteach san fhoireann go ceann
tamaill, beidh Harte ag coimeád súil
ghéar ar Justin McMhaon, Martin
Penrose agus Conor Gormley. Tá
teannán na hioscaide ag cur as do
McMahon agus deir Harte go
mbraitheann aon seans a bheidh aige
imirt ar an Domhnach ar an taispeán-
tas a cuireann sé isteach le linn
traenála na seachtaine seo.  

Go luath sa tsraith bhí an chuma air
go mbeadh Penrose mar cuid lárnach
d'fhoireann Harte le linn na sraithe.
Ach de bharr nár ghlac sé páirt i
traenáil ó chluiche na Gaillimhe, an
tríú cluiche ó deireadh na sraithe,
deir Harte nach mbeidh deis aige an
cluiche a thosú. 

Fágann sé sin Conor Gormley a
bhfuil gortú rúitín ag cur as dó. Níl sé
sin chomh trom leis na gortuithe eile
agus tá gach seans go dtosódh sé sa
líne cúil.  

Tá foireann Harte tar éis gach
fhoireann go dtí seo a chloí.
Chríochnaigh Cill Dara cúig phointe
chun deireadh orthu ag deireadh na
sraithe, agus níl aon chúis a chea-
padh go mbeidh an cluiche seo níos
cóngaraí. 

Le Stephen O'Neill agus Owen
Mulligan ag déanamh tréan-iarrach-
ta chun tosaigh agus Peter Harte ag
tabhairt tacaíochta ar luas lasrach,
beidh a ndóthain acu chun Cill Dara a
chloí. 

Beidh an Longfort ag tabhairt
aghaidh ar Loch Garman (cluiche
ceannais Roinn a Trí) agus tugann
Fear Manach aghaidh ar Chill Mhan-
táin (cluiche ceannais Roinn a
Ceathair) ar an Sathairn chomh
maith.   

Uachtarán Camógaíochta ag Cur na gCeisteanna Cearta

Gráinne McElwain

“AG deireadh mo théarma mar
Uachtarán, ba bhreá liom go
mbeadh níos mó clubanna
bunaithe sa tír, go mbeadh
méadú ar an méid imreoirí atá
ag imirt sa chumann agus go
bhfeicfimis níos mó daoine ag

freastal ar ár gcluichí” a dúirt
Aileen Lawlor, Uachtarán nua
camógaíochta na hÉireann a
tháinig i gcomharbas ar Joan
O’Flynn cúpla seachtain ó
shin. “Mhothaigh mé an bhli-
ain seo caite agus mé i mo
Uachtarán tofa go mbeadh bli-
ain fhada foghlamtha romham
ach tá sé imithe chomh
tapaidh sin. 

B’iontach an tUachtarán í
Joan ach táim féin ag dúil go
mór leis an phost agus na
dúshláin thar na trí bliana”.

“Ceaptar nach ndéanann
Uachtaráin ach gradaim a
bhronnadh agus bláthanna a
ghlacadh ach tá i bhfad níos
mó ná sin i gceist. 

Is tú ceannaire an chumainn
agus foireann lánaimseartha

dé 13 dhuine le riaradh, tá mé i
mo chathaoirleach ar choistí
éagsúla, ag plé níos mó leis na
clubanna ar an talamh agus ag
iarraidh an plean straitéiseach

a chur i bhfeidhm”
“D’éirigh linn 30 club nua a

bhunú le bliain go leith anuas
agus ba bhreá liom dá mbunó-
faí níos mó amach anseo.
Bíonn ár nOifigeach Forbartha
ag obair go dlúth leis na
scoileanna agus lenár n-oib-
rithe deonacha agus tá sé sin
tábhachtach mar tagann an
chuid is mó de na cailíní a
imríonn camógaíochta ó na
meánscoileanna,” A dúirt
Aileen.

Tá méadú thar cuimse tar éis
a theacht ar an méid clubanna
camógaíochta ar fud na cru-
inne agus cé go bhfuil sé tru-
amhéileach go bhfuil daoine
ag fágáil na tíre seo feiceann
Aileen go gcuidíonn an saol
CLG go mór leo thar lear.

“Tá sé an-bhrónach go
gcaithfidh daoine dul ar imirce
ach is rud iontach é go bhfuil
an CLG acu thar lear mar is rud
sóisialta é agus casann siad le
daoine. 

Tá an chamógaíocht an-
láidir thar lear, tá an cluiche á
imirt sna ceithre ilchríoch agus
tá club nua bunaithe againn in
Amstardam. 

Bhí ár gcéad chluiche againn
san Áis anuraidh agus tá camó-
gaíocht tar éis tosú i gCeanada.
Tá clubanna i Meiriceá agus
daoine fásta atá ag dul leis an
spórt. Tá sé iontach le feiceáil,”
a deir an tUachtarán nua.

Rud ba mhaith le hAileen ná
níos mó mná a fheiceáil i
gceannas na feadóige ar an
pháirc. 

“Tá fir iontacha againn mar
réiteoirí, ach ba mhaith liom
níos mó mná a fheiceáil sa
spórt. 

Tuigim mar réiteoir mé féin
nach bhfuil sé éasca a bheith
ag tógáil clainne agus tú ag iar-
raidh d’am saor a chaitheamh
le do chlann seachas a bheith
ag réiteoireacht. 

Ach cé gur féidir le cluiche
tosú le níos lú na cúig déag
imreoir, ní féidir an cluiche a
imirt gan réiteoir. 

Tá réiteoirí chomh táb-
hachtach sin agus tá muid ag
caint le hiarimreoirí agus
daoine atá tar éis sos a thógáil
ón spórt. 

Go minic bíonn na daoine
ann ach caithfidh tú an cheist a
chur orthu.”

Cluichí Leathcheannais
na Sraithe Roinn 1
Dé Sathairn
Corcaigh v Gaillimh, Áit
agus Am le cinntiú
Dé Domhnaigh
Cill Chainnigh v Loch
Garman, IT Phort
Láirge @ 2.30i.n

Aileen Lawlor

Bainisteoir Chorcaí, Conor Counihan
[PIC : DIARMUID GREENE / SPORTSFILE] Bainisteoir Chill Dara, Kieran McGeeney [PIC : BARRY CREGG / SPORTSFILE]

Eisiach

Schmidt ar thóir a dhara Craobh 
Labhraíonn Joe Schmidt go heisiach le Cillian Ó Conchúir 
UAIR tar éis don cluiche críochnú ag
Cnoc an Fhéich ar an Aoine seo caite,
agus an lucht tacaíochta tar éis an
stad a fhágáil folamh, sheas Joe
Schmidt os ár gcomhair. agus rinne sé
magadh go raibh air a mhilseog a
fhágáil ina dhaidh. 

Ach sin an rud is fearr faoi Joe
Schmidt. In ainneoin an ratha atá sé
tar éis thabhairt chuig BAC4 agus an
stíl imeartha ionsaitheach atá tar éis
lucht leanta rugbaí a mhealladh chuig
Cúige Laighean, caithfear
leochaileacht a chur le liosta tréithe
Joe Schmidt freisin.  

Cúpla nóiméad níos déanaí, cé go
raibh imreoirí Laighean ag fanacht ar
an mbus leis, bhí Schmidt fós ansin,
ag labhairt le Gaelscéal.

Stop sé uair amháin chun beannú
do bhainisteoir Uladh, Brian
McLaughlin, agus a iníon a bhí sa
charr leis. Nuair a múchadh na soilse
sa staid, lean sé leis, go gealgháireach. 

Ní bheadh a fhios agat go raibh a
réalta ag dul in airde agus amach
anseo go mbeidh gach foireann ar a
thóir chun rath a thabhairt dóibh.
Ach, an Domhnach seo, in Bordeaux,
seans nach mbeidh sé chomh geal-
gháireach le linn an chluiche
leathcheannais i gcoinne Clermont
ASM. Iarfhoireann le Schmidt a bhéas
i gceist, an fhoireann a d'fhág sé tar
éis cabhrú leo craobh Top 14 na
Fraince a bhuachan.  

“Fuair mé glaoch ó VC,” a dúirt sé,

ag déanamh tagairt do bainisteoir
Clermont agus a comrádaí Vern Cot-
ter.  

“Tá seisean chomh neirbhíseach
céanna. Tá sé den tuairim céanna.
D'fhéadfadh muid dul ann, taispeán-
tais maith a thabhairt agus gan an
toradh ceart a fháil. Sin é nádúr
chluiche leathcheannais na hEorpa.
Tá Vern compordach leis an méid atá
idir láimhe aige féin. 

“Ní dóigh liom go gceapann
ceachtar againn gur féidir le 15
imreoir an cluiche seo a bhuachan. Is
faoin 23 imreoir a roghnófar a bheas
se. Is mór agus is deacair an tasc atá
romhainn.”  

Fuair Clermont an lámh in uachtar
ar Perpignan ag an deireadh seach-
taine agus gan drochmheas a léiriú ar
Dhún Éideann agus Uladh, beidh
buaiteoir an cluiche in Bordeaux mar

rogha na coitiantachta don chraobh. 
Tar éis do Schmidt fágáil, tháinig

an Francach, Franck Azéma,
chugainn agus dar leis sin is mór an t-
athrú atá tagtha ar Clermont ó tháinig
Azéma. 

“Bhí na himreoirí céanna acu an
bhliain seo caite agus d’imir siad ar an
mbealach céanna. Measaim go bhfuil
roinnt imreoirí difriúla acu i mbliana.
Tá imreoir ar nós Lee Byrne tar éis a
theacht isteach, mar aon le Sitiveni
Sivivatu, Regan King. Tá Wesley
Fofana tar éis teacht chuige féin mar
imreoir den scoth Agus tá David
Skrela tar éis a theacht isteach chomh
maith.  “Is an-chuid athruithe iad sin
sa líne cúil. Déanann tú iarracht imirt
le láidreachtaí na n-imreoirí atá agat
agus ar an mbealach sin, déantar
struchtúr a chur ar ionsaithe an líne
cúil. Tá sé (Azéma) tar éis rud nó dhó
a athrú. Is cleachtóir den scoth é agus
beidh orm dul i gcomhraic leis an
tseachtain seo chugainn.” 

Le torthaí móra ar nós 38-13 in
aghaidh Ghlaschú, 52-27 i gcoinne
Bath agus 34-3 sa babhta ceathrú
ceannais i gcoinne Caerdydd, tá ion-
chas mór ar Cúige Laighean an dara
craobh as a chéile a bhuachan  

“Tá brú mór á chur orainn féin,
agus beidh fíor-obair chrua á
dhéanamh an tseachtain seo. Tá súil
againn go mbeidh sé sin maith go leor
agus gur féidir linn taispeántas a
thabhairt chun an duais a thabhairt

linn. Ach nuair atá 15 imreoir
idirnáisiúnta i d'aghaidh, níl aon ní
deimhnithe. Sin ceann de na rudaí
iontacha a bhaineann le Corn
Heineken.” 

Ní féidir a shéanadh ach go bhfuil
ionsaí iontach ag Laighean agus mar
iarbhainisteoir na gcúlaithe in Cler-
mont, caithfidh go raibh ról lárnach
ag Schmidt ansin. Ach, déanann
Schmidt beagán dá ról féin. Luann sé
na fir athshlánaithe agus na
láidreachtaí, Johnno Gibbs, Greg
Feak, Richie Murphy, seachas labhairt
faoi féin.   

“Táim réalaíoch. Tá na himreoirí ag
déanamh an-iarracht, ag obair go
crua agus roinnt de na smaointe atá
againn is ó plé a tháinig siad seachas
ó na hacmhainní teoranta inchinne
atá agamsa. Tá siad (an fhoireann) tar
éis an ceadúnas imeartha a thabhairt
leo agus tá foireann bhainistíochta
maith agam. Bainim sult as toisc go
dtéann an obair chrua isteach le linn
na seachtaine agus táimid ag súil le
taispeántas maith ag an deireadh
seachtaine mar thoradh air sin.”  

“Tá cluiche amháin caillte againn ó
mí Meán Fómhair, ach ba fhuath liom
ceann a chailliúint anois. Táimid an-
sásta go bhfuil an caighdeáin leagtha
síos againn. Táimid á mbrú féin ar
aghaidh agus cuirimid muid féin faoi
bhrú. Má cuireann daoine eile brú
orainn, ní drochrud é sin, go dtí go
gcaillfimid ar aon nós.”   

Dóchas Dhún Éideann i lámha Éireannaigh  
Cillian Ó Conchúir 

CÉ gur bhuaigh Dún Éideann
i gcoinne Toulouse sa babhta
ceathrú ceannais den Chorn
Heineken, tá Uladh tar éis iad
a bhualadh faoi dhó san
Pro12. Dá bharr sin, tá an méid
is lú brú ar fhoireann an Éire-
annaigh, Michael Bradley. 

Tá Bradley ar tí Albain agus
Dún Éideann a chur os
comhair na hEorpa agus é ag
iarraidh comhcheilg a chothú
chun Uladh a dhíbirt ón
gcomórtas.  “An bhfuil ionadh
orm de bharr ár rath sa Chorn
Heineken i mbliana?" a
cheistigh Bradley. 

"An t-aon rud is féidir liom
a rá ná go imrímid lenár
láidreachtaí agus go bhfuil
mórán imreoirí le tallann
againn."  Níl aon amhras faoi

sin. Bhí Toulouse ar cheann
de rogha na coitiantachta do
Chorn Heineken agus ní
amháin gur bhuaigh siad ina
n-aghaidh, ach ní raibh ach 13
imreoir ag Dún Éideann ar
feadh tamaill sa cluiche sin
agus iad 14-7 chun deireadh.  

"In aghaidh Toulouse, bhí
11 imreoir idirnáisiúnta ag
tosú an chluiche dúinn agus
bhí triúr imreoir ag Toulouse
a d'imir don Fhrainc i gcoinne
na hAlban. An láidreacht lár-
nach a bhaineann le Dún
Éideann ná gur féidir leo uile,
ó haon go dtí 15, rugbaí a imirt
agus is é sin an gné is suntasaí
fúinne." 

"Tá sé nádúrtha go mbeadh
áthas orm agus tam é
fíorbhródúil as an méid atá
bainte amach go dtí seo ag
Dún Éideann, ach caithfimid

smaoineamh faoin méid a
d'fhéadfadh a bheith amach
romhainn.”  

Ach mar a luadh cheana, tá
Dún Éideann tar éis cliseadh
faoi dhó in aghaidh Uladh sa
sraith Pro12. Idir an bua
dochreidte in aghaidh
Toulouse chlis siad faoi dhó,
54 - 13 in aghaidh Laighean
agus 38-13 in aghaidh Caerdy-
dd. 

Tá a fhios ag Bradley go
bhfuil dúshlán mór rompu.  “I
mbabhta na ngrúpaí,
scriosadar Leicester, agus
fuair siad an lámh in uachtar
ar Clermont i gCnoc an
Fhéich. Rinneadar é sin le
roinnt mhaith spioraid agus
leis an gcaighdeáin imreoirí
atá acu."  

Uladh ag iarraidh cuimhne ‘99 a Ruaigeadh
FILLFIDH Uladh ar an áit ar
ghnóthaigh siad an Corn hEor-
pach in 1999, nuair a thabhar-
faidh siad aghaidh ar Dhún
Éideann ar an Satharn. Ba é
David Humphreys captaen na
foirne sin agus creideann sé
gur féidir le himreoirí Uladh na
linne seo, an stair a athscríobh.   

“Creideann imreoirí Uladh
gurb é seo an t-am chun na
tagairtí uile a bhain le 1999 a
ruaigeadh," dar le Humphreys.
"Tá an foireann seo fíor
uaillmhianach agus táimid
fíor-áthasach a bheith sa bhab-
hta leathcheannais.”

Ach más fíor go bhfuil deis
ag Uladh, beidh orthu feabhsú
go mór ón taispeántas a thug
siad i gcoinne Chonnacht agus
Laighean. I gCnoc an Fhéich i
gcoinne Laighean, chur Ruan
Pienaar dhá cic ar strae. Má

bhíonn a leithéid sin de lá aige
in aghaidh Dhún Éideann,
beidh bliain eile ar Humphreys
le cluiche '99 a chur as a
chuimhne. 

“Tá orainn díriú ar Dhún
Éideann toisc go bhfuil ar aon
fhoireann a fhaigheann an bua
ar Toulouse, taispeántais ion-
tach mhaith a chur isteach. Tá
Toulouse i gcónaí cheann de
na foirne is fhearr san Eoraip
agus fuair Dún Éideann bua
iontach orthu.  

“Ráiteas a bhí sa bhua ó
Dhún Éideann faoin dul chun
cinn atá á dhéanamh acu agus
nuair a bhíonn na himreoirí
idirnáisiúnta ar fáil dóibh, is
féidir leo dul in iomaíocht le
foireann ar bith.”  

Ghnóthaigh Humphreys
preabchúl d’Uladh in 1999 ach
más fíor nach bhfuil aon

imreoir den fhoireann sin
bainteach leis an bhfoireann
faoi láthair, tá cuimhní ag
Chris Henry ar an lá sin mar
bhuachaill óg. Anois tá an deis
aige a laochra a leanúint.  

“Bhíos san ardán is airde le
m’athair, agus liathróid bheag
rugbaí ar iompar agam. Anois,
táimid céim amháin ó Chraobh
Heineken, tá sé dochreidte.
Ócáid iomlán éagsúil a bheidh
ann anois - ag imirt os comhair
ár lucht tacaíochta féin agus ní
féidir beagán a dhéanamh de
sin don fhoireann. 

“Nuair bhíonn tú tuirseach i
do chorp agus i d’intinn,
tugann an slua cabhair duit
rud fuinneamh sa bhreis a
fháil. Nuair a bhaineann tú an
rud éigean sa bhreis sin
amach, nach raibh agat
cheana.” 

Príomh-chóitseálaí Laighean, Joe Schmidt [PICTURE CREDIT: BRIAN LAWLESS / SPORTSFILE]


